
Manweledzo 

Ṱhoḓisiso iyi yo lavhelesa kha u pindulela ha maṅwalo matopolwa a Tshivenḓa a tshi ya 

kha “English” nga maitele a mvelele.  U ya nga ndayotewa ya Afrika Tshipembe kha 

khethekanyo ya vhurathi (6) nyambo dza tshiofisi Afrika Tshipembe ndi fumimbili (12). 

Tshivenḓa na “English” ndi dziṅwe dza nyambo dza tshiofisi. 

Muhumbulo muhulwane wa ṱhoḓisiso iyi ndi u bvisela khagala khaedu dzine dza 

vhangiwa nga u sa dzhiela nṱha mvelele musi hu tshi pindulelwa maipfi a Tshivenḓa a 

tshi ya kha “English” zwine zwa ita uri maṅwe maipfhi a fhedze a tshi vho amba zwi si 

zwone nga mulandu wa vhushaedzi ha nḓivho ya mvelele, ha dovha hafhu ha si ṅwaliwe 

maipfhi nga nḓila yo teaho. 

Ndi ngazwo zwipikwa zwa ṱhoḓisiso iyi hu u bvisela khagala maitele a mvelele kha u 

pindulela maipfi a Tshivenḓa, na u bvisela khagala figara dza muambo dze dza shumiswa 

kha maṅwalo matopolwa e a ḓo pinduliwa a luambo lwa Tshivenḓa- “English” khathihi na 

u sumbedza phambano kha mvelele ya Vhavenḓa na mvelele ya luambo lwa “English”. 

Thaidzo ya ṱhoḓisiso ndi u sa dzhiela nṱha mushumo wa mvelele musi hu tshi pindulelwa 

maipfi a luambo lwa Tshivenḓa-English ho lavheleswa nḓivho ya mvelele ya lushaka 

lwonolwo, u itela uri hu vhe na u pindulela maipfi nga nḓila yo teaho nahone i 

ṱanganedzeaho.  

Ṱhoḓisiso iyi yo shumisa mutheo na ngona zwa khwaḽithethivi. Muṱoḓisisi o shumisa 

ṱhumbulo ya purposive ngauri o shumisa maṅwalo matopolwa ane o pinduleliwa nga u 

kuvhanganya data. Ho ḓo dovha hafhu ha shumiswa nḓila ya ṱhumbulo ya convenient. 

Vhadzheneli vho vha vhathu vho gudelaho u pindulela maipfi, i na matshudeni a gudelaho 

vhupinduleli u bva kha Yuniversithi ya Venḓa. Data yo sengulusiwa nga nḓila ya thematiki 

na ya u sengulusa zwi re ngonu. Ṱhoḓisiso yo itelwa kha vunḓu ḽa Limpopo Tshiṱirikini 

tsha Vhembe.  

Maipfhi a ndeme:  

vhupindulela, ndingano, nvelele, luambo, figara dza muambo, ndingano ya mvelele. 

NDIMA YA U THOMA 

1.1 Mvulatswinga na Siangane 

U pindulela maipfi ndi u shandukisa maipfhi o ṅwaliho nga luṅwe luambo a tshi ya kha 

luṅwe. Musi hu tshi pindulelwa maipfhi hu tea u vha na luambo lune lwa khou bviswa 

mafhungo khalwo na luambo lune mafhungo a khou u isiswa khalwo. Nyambo idzo dzine 

vhupinduleli ha khou itea khadzo ndi luambo tshiko source Language na luambo lwo 

livhiswaho target language. U pindulela maipfhi hu bveledzea zwavhuḓi nga nḓila ya u 

tevhedza maga a mvelele, zwine zwa vha nḓila ya u pindulela maipfhi nga u sumbedza 

ṱhonifho ya luambo na phambano dzine dza vha hone kha mvelele dzine u pindulela 

maipfhi zwa khou bvelela hone. Nḓila ya u pindulela maipfhi ho lavheleswa mvelele zwi 

thusa kha u tandulusa thaidzo ine ya kwama na mvelele dzi ngaho sa matavhi a luambo, 

kushumisele kwa maambele, mirero, maidioma na dziṅwe figara dza muambo dzine dza 

kwama mvelele. 

Ṱhoḓisiso iyi yo lavhelesa kha u pindulela maṅwalo matopolwa a Tshivenḓa- “English” 

nga maitele a mvelele vhunga nyambo idzo dzi dziṅwe dza tshiofisi fhano Afrika 

Tshipembe. 

U ya nga Koksal na Yuruk (2020) u pindulela maipfhi zwi dzulela u vha vhukati ha mvelele 

mbili ngauri musi hu na khaedu kha nḓivho ya mvelele zwi a vhanga nḓaḓo, u sa pfesesa 

zwithu, kana u vha na vhukhakhi musi hu tshi pindulelwa maipfhi. Ndi zwa ndeme uri 

mupinduleli a dzhiele nṱha mvelele musi a tshi pindulela maipfhi awe vhunga mupinduleli 

uyo a tshi dovha a vha muimeli wa mvelele ya lumbo lune a khou pindulela maipfhi a tshi 

ya khalwo.  

Muhumbulo muhulwane wa ṱhoḓisiso iyi ndi u bvisela khagala khaedu dzine dza vhangwa 

nga u sa dzhiela nṱha mvelele musi hu tshi pindulelwa maipfhi a Tshivenḓa a tshi ya kha 

“English” zwine zwa ita uri maṅwe maipfhi a fhedze a tshi vho amba zwi si zwone nga 

mulandu wa vhushaedzi ha nḓivho ya mvelele. Ndayotewa ya Afrika Tshipembe kha 

khethekanyo ya vhurathi (6) ine ya amba nga ha nyambo, i sumbedza uri nyambo dzoṱhe 

dza tshiofisi ndi fuminthihi (11). Nyambo idzo ndi dzi tevhelaho: English, Afrikaans, 

Tshivenḓa, Xitsonga, Sepedi, Sesotho, Setswana, isiZulu, isiNdebele, siSwati, khathihi 

na isiXhosa. U ya nga ha ndayotewa, nyambo idzo dzoṱhe dzi fanela u fariwa nga nḓila 

ya u lingana nga maanḓa zwiimiswani zwa muvhuso u itela uri dzi kone u aluwa.  

Afrika Tshipembe ḽo rwela ṱari tshiimiswa tsha bodonyangaredzi dza nyambo dza Afrika 

Tshipembe (PanSALB) tshine tsho lavhelesa kha zwi tevhelaho: u takula na u bveledza 

nyambo idzo dza tshiofisi na u vhona uri nyambo dzoṱhe dzi ṱhonifhiwe, dzi shumiswe u 

lingana. 

Sa musi ndayotewa ya Afurika Tshipembe i tshi lwela uri muthu muṅwe na muṅwe u tea 

u ṱalutshedziwa kana u ḓivhadzwa mafhungo nga luambo lune a lu pfhesesa, ndi hanefho 

hune u pindulela ha maipfhi zwa dzhenelela hone sa izwi hu iṅwe nḓila ya u takula, u 

bveleza khathihi na u ṱhonifha luambo lune muthu a lu pfesesa na u lu shumisa.  

Musi hu tshi pindulelwa maipfhi, mvelele i a shela mulenzhe zwihulwane kha u tandulula 

thaidzo dzine dza vhangwa nga u fhambana ha nyambo zwi tshi bva kha uri luambo luṅwe 

na luṅwe lu na mvelele yalwo.  

Naho hu na zwi si gathi zwo no ṱoḓulusiwaho nga ha u pindulela, ṱhoḓisiso iyi yo lavhelesa 

kha maitele a u pindulela maṅwalo o topolwaho nga u lavhelesa zwiteṅwa zwa mvelele 

zwine zwa wanala kha luambo lwa Tshivenḓa zwi tshi ya kha “English”, vhunga hu si na 

zwo no ṱoḓisisiwaho u swika zwino nga kha ṱhoho iyi. 

1.2. Tshitatamennde tsha thaidzo 

Tshitatamennde tsha thaidzo ndi thaidzo ine muṱoḓisisi a tama u i bvesela khagala kana 

u i thandulula kha ṱhoḓisiso, izwi zwi tikedzwa nga McCombes (2022: 29) ene a tshi amba 

a ri: 

“A problem statement is a concise and concrete summary of the research problem you 

seek to address.” 

 Izwi zwi tou amba uri ndi tshitatamennde tsha thaidzo nga u pfhufhifhadza ndi 

manweledzo a thaidzo ya ṱhoḓisiso ine muṱoḓisisi a ṱoḓa u i ṱalutshedza. Thaidzo i ḓisa 

mutsindo kha ṱhoḓisiso na kha mbudziso dzine ṱhoḓisiso ya tama u wana phindulo 

khadzo.  

Thaidzo ya ṱhoḓisiso ndi u sa dzhiela nṱha mushumo wa mvelele musi hu tshi pindulelwa 

maipfi a luambo lwa Tshivenḓa-English ho lavheleswa nḓivho ya mvelele ya lushaka 

lwonolwo, u itela uri hu vhe na u pindulela maipfi nga nḓila yo teaho nahone i 

ṱanganedzeaho.  

1.3. Reshinale  

Vhaṅwali vhaṅwe sa Palsson (2018), o lingedza u ṅwala nga zwikwaho mvelele na u 

pindulela maipfhi kha dziṅwe nyambo. Ṱhoḓisiso iyi, yo ḓo lavhelesa maitele a u pindulela 

maṅwalo o topolwaho nga u lavhelesiwa zwiteṅwa zwa mvelele zwine zwa wanala kha 

luambo lwa Tshivenḓa vhunga kha luambo ulwu lwa Tshivenḓa hu saathu u vha na 

ṱhoḓisiso ya mufuda uyu yo no itwaho.  

1.4 Ndivho ya ṱhoḓisiso 

Ndi    vho ya ṱhoḓisiso ndi musi muṱoḓisisi a tshi amba nga zwine a tama u zwi bvisela 

khagala uri ndi nga mini a tshi khou ita ṱhoḓisiso iyo. Izwo zwi tikedzwa nga Maritz na 

Visagie (2010:3)  vha tshi ṱalutshedza ndivho ya ṱhoḓisiso vha ri: 

 “The purpose is a descriptive study describes how things are and explain why things are 

the way they are and predict when in what situation an event may occur or reoccur”.  

Izwo zwi tou amba uri ndivho ndi u ṱanḓavhudza uri zwithu zwi nga nḓilaḓe na u 

ṱalutshedza uri ndi ngani zwithu zwi nga nḓila ine zwa vha ngayo na uri ndi kha nyimele 

ifhio hune zwa nga itea kana zwa ḓo dovha zwa itea. 

Ndivho ya ṱhoḓisiso iyi  ndi u bvisela khagala khaedu dzine dza vhangiwa nga u sa dzhiela 

nṱha mvelele musi hu tshi pindulelwa maipfi a Tshivenḓa a tshi ya kha “English” zwine 

zwa ita uri maṅwe maipfhi a fhedze a tshi vho amba zwi si zwone nga mulandu wa 

vhushaedzi ha nḓivho ya mvelele, ha dovha hafhu ha si ṅwaliwe maipfhi nga nḓila yo 

teaho. 

1.5. Zwipikwa zwa ṱhoḓisiso 

Afha ndi hune muṱoḓisisi a sumbedza zwine ṱhoḓisiso yawe ya pika u zwiswikela. 

Zwenezwi ndi zwine zwa tikedziwa nga Jaikumar (2018: 7) musi a tshi ri:   

“Research objectives is an organized investigation of a problem where an investigator 

attempts to gain a solution to a problem.” 

Izwo zwo ambiwaho afho nṱha zwi amba uri zwipikwa zwa ṱhoḓisiso ndi zwine muṱoḓisisi 

a tama u swikelela nga murahu ha u ita ṱhoḓisiso yawe. 

Ṱhoḓisiso iyi i na zwipikwa zwi tevhelaho: 

- U bvisela khagala ndeme ya mvelele musi hu tshi pindulelwa maipfhi. 

- U bvisela khagala khaedu dzi no vhangwa nga u sa dzhiela nṱha mvelele musi hu 

tshi pindulelwa maipfhi a Tshivenḓa   

- U sumbedza nḓila dza u pindulela maipfhi ho shumisiwa maitele a mvelele kha 

luambo lwa Tshivenḓa. 

1.6. Mbudziso dza ṱhoḓisiso 

Musi hu tshi ambiwa nga mbudziso dza ṱhoḓisiso, hu vha hu tshi khou ambiwa mbudziso 

dzine muṱoḓisisi a tama u dzi fhindula nga kha ṱhoḓisiso. Ṱhalutshedzo iyo i tekedziwa 

nga Connelly, (2015: 435) ane a ri: 

“The phenomenon’s that a researcher would like to answer by conducting the study is 

outlined are research questions”.  

Izwi zwi amba uri tshibveleli tshine muṱoḓisisi a tama u tshi fhindula nga u tshimbidza 

ṱhoḓisiso tshi tandulwa nga mbudziso dza ṱhoḓisiso. Zwenezwi zwi mbo tou sumbedza 

uri mbudziso dza ṱhoḓisiso dzi shuma sa mbilu ya ṱhoḓisiso. Ṱhoḓisiso iyi i tama u fhindula 

mbudziso dzi tevhelaho: 

- Mvelele ndi ya ndeme u swikafhi musi hu tshi pindulelwa maipfhi? 

- Ndi dzifhio khaedu dzine dza vhangwa nga u sa dzhiela nṱha mvelele musi hu tshi 

pindulelwa maipfhi? 

- Ndi dzifhio nḓila dza u pindulela maipfhi dzine dza shumiswa ho lavhelesiwa maitele a 

mvelele ya Vhavenḓa? 

1.7 Ndeme ya ṱhoḓisiso  

Hu tshi ambiwa nga ndeme ya ṱhoḓisiso hu vha hu khou ambwa nga zwine vhathu vha 

nga vhuelwa nga ṱhoḓisiso yeneyo. Nga murahu ha musi vhathu vho no vhala ṱhoḓisiso 

iṅwe na iṅwe vha tea u sala vha tshi vhuelwa. 

Ṱhoḓisiso iyi ndi ya ndeme ngauri:  

•  I ḓo ṋea pfhunzo ya ndeme kha muthu muṅwe na muṅwe ane a vha na dzangalelo 

ḽa u pindulela maipfhi vhunga i tshi ḓo kona u mu ṋea nḓivho. 

•  Matshudeni na vhone vha ḓo vhuelwa nga ṱhoḓisiso iyi, nga maanḓa vhane vha 

khou guda thero ya vhupinduleli. Avha ndi vhane vha ḓo ḓivha nḓila dzine vha nga 

dzi shumisa musi vha tshi pindulela maipfhi angaho maambele, manyanyu, mirero, 

mavhuvhisi na maṅwe manzhi ane a kwama mvelele ya luambo lwa Tshivenḓa.  

• Vhapinduleli vha luambo lwa Tshivenḓa na English, na vhone vha ḓo vhuelwa 

vhukuma nga ṱhoḓisiso iyi vhunga vha tshi ḓo ḓivha zwine vha tea u dzhiela nṱha 

musi vha tshi pindulela maipfhi a nyambo idzo mbili.  

• Vhafhaṱusi vha fhaṱusaho thero   ya vhupinduleli na vhone vha ḓo vhuelwa nga 

ṱhoḓisiso iyi vhunga vha tshi ḓo vha na zwine vha ḓivha zwine zwo no itwa 

ṱhoḓisiso ngazwo zwi tshi kwama u pindulela maipfhi a luambo lwa Tshivenḓa na 

English. Ṱhoḓisiso iyi i ḓo engedza maṅwalwa kha sia ḽa vhupinduleli. 

 

1.8. Ṱhalutshedzo ya maipfhi a ndeme 

1.8.1.  Mvelele  

Mvelele ndi zwine lushaka lukene lwa vha zwone. Vhuvha ha lushaka ndi zwone zwine 

zwa ita uri hu kone u fhambanyisa mvelele iṅwe kha iṅwe. Zwenezwo ndi zwine zwa 

katela maitele ane a nga mikhwa, luambo, mitshino, mitambo, nyimbo na zwiṅwe zwinzhi. 

Walsh (2002: 63) a tshi ṱalutshedza mvelele u ri:  

 “Culture is a sensitive topic to discuss as it Shared symbols, norms, and values in a social 

culture at its most basic level can be defined as basic symbols, norms and values in a 

social organization”.  

Izwo zwi amba uri mvelele ndi maitele a zwithu, milayo na zwiga zwine zwa wana kha 

matshilisano a mvelele yeneyo, kha vhuimo ho ḓowelelaho, maitelele a lushaka lukene, 

milayo na ndeme ya zwithu zwa matshilisano.  Deka (2020:3) ene u ri:  

 “Culture is the total of the ways of living built up by a group and passed on from one 

generation to another. Culture is a way of life. The food we eat, the clothes we wear, the 

language we speak, and the God we worship are all aspects of culture.”  

 

Zwine zwa amba uri mvelele ndi nḓila ya kutshilele ine ya dzudzanyiwa nga vhathu 

nahone ya rathela kha murafho u tevhelaho. Muṅwali uyo u bvisela khagala uri zwiḽiwa 

zwine ra ḽa, zwiambaro zwine ra ambara, luambo lune ra lu shumisa na midzimu ine ra 

rerela, zwoṱhe hezwo ndi zwiteṅwa zwine zwa vha zwa mvelele. 

 

U ya nga Gupta (2024:1), “Culture reflects how people behave. We analyze behavior, 

social habits, beliefs, traditions, and customs. Once we try and know more about the 

culture of a community, language plays an awfully important role so one must translate 

the language to understand the culture of that community. The link between culture and 

translation help bridge the gaps that different languages might create.” 

 

Zwe muṅwali uyo a amba zwo fhambana na zwe vhaṅwali avho vha re afho nṱha vha 

amba vhunga zwe a amba zwi tshi amba uri mvelele i ḓivhonadza sa nḓila ine vhathu vha 

ḓifara ngayo. Ri sengulusa kutshilele kwo ḓoweleaho, vhurereli, sialala na mikhwa. Musi 

ri tshi ṱoda u ḓivha nga mvelele ya lushaka, luambo nalwone lu ya vha na mutsindo wa 

ndeme une lwa shuma, zwine zwa amba uri muthu a kone u pindulela maipfhi kana 

luambo u tea u pfhesesa mvelele ya lushaka lwonolwo. Vhuṱumani ha mvelele na 

vhupinduleli vhu thusa u thivha kana u vala magake ane a nga ḓivhonadza kana ane 

anga sikea kha nyambo mbili dzi sa faniho. 

1.8.2. U pindulela  

U pindulela ndi u maitele a u bvisa maipfhi a tshi bva kha luṅwe luambo a tshi ya kha 

luṅwe luambo.  

U ya nga Muchtar na Kembaren (2018: 3) u pindulela ndi:  

“Is a literature which is formed out of another writing in another languages and has the 

similar features towards the source.” Zwenezwi zwi tou amba uri u pindulela ndi maṅwalo 

ane a vhumbiwa a tshi bva kha muṅwe muṅwalo nga luṅwe luambo nahone kuṅwalele 

na zwine luṅwaho lwa amba zwone zwi tea u fana na zwine zwa ḽiṅwalo tshiko.  

 

Deka (2020:3) u ṋea ṱhalutshedzo i tevhelaho nga vhupinduleli musi a tshi ri: “Translation 

is the communication of the meaning source from one (source to another language  target 

language). So, translation consists of language and culture. Translation is necessary for 

the spread of information, knowledge and ideas.” 

 

Zwine zwa amba uri vhupinduleli ndi vhudavhidzani ha ṱhalutshedzo ya luambo tshiko zwi 

tshi ya kha luambo lwo livhiswaho. Vhupinduleli vhuna mvelele na luambo khaho. A tshi 

isa phanḓa u sumbedza uri vhupinduleli ndi ha ndeme kha u phaḓaladza mafhungo, 

nḓivho na mihumbulo.  

 

Jumharia na Rusni (2018:12) vhone vho ṋea ṱhalutshedzo i tevhelaho: “Translation is 

study about lexicon, grammatical, communicative situation, cultural context from source 

language.” 

 Izwo zwi tou amba uri vhupinduleli ndi ngudo ya maipfhi, nyimele dza vhudavhidzani, 

kuitele zwa zwithu kha mvelele ya luambo tshiko. 

1.8.3.  Luambo 

Luambo ndi nḓila ine vhathu vha i shumisa u davhidzana kana u ṱahisa muhumbulo kana 

vhupfiwa khagala. Luambo lu nga bviselwa khagala nga nḓila ya u amba, u imba na u tou 

ṅwala. Lushaka luṅwe na luṅwe lu na luambo lwa ḓamuni lune lwa shumiswa kha mvelele 

yeneyo. Zwenezwo ndi zwine zwa tikedziwa nga Imami, Mu’in na Nasrullah (2021: 8)  

vhone vha tshi  ṱalutshedza luambo, vha ri:  

“Language is believed to function as an important instrument for expressing culture.”  

Izwo zwi tshi tou amba uri luambo mushumo wa lwo ndi wa ndeme vhukuma ngauri ndi 

tshishumiswa tshine tsha shuma u ṱalutshedza zwinzhi nga ha mvelele yeneyo. 

Ngugi (1986:16) ene a tshi ṱalutshedza luambo u ri: 

 “… any language has a dual character. It is both a means of communication and a carrier 

of culture.”  

Zwenezwo zwi tshi amba uri luambo luṅwe na luṅwe lu na mvumbo mbili, hune ha vha 

nḓila ya vhudavhidzani khathihi na u vha dzhendedzi ḽa mvelele. 

Ngeno Gupta (2024:1) ene u ri: 

 “Language here simply means to tie that keeps the cultural significance on a loop. 

Language can even be classified because the complex system of communication that 

humans adopt varies from various cultural backgrounds. As we will see, different people 

have different cultures and have different languages. It is the foremost communication 

system in any culture, or we can say every culture. Language in translation studies 

Language is a mechanism for channeling culture and cultural bonds. Different ideas are 

borne from differing languages within the identical culture. 

Zwine zwa amba uri luambo ndi u kona u vhona ndeme ya mvelele uya nga hu sa fheli. 

Luambo lu ya dovha lwa kona u khethekanyiwa nga mulandu wa maitele a vhudavhidzani 

o fhambanaho.  Musi ri tshi lavhelesa vhathu ri wana uri vha na nyambo dzo fhambanaho 

na mvelele dzo fhambanaho. Kha mvelele iṅwe na iṅwe luambo lu shuma sa nḓila ya u 

davhidzana. Ngeno kha vhupinduleli, luambo ndi nḓila ya u bvisela khagala vhu vha ha 

mvelele. Zwine zwa amba uri mihumbulo yo fhambanaho I bva kha nyambo dzo 

fhambanaho na mvelele dzahone. 

1.8.4 Ndingano  

Izwi ndi u linganyisa kana u eḓanyisa. Maipfhi kana zwo ṅwaliwaho musi hu tshi pindulwa 

maipfhi zwi fana kokotolo, kha nyambo dzine u pindulela maipfhi zwa bvelela hone, 

zwenezwo zwi vhidziwa u pfhi ndingano. Zwenezwi ndi zwine zwa tikedziwa nga Postan 

(2019) ene a ri:  

“Equivalence is when words or phrase means extracle the same thing in both languages”.  

Zwine zwa amba uri ndingano ndi musi maipfhi kana mafurase a tshi amba zwine zwa 

fana kha nyambo dzoṱhe. 

1.9 Zwo katelwaho kha ṱhoḓisiso  

 Ṱhoḓisiso iyi yo katela ndima ṱhanu. 

Ndima ya u thoma 

Ndima iyi yo ranga nga u thoma u bvisela khagala ḽikumedzwa ḽa ṱhoḓisiso ine yo katela 

zwi tevhelaho: Mvulatswinga, thaidzo ya ṱhoḓisiso, ndivho ya ṱhoḓisiso, zwilavhelelwa 

zwa ṱhoḓisiso, mbudziso dza ṱhoḓisiso, tshivhumbeo na ngona dza ṱhoḓisiso, 

ṱhalutshedzo ya maipfhi a ndeme, tshikoupu tsha ṱhoḓisiso khathihi na mvalatswinga.  

Ndima ya vhuvhili  

Mushumo wa ndima iyi wo vha wa tsenguluso ya maṅwalwa. Ndima iyi iyo bvisela 

khagala zwine vhaṅwali vha amba nga mvelele na u pundulela maipfhi uri zwi na 

vhushaka nga nḓilaḓe. Muṱoḓisisi o lavhelesa maṅwalwa ane a nga vha na ṱhalutshedzo 

ya u pindulela maipfhi, a dovha hafhu ha sedzwa nḓila dza u pindulela maipfhi nga sia ḽa 

maitele a mvelele, u pindulela na mvelele, na milayo kana maga ane a tewa nga u 

tevhedzwa musi hu tshi pindulelwa maipfhi a Tshivenḓa. Ndima iyi yo dovha hafhu ya 

netshedza khaedu dzine dza vha hone kha vhupinduleli dzine dza kwama mvelele. Ya 

kona u vha fhedza nga mvalatswinga.  

Ndima ya vhuraru  

Kha ndima iyi yo rangela nga mvulatswinga, ya sumbedza mutheo na ngona zwa 

ṱhoḓisiso. Ya bvisela khagala ngona dzine dza dzo shumiswa u kuvhanganya data ya 

ṱhoḓisiso khathihi na tsenguluso ya data, milayo ya vhuḓifari, khwaṱhisedzo ya vhungoho, 

fhethuvhupo ha ṱhoḓisiso, ṱhumbulo, nḓila ya ṱhumbulo, vhavhudziswa khathihi na 

mvalatswinga.  

 

Ndima ya vhuṋa  

Kha ndima iyi hu katelwa mvulatswinga, tsenguluso ya data khathihi na mvalatswinga.   

Ndima ya vhuṱanu 

Ndima iyi i katela zwi tevhelaho: mvulatswinga, manwelodzo a ṱhoḓisiso, netshedzo ya 

mawanwa, themendelo khathihi na mvalatswinga.  

1.10 Mvalatswinga 

Ndima iyi yo bvisela khagala mvulatswinga na siangane ya ṱhoḓisiso iyi, muṱoḓisisi a 

dovha hafhu a bvisela khagala tshitatamennde tsha thaidzo ya ṱhoḓisiso iyi nga 

vhuronwane. Ha ḓa rashinale na nḓivho ya ṱhoḓisiso, zwipikwa zwa ṱhoḓisiso, mbudziso 

dza ṱhoḓisiso, ṱhalutshedzo ya maipfhi a ndeme, ha tevhela zwo katelwaho kha ṱhoḓisiso 

iyi, khathihi na mvalatswinga.  

NDIMA YA VHUVHILI 

2. TSEDZULUSO YA MAṄWALWA 

2.1. Mvulatswinga 

 Ndima iyi yo bvisela khagala tsedzuluso ya maṅwalwa. Ndi hone he muṱoḓisisi a 

sumbedza zwine vhaṅwe vhaṅwali vha amba nga ṱhalutshedzo ya u pindulela maipfhi. 

Muṱoḓisisi o ḓo dovha hafhu fhenḓa maṅwalwa o vhalaho o ṅwalwaho nga vhaṅwe 

vhaḓivhi a ambaho nga ha zwi elanaho na ṱhoho ya ṱhoḓisiso iyi. Zwenezwi zwo thusa u 

bvisela khagala magake ane a ḓivhonadza musi hu tshi pinduleliwa maipfhi. Ndi henefha 

kha ndima yeneyi he ha bviselwa khagala zwe vhaṅwe vhaḓivhi vha zwi sumbedza zwi 

kwamaho milayo ya u pindulela maipfhi na nḓila dza u pindulela maipfhi. Ndima iyi musi 

i tshi swika magumoni yo dovha bvisela khagala khaedu dzine dza vha hone kha u 

pindelela maipfhi dzine vhapinduli vha dzulela u ṱangana nadzo. Mvalatswinga ndi yone 

ye ya vala ndima iyi. 

2.2. Zwine vhaṅwe vhaṅwali vha amba nga vhupinduleli.  

U pindulela maipfhi ndi u ṅwalulula maipfhi ane a bva kha luṅwe luambo a tshi ya kha 

luṅwe luambo, nga nḓila ine zwa fhedzisela zwi tshi vho ṱanganedzea kha vhavhali. Naho 

vhupinduleli vhu maitele ane a vha a u bvisa maipfhi a tshi bva kha luṅwe luambo a tshi 

ya kha luṅwe luambo nga nḓila ya u tou ṅwala, vhu tea u vha maitele o vhofholowaho, 

nga maanḓa hu tshi ho shumiswa sa tshiendedzi tsha mvelele kha maṅwalo,  

Muchtar na Kembaren (2018: 3) vha ri:  

“Translation is a literature which is formed out of another writing in another language and 

has similar features towards the source.” 

 

Zwenezwi zwi tou amba uri u pindulela maipfhi ndi maṅwalo ane a vhumbiwa a tshi bva 

kha muṅwe muṅwalo nga luṅwe luambo nahone kuṅwalele na zwine luṅwaho lwa amba 

zwone zwi tea u fana na zwine zwa vha kha ḽiṅwalo tshiko.  

 

U ya nga Jumharia na Rusni (2018:5) vho ṱalutshedza vhupinduleli nga nḓila i tevhelaho: 

“Translation is a process of transferring messages from the source language to target 

language. Moreover, it is not simply about transferring messages from one language to 

another different language, but the translator should focus on the cultural background that 

belongs to the language to translate. It can be said that translation also transfers the 

culture that the language has. Certainly, two different languages own different cultures.” 

 

Zwo buliwaho afho nṱha zwi amba uri vhupinduleli ndi maitele a u bvisa mulaedza u bva 

kha luambo tshiko u ya kha luambo lwo livhiswaho. Naho, hu si u shandukisa muledza 

fhedzi u bva kha luṅwe luambo zwi tshi ya kha luṅwe, mupinduleli u tea u dovha hafhu a 

lavhelesa na nḓivho ya mvelele ine ya vha ya luambo lune a khou pindulela khalwo. Zwi 

nga ambea uri vhupinduleli vhu dovha ha vha u bvisa mvelele ine luambo lwa vha nayo. 

Nangoho, nyambo idzo mbili dzi sa faniho dzi dovha dzaa vha na mvelele dzi sa faniho. 

 

Ngeno Vishwakarma (2023: 81) u ṱalutshedza vhupinduleli nga nḓila i tevhelaho: 

“The translation is a linguistic procedure that involves the conversion of written or spoken 

text from a source language to a target language, maintaining its original meaning, 

context, and style. It is a complex and multifaceted task that requires linguistic, cultural, 

and contextual understanding.” 

 

Izwo zwo buluwaho afho nṱha zwi tou amba uri vhupinduleli ndi maitele a luambo ane a 

dzhenisa u shandukiswa ha maṅwalo kana maambiwa nga nḓila ya u tou ṅwala u bva 

kha luambo tshiko u ya kha luambo lwo livhiswaho, tshipikwa tshihulwane hu u vhulunga 

ṱhalutshedzo ya vhukuma, maṅwalwa na nḓila ye zwa ṅwaliwa ngayo. Ndi mushumo wo 

ṱanganelanaho nahone zwa dovha hafhu zwa vha mushumo wo ḓalaho une wa ṱoḓa 

nḓivho ya luambo, mvelele na maṅwalwa.  

 

 Mambambo (2023: 6) o ṱalutshedza zwo fanaho na zwa Vishwakarma (2023) u 

ṱalutshedza zwi tevhelaho nga ha u pindulela maipfhi: 

 “The SL text was translated without financial support, driven solely by the 

translator's initiative and personal resources. The project was costly and 

isolating, preventing the translator from pursuing other paid projects due to 

its significance. This highlights the need for financial incentives for 

translators, as such passion-driven efforts often lead to professional 

sacrifices. Without the desire to promote seminal works in African 

languages, the translator might have abandoned the project before 

completion.” 

 

Izwo zwi tou amba uri mishumo ya u pindulela maipfhi i ṱoḓa zwishumiswa zwine zwa 

shumisa masheleni, ngauri u pindulela maipfhi zwi a dzhia tshifhinga, zwi a netisa, 

nahone zwa dovha zwa remisa ṱhoho. U pindulela maṅwalwa tshiko hu si na thuso ya 

ndambedzo ya masheleni, vhunga zwi tshi ḓurela mupinduleli, ane o shumisa zwithu 

zwawe uri a fhedzise u pindulela maipfhi nga nḓila yo teaho. Maitele a u pindulela maipfhi 

a a ita uri mupinduleli a si ye vhathuni, a vhe a fhethu hune a vha eeṱhe vhunga hu 

mushumo wawe ngauri maitele aya a u pindulela maipfhi a tshi ṱoḓa tshifhinga tsho 

khetheaho u itela uri maḓuvha o tiwaho a tshi swika mupinduli a vhe o no fhedza. Hezwi 

zwi sumbetshedza uri maitele a u pindulela maipfhi a tea u vha na mbadelo u itela uri 

mupinduleli a ṱuṱuwedzee. 

 

Musi ri tshi lavhelesa ṱhalutshedzo ya Muchtar na Kembaren (2018) na Vishwakarma 

(2023) vho ṋea ṱhalutshedzo yo no fana musi vha tshi sumbedza uri vhupinduleli ndi mini.  

Vhaṅwali avho vho sumbedza uri vhupinduleli ndi maitele a u shandukisa maipfhi a tshi 

bva kha luṅwe luambo a tshi ya kha luṅwe nga nḓila ya u tou ṅwala ngeno ho vhulungiwa 

ṱhalutshedzo ya luambo lune maṅwalwo o ṅwaliwa ngalwo. Vho dovha hafhu vha 

khwaṱhisedza uri ndi maitele ane a vha na mushumo munzhi vhukuma fhethu huthihi 

ngauri ndi mushumo une wa katela u ṅwalulula, u vhalulula, u tsireledza ṱhalutshedzo na 

nḓila ya zwine zwa ṅwaliwa ngayo. 

 

Mambambo o fhambana na avho vhaṅwali vhavhili vha re afho nṱha ngauri ene u 

sumbedza   uri vhupinduleli ndi maitelele ane a tea u vha na mbadelo khao vhunga zwi 

tshi ḓurela mupinduleli tshifhinga tshawe u pindulela maipfhi. Muṅwali o dovha hafhu a 

khwaṱhisedza uri u lambedza vhupinduleli kana u badela mupinduleli zwi ṱuṱuwedza 

mupinduleli uri a fhedzise mushumo wawe nga tshifhinga na uri a si nyame vhukati. 

U ya nga ṱhoḓisiso ya Jianqing (2008) hu sumbedzwa uri u pindulela maipfhi, ndi maitele 

a u sumbedza zwo ṅwaliwaho nga luṅwe luambo zwi tshi ṅwaliwa nga luṅwe luambo. Hu 

tshi iswa phanḓa hu bvisela khagala uri miṅwahani ya kale u pindulela maipfhi zwo vha 

zwi tshi dzhielwa fhasi vhukuma kha nyambo dzine vhupinduleli ha khou bvelela hone. 

 

U pindulela maipfhi ndi nḓila ya ndeme vhukuma kha sia ḽa vhudavhidzani, ine ya dovha 

hafhu ya vha na milayo ya u pindulela maipfhi vhunga hu u fulufhedzea kha maṅwalwo 

tshiko.   

 

Izwo zwi tikedziwa nga Ṋengovhela (2017:16) musi a tshi ri:  

“Translation has traditionally been perceived as inter-lingual communication, where 

words are converted from one language to the other.”   

Zwine zwa amba uri u pindulela maipfhi nga mvelo zwi dzhiiwa sa vhudavhidzani ha 

nyambo dzi sa fani, hune maipfhi a shandukiswa kha luṅwe luambo a tshi ya kha luṅwe.  

 

Pinheiro (2014:122) e ngafhaḽa a tshi ṱalutshedza vhupinduleli u ri: 

 “Translating is decoding a written piece of discourse from the source language according 

to our private language but considering the private language of the original writer and the 

original context as much as possible and then coding that piece again according to our 

corrected-to-an-extreme vision of the target language and context.” 

 

Izwo zwi tou amba uri vhupinduleli ndi u shandukisa zwo ṅwaliwaho zwi tshi bva kha 

luambo tshiko zwi tshi ya kha luambo lwashu lwa tshiphirini fhedzi hu tshi dzhielwa nṱha 

luambo lwa tshiphirini lwa muṅwali wa vhukuma na maitele ahone e a shuma nga nḓila 

ine zwa nga konadzea ngayo, ra kona ha u wana maṅwalwo nga nḓila ye zwa 

khakhululea ngayo kha luambo tshiko na maṅwalwa ahone. 

 

Muṅwali uyu Pinheiro (2014) u sumbedza uri vhupinduleli vhu tshi vha hone hu tea u 

thoma ha vha na u ṅwalululwa ha tshiphirini kha luambo tshiko hune ha tea u vha hone 

fhedzi hu songo shanduka tshithu kha zwo ṅwaliwaho nga muṅwali wa vhukuma, ha kona 

u vha na vhupinduleli vhune ha itea. 

Rahmatillah (2017:1) u ṱalutshedza zwo ri fhambaniho na zwa Pinheito (2014) ngauri ene 

u ri: 

 “Translation is now accepted as a profession that requires a certain skill, so the 

translation is no longer considered a mere skill. Many things that should not be ignored 

in translation so that someone with specific language skills is not necessarily able to 

translate a text well, even college students or anyone who can speak English, for 

example, does not necessarily translate well.” 

 

Izwo zwi tou amba uri vhupinduleli vhu vho dzhiiwa sa buḓo ḽine ḽa ṱoḓa vhutsila uri vhu 

si sokou vha vhupinduleli zwaho. A dovha ari hu na zwithu zwo vhalaho vhukuma zwine 

a zwi tei u dzhielwa fhasi musi hu tshi pinduleliwa maipfhi, na muthu ane a vha na nḓivho 

ya luambo fhedzi a nga kundelwa u pindulela maipfhi nga nḓila yo fanelaho. Na 

matshudeni ane a vha magudedzini a nṱha a pfunzo kana vhane vha kona u amba na u 

shumisa luambo lwa English, vha ya kondeliwa u pindulelela maipfhi nga nḓila ine ya 

ṱanganedzea kha vha vhali.  

 

Muṅwali Rahmatillah (2017:1) o mbo tou khwaṱhisedza kha uri: “vhupinduleli ndi buḓo 

ḽine muthu a tea u vha na zwikili kana vhutsila ho fanelaho uri a kone u pindulela maipfi 

nga nḓila ine ya ṱanganedzea kha luambo lwo livhiswaho target language.”  

 

Vhupinduleli u ya nga muṱoḓisisi ndi maitele ane ha ṱoḓi nḓivho ya luambo fhedzi, vhu 

dovha hafho na ṱoḓa na vhutsila vhune ha ṱoḓa vhupfumbudzi uri muthu a kone u 

pindulela maipfhi nga nḓila i pfalaho kana zwavhuḓi.  

 

Zwenezwi ndi zwine zwa tikedzwa nga Zainudin na Awal (2012:2-3) musi vha tshi ri: “It is 

important to train students to acquire necessary linguistic skills and maintain a ‘delicate 

balance’ when dealing with language and culture. Translation training is about preparing 

students to become a mediator of language and culture, computer experts, as well as the 

ability to market and promote one’s language services’’. 

Zwo ṅwaliwaho nga avho vhaṅwali zwi amba uri ndi zwa ndeme u pfhumbudza 

matshudeni uri vha wane nḓivho yo fanelaho ya luambo na u kona u luvhulunga musi 

muthu a tshi shuma na luambo na mvelele. Mupfhumbudzo wa vhupinduleli ndi nga ha u 

dzudzanya matshudeni uri vha vhe muambeli wa luambo na mvelele, vhaḓivhi vha 

khomphuyutha, khathihi na vhukoni ha u rengisa na u takulela nṱha tshumelo dza luambo. 

 

 

2.2.  VHUSHAKA VHU RE HONE KHA U PINDULELA MAIPFI NA MVELELE 

 

Hu na vhushaka vhu re hone kha vhupinduleli na mvelele ngauri luambo luṅwe na luṅwe 

lu vha lu na mvelele ya lwo. Musi vhupinduleli vhu tshi bvelela ndi zwa ndeme uri 

vhapinduleli vha dzhiele nṱha mvelele ya luambo lune vha lu shumisa.  

Zwenezwi ndi zwine zwa zwi tikedziwa nga Vishwakarma (2023:85) musi a tshi ri: 

“The relationship between translation and culture is intricate and profound. The 

translation is not merely a mechanical process of converting words from one 

language to another; it involves conveying meaning and context while respecting 

cultural nuances and norms. Language and culture are intertwined, and when 

translating, one must navigate through the various layers of culture to ensure 

effective communication.” 

 

Izwo zwi amba uri vhushaka vhu re hone vhukati ha mvelele na vhupinduleli ndi ha 

vhudzivhani. Vhupinduleli a vhu sokou vha maitele a u shandukisa maipfhi a tshi bva kha 

luṅwe luambo na tshi ya kha luṅwe, zwi dovha zwa katela u shandukisa ṱhalutshedzo na 

maṅwalo ngeno hu tshi khou ṱhonifhiwa mvelele na maitele a hone. Luambo na mvelele 

zwi nga malwelavanḓa nahone musi vhupinduleli vhu tshi itea, ndi zwa ndeme uri 

mupinduleli a sedze na masia o fhambanaho a mvelele u itela uri hu vhe na 

vhudavhidzani vhu fushaho. 

 

 Deka (2020:4) o sumbedza zwi tevhelaho nga ha zwine zwa kwama vhushaka kha 

mvelele na vhupinduleli: 

 “A translator is a cultural mediator, who may move from the source culture to the target 

culture choosing as much as he/she thinks appropriate to serve the aim of the translation. 

He/she translates the source text's content and style and introduces these into the target 

text. Translations are necessary for the spread of information, knowledge, and ideas’’. 

 

Izwo zwi amba uri mupinduleli ndi mulamukanyi wa mvelele, ane a bvisa mvelele ya 

luambo tshiko a I rathisela kha luambo lwo livhiswaho, a tshi nanguludza maipfhi one o 

teaho u shumiswa tshipikwa hu u itela vhupinduleli. A tshi isa phanḓa mupinduleli u dovha 

hafhu a pindulela nzudzanyo ya maṅwalo tshiko na kuṅwalele zwa isiwa kha luambo lwo 

livhiswaho.  A dovha a ri vhupinduleli ndi ha ndeme vhunga hu tshi kona u paḓaladza 

mafhungo, nḓivho na mihumbulo.  

 

 

Ngeno Gupta (2024:2) a tshi ri: 

“Translation started as there'll be no gap between any nation and state to grasp to 

culture of 1 another which there may be trade and cultural exchange. The 

translation is extremely influenced by cultural differences and therefore the 

accuracy in any translated text is extremely proportional to the knowledge the 

translator has of another culture. this suggests the interpretation not only tests a 

translator’s linguistic ability but also what proportion he/she knows of the target 

language's cultural background”. 

 

Luambo ndi tshipiḓa tshine tsha wanala kha mvelele, nahone mvelele ndi nḓivho nga 

vhuḓalo, makonele a zwithu na kudzhiele kwa zwithu, zwine vhapinduleli a vha tei u vha 

na nḓivho ya nyambo dzine vhupinduleli ha khou bvelela hone, fhedzi hu tea u dovha 

hafhu ha vha na nḓivho ya mvelele dzine vhupinduleli ha khou bvelela hone.  

 

Muṅwali Naude (2005:35) u ri: 

 “The objective of this paper is to illustrate how cultural knowledge is being controlled, 

shaped and constructed in South African translation”. 

Zwenezwi ndi zwine zwa amba uri kha zwipikwa zwa ṱhoḓisiso yawe o sumbedza uri 

nḓivho ya mvelele i langulwa hani, i vhumbya hani nahone i dovha hafhu ya sumbedziswa 

hani kha vhupinduleli ha Afurika Tshipembe.” 

 

Ṋengovhela (2017:146) a tshi tikedza Naude (2005)   musi a tshi amba nga vhupinduleli 

na mvelele u ri:  

“Translators should receive more training on the cultures of both the source and 

target languages to understand cultural expectations. Language and culture are 

closely intertwined, making it crucial for translators to consider cultural dynamics 

when choosing a translation strategy. Idioms and fixed expressions reflect the 

uniqueness of their respective cultures, so a deep knowledge of both is essential 

for effective translation..” 

 

Themendelo idzo dzi amba zwi tevhelaho: vhapinduleli vha tea u pfhumbudziwa zwinzhi 

zwi tshi ḓa kha mvelele dza luambo tshiko na luambo lwo livhiswaho uri vha kone u 

pfhesesa zwe vha lavhelelwa kha mvelele idzo mbili dzo fhambanaho. Ndi zwa ndeme 

vhukuma uri muthu a ḓivhe uri luambo na mvelele ndi maipfhi mavhili ane zwi a konḓa uri 

a fhandekanyiwe. A tshi isa phanḓa uri, musi hu tshi nangiwa nḓila ya u pindulela maipfhi, 

mupinduleli u tea u dzhiela nṱha maitele a mvelele ya luambo tshiko na luambo lwo 

livhiswaho. Maidioma na thinwaipfhi dza muambo zwi na luambo lwa vhudzivha na 

mvelele khazwo. nga zwenezwo, vhapinduleli vha tea u vha na nḓivho ya vhudzivha kha 

luambo tshiko na luambo lwo livhiswaho.    

 

Muṱoḓisisi u tikedza themendelo idzo dzo bulwaho afho nṱha vhunga kupfhesesele kwa 

mvelele ku tshi thusa vhapinduleli kha u sedzulusa zwine maipfhi a amba zwone u bva 

kha luambo tshiko u ya kha luambo lwo livhiswaho nga nḓila yone.  Arali mupinduleli a 

vha a sa khou wana ṱhalutshedzo ine ya tou fana kha maṅwe maipfhi a luambo lwo 

livhiswaho, vha nga shumisa maitele a u ṅwalulula nga nḓila ine ya fhedzisela hu tshi vho 

vha na ṱalutshedza ya tsini tsini kha maṅwe maipfhi, u bva kha luambo tshiko u ya kha 

luambo lwo livhiswaho. 

Seely (1997:22) u khwaṱhisedza nga vhushaka vhune ha vha hone kha mvelele na u 

pindulela maipfhi musi a tshi ri: 

 “There is a significant relationship between culture and translation. Since translation is 

concerned with two things that are different from each other. It is related to language and 

culture. Language behavior is a subset of cultural behavior”.  

 

Izwi ndi zwine zwa amba uri hu na vhushaka ha ndeme vhukuma kha u pindulela maipfhi 

na mvelele vhunga u pindulela maipfhi zwi tshi kwama zwithu zwivhili zwa sa faniho. 

Zwine zwa kwama luambo na mvelele. Vhuḓifari ha luambo ndi vhuḓifari ha mvelele. 

 

Hezwi zwi tou amba uri mupinduleli ane a kona mushumo wawe u tea u vha na nḓivho 

ya mvelele ya luambo tshiko na luambo lwo livhiswaho. Musalauno vhunzhi ha zwithu zwi 

khou shanduka na tshifhinga, ngauralo vhapinduleli vha tea u zwi ṱhogomela vhukuma 

nga kha u lavhelesa khonadzeo ya u pfhesesa maitele a mvelele nga tshifhinga tsha 

zwino. 

 

 Hall (2015:) o ṅwala nga ha zwithu zwine zwa khou shaea musi hu tshi ṱanganyiswa 

mvelele mbili dzi sa faniho na u lavhelesa maitele o no vhaho hone ane a khou ita uri 

muthu a kone u vha na nḓivho ya iṅwe mvelele. Ndi zwa ndeme u vha na nḓivho kha 

zwine vhaṅwe vhathu vha dzhiisa zwone mvelele i sa faniho na yavho. Hezwi zwi tou vha 

khagala uri vhapinduleli vha tea u pfhesesa nga ha mvelele kana u vha na nḓivho ya 

mvelele. Vhunga kuhumbulele kwa vhathu ku tshi shanduka na vhuḓifari ha vhathu hu 

tshi shanduka nga u ṱavhanya zworalovho na kha mvelele, i a shanduka u ya nga 

zwifhinga ngauri a i dzuli yo ralo.   

 

Toury (2008) u sumbedza uri vhapinduleli vha tea u pfhesesa mvelele kana u vha na 

nḓivho ya mvelele. U dovha hafhu a sumbedza uri vhupinduleli ndi maitele ane a kwana 

nyambo mbili na mvelele mbili.  Ṱhalutshedzo iyo yo sumbedza uri vhapinduleli vha 

ḓidzulela u ṱangana na thaidzo ine ya vha ya u vhona uri vha nga shumisa nḓila ifhio kha 

vhupinduleli musi vha tshi ṱangana na zwithu zwine zwa kwama mvelele, zwingaho 

mirero, maidioma, na zwiṅwevho zwine zwa nga vha hone kha ḽiṅwalo tshiko ḽine vha tea 

u pinduleliwa  

 

• Luambo lwa Tshivenḓa ndi luambo lwo pfhumaho maipfhi a mvelele, izwo hu vha hu 

tshi khou ambiwa nga zwi fanaho na mirero, maambele, mavhuvhisi na zwiṅwe 

zwinzhi. Maipfhi anea a si one ane a shumisa luambo lwa misi, a shumisa luambo lwo 

dzumbamaho. Kha ri lavhelese kha dziṅwe tsumbo dza mirero na maidioma na 

vhupinduleli hadzo dzi re afha fhasi: 

Tsumbo1:  

Mirero: 

1.1. Ntsa ya ḽa munawa a i humi (Tshivenḓa)  

If a person has a taste of good things, they will always want to test it again. (English) 

1.2. Mulilo wa mbava a u orwi. (Tshivenḓa)Once should not associate themselves with a 

thief. (English) 

1.3.  Ṅwana wa mbevha ha hangwi mukwita. (Tshivenḓa) 

It is spoken when a child’s actions are similar to his/her parent. (English)  

 

1.4. Ṅwana hu ḽa a liaho. (Tshivenḓa) 

A person who can speak for him/herself. (English) 

 

Tsumbo 2: 

Maidioma 

2.1. U vha na gunwe. (Tshivenḓa) 

Is to steal/theft. (English): 

2.2. Ṅwana o bata done. (Tshivenḓa) 

A child fell. (English):   

2.3. Mapfene o tsitsa vhana. (Tshivenḓa) 

People are happy. (English)  

2.4. U lalela luvhondo. (Tshivenḓa) 

To sleep without eating food. (English): 

 

 

Ṱhalutshedzo ya tsumbo dza mirero na maambele dzi re afho nṱha zwi tou khwaṱhisedza 

uri nangoho hu na vhushaka vhukati ha mvelele na vhupinduleli. Izwi zwi vhonala 

vhukuma kha mirero na maidioma a luambo lwa Tshivenḓa ngauri zwi na ṱhalutshedzo 

yo dzumbamaho ine ya ṱoḓa nḓivho ya mvelele uri mupinduleli a kone u pindulela zwi tshi 

ya kha luambo lwo livhiswa nge a ḓivha ṱhalutshedzo ya murero na ḽiidioma uri zwi amba 

mini. 

 

Arali mupinduleli a vha a si na nḓivho ya mvelele ya lushaka lwonolwo kana kha nyambo 

dzine vhupinduleli ha khou itea, hu nga vha na u pindulela maipfhi nga nḓila yo khakheaho 

ngauri zwine zwa ḓo vha zwo pindulelwa a zwi nga fani na ṱhalutshedzo ya maṅwalwa a 

re kha tshiko. 

 

U ya nga McGuire (1991:123) u amba zwitevhelaho: “The translation of idiom takes us a 

stage further in considering the question of meaning and translation like puns are 

culturally bound. It means that the idiom is bound by culture. Idioms and culture are 

related each other.” 

  

 Izwo zwi amba uri u pindulela maidioma zwi nga ri vhea kha vhuimo vhune ri ngo tea u 

ḓivhudzisa uri ṱhalutshedzo iyi i amba mini musi ri sa athu u pindulela maipfhi, u fana na 

kutambisele kwa maipfhi ane o ḓibaḓekanya na mvelele vhukuma. Hezwi zwi tou amba 

uri maiidoma na mirero ndi maipfhi o baḓekanyaho na mvelele.  

 

Mutoḓisisi u mbo u tou tendelana na muhumbulo uyo wa McGuire (1991) u re afho nṱha 

vhunga nangoho u pindulela zwipiḓa zwa mvelele zwi tshi ṱoḓa u pindulela maipfhi nga 

nḓila yoneyone ngauri zwine zwa ṱoḓea fhedzi ndi u ḓivha ṱhalutshedzo dzone kana zwine 

maipfhi ayo a amba zwone.   

 

Cranny-Francis (2000) o ṱalutshedza nḓila dzo fhambanaho dzine mupinduleli a nga dzi 

shumisa musi a tshi pindulela mvelele kha luambo, dzine dziṅwe dza hone dza vha dzi 

tevhelaho: 

1. U sika maipfhi maswa. 

2. U ṋea ṱhalutshedzo ya maipfhi a luambo tshiko, u fhirisa u tou pindulela maipfhi 

eneyo. 

3. U litsha maipfhi o tou ralo kana ho tou thoma nga u ṋea ṱhalutshedzo ya zwine 

ipfhi iḽo ḽa amba zwone zwa kona u ḽi shumisa fhungoni tshifhinga tshiḓaho 

 

Teleoaca (2004) ene o bvisela khagala uri zwipikwa zwihulwane zwine mupinduleli u zwi 

sedza, zwenezwo ndi zwi tevhelaho: 

Mupinduleli u tea u sumbedza vhukoni kha luambo na nḓivho ya mvelele ya luambo tshiko 

na luambo lwo livhiswaho. Izwo zwi vhonala nga murahu ha musi mupinduleli musi a tshi 

pindula zwipiḓa zwa mvelele zwingaho sa mirero na maidioma, avha a tshi khou ḓivha 

zwine zwa amba zwone na u kona u shumisa mupeḽeṱo na kuswaele kwo teaho kha 

luambo lune lwa khou livhiswa.  

U tikedza muhumbulo uyo u re afho nṱha, kha luambo lwa Tshivenḓa hu na themba nnzhi 

dzine dza shumiswa swayo uri dzi kone u amba zwine zwa pfala musi dzi fhungoni, 

dziṅwe dza themba dzenedzo ndi dzi tevhelaho: 

 

Tsumbo 3.   

3.1 ṱ, iyi ndi themba ine ya vha tshaya-ipfhi, ya dentala ya thunya, thuthubi. 

3.2 ḽ uyu ndi mubvumo une wa ri u tshi buliwa lulimilwa vha lu kha aleviola, fhedzi lu 

songo ḓi peta, ngeno mubvumo wo ḓadza matungo oṱhe a lulimi.  

3.3. ṋ iyi ndi Themba ya ipfhi, denthala, nasala. 

3.4 ḓ, iyi ndi Themba ya ipfhi ya denthala, thuthubi 

3.5 ṅ, iyi ndi Themba nalasa zwine zwa amba uri ndi mubvumo une wa buliwa u tshi bva 

nga ningoni. 

 Mutsindo une maipfhi a luambo lwa Tshivenḓa a vha nawo, mupinduleli u tea u zwi ita 

vhuṱanzi uri maipfi ane u khou a shumisa kha luambo lwa English a na mutsindo u no 

fana na wa ḽiṅwalo tshiko kha vhavhali nga kha u pindulela maipfhi nga nḓila yone. Izwo 

zwi amba uri arali muṅwali a ṅwala mbuno na mupinduleli u tea u pindulela nga nḓila ine 

muvhali a pfha a tshi khou vhala mbuno. 

 

• Mupinduleli u tea u lavhelesa nḓila dzo fhambanaho dzine dza nga shuma kha u 

pindulela maipfhi ane a shumisa zwipiḓa zwa mvelele ngauri tshiṅwe tshifhinga hu 

nga wanala uri maidioma ane a vha hone kha luambo lwa Tshivenḓa, a dovha a vha 

hone na kha luambo kwa English nahone aa amba zwi no fana kha mvelele idzo mbili.   

 

Tsumbo 4: u raha bakete. (Tshivenḓa), 

kicked the bucket > zwine zwa amba lufu. (English) 

  

U sa tevhedza milayo ine ya tewa u tevhedzwa musi hu tshi pindulelwa maipfhi, zwi ṋea 

mupindulelo une wa sa fushe vhavhali nahone une wa pfala u si na vhungoho ha zwo 

ṅwaliwaho kha luambo tshiko.  

 

U ya nga Horbacauskiene, Petroniene, Vezyte, Miklovaite, (2017: 122) vho sumbedza 

zwi tevhelaho zwine zwa kwama mvelele na vhupinduleli:  

“Culture plays a major role in translation, especially when the text is highly related to the 

culture in which it has been produced. Such texts often contain CSIs, the translation of 

which is a difficult task because of their cultural nature”. 

 

Izwo zwi amba uri mvelele i shuma mushumo muhulwane vhukuma kha vhupinduleli nga 

maanḓa musi maṅwalwa a tshi elana na mvelele ine yo bviselwa khagala. Maṅwalwa ayo 

avha a na zwipiḓa zwo vhalaho zwa mvelele, vhupinduleli ha mufuda uyu vhu ya konḓa 

nga vhanga ḽa mvelo ya mvelele yeneyo.  

 Lordon (2021:478-475) kha ḽiṅwalo ḽawe o amba zwi tevhelaho: 

“Translating into a native language allows translators to deeply understand cultural 

elements like proverbs and idioms. They can effectively find appropriate 

equivalents in their own culture. In contrast, a translator working into a foreign 

language might struggle to recognize cultural aspects due to unfamiliarity, 

regardless of the resources they use.” 

 

Izwo zwi re afho nṱha zwi amba uri zwi tshi ḓa kha mvelele, vhupinduleli kha luambo lwa 

u thoma zwi ṋea mupinduleli nḓivho yo fhambanaho ya zwiteṅwa zwa mvelele ngauri 

maṅwalwa o vhalaho o pendileliwa nga zwiteṅwa zwa mvelele zwingaho sa mirero, 

maidioma, mamethafore na zwiṅwe. Musi mupinduleli a tshi pindulela kha luambo lwawe 

lwa ḓamuni, u a zwi ḓivha zwavhuḓi nga ha phambano dza mvelele nahone a nga ḓisa 

thinwaipfhi ya muambo ine ya fana kokotolo ine ya bva kha luambo tshiko zwi tshi ya kha 

luambo lwavho na mvelele yavho. Nga iṅwe nḓila, mupinduleli ane a pindulela luambo 

lusili zwi nga mukonḓela uri a zwi limuwe kana u tumbula thinwaipfhi ya muambo yo 

shumaho nga luambo lwa vhuvhili ngauri ndi vhatsinda kha iyo mvelele, nahone a zwi na 

ndavha uri vha nga dalela maṅwalo mafhio.    

 

Zwo ambiwaho nga Lordon (2021) zwi tou khwaṱhisedza uri arali mupinduleli ane a vha 

mutsinda kha luambo lune a si lwawe lwa ḓamuni, musi a tshi ṱangana na thinwaipfhi dza 

muambo dzi ngaho maidioma, na mirero arali a sa zwi limuwa a nga fhedzisela a tshi vho 

pindulela zwithu zwi si zwone ngauri ha ngo thoma avha na nḓivho ya ṱhalutshedzo ya 

murero uyo. Hezwi ndi ngazwo muṱoḓisisi o vhona zwi zwa ndeme uri nḓivho ya mvelele 

i a ṱoḓea kha vhupinduleli vhunga zwi na vhushaka. 

 

 

Sathisha (2020:181) o vha o no amba zwi tevhelaho zwine zwa fana na zwo ambiwaho 

nga Lordon (2023) o pendela zwi tevhelaho kha ṱhoḓisiso yawe: 

“Translation is fundamentally cultural, aiming to establish cultural equivalence 

between the source and target languages. Due to language differences, various 



25 
 

cultural expressions may require different approaches. Strategies like 

"foreignization" or "domestication" can be employed to address these differences. 

Translators must have a deep understanding of the source culture to achieve this 

equivalence effectivel.” 

 

Izwo zwo ṅwaliwaho afho nṱha zwi amba uri vhupinduleli ndi ha ndeme kha mvelele. A 

dovha ari iṅwe ya nḓivho dza u pindulela maipfhi ndi u bveledza ndingano ya mvelele kha 

luambo tshiko (SL) na luambo lwo livhiswaho (TL) ngauri phambano dzi re hone  kha  

nyambo mbili dzi sa faniho, ndi u fhambana ha mvelele nga maanḓa zwi tshi ḓa kha 

kuambelele, na nḓila ya u bveledza ndingano ya mvelele kha vhupinduleli .  

(foreignization kana Domestication) ndi nḓila dzine dza nga shumiswa musi hu tshi 

tandululiwa thaidzo dza u fhambana ha mvelele kha vhupinduleli. Ndi zwa ndeme uri 

mupinduleli a pfhesese nga vhuronwane mvelele ya luambo tshiko (SL) nahone uri a kone 

u lingedza u bveledza ndingano ya mvelele kha luambo lwo livhiswaho (TL). 

 

Lordon (2021) na Sathisha (2020) vho bvisela khagala vhushaka vhu re hone vhukati ha 

mvelele na vhupinduleli nga nḓila ya u tou ṱhalutshedza uri ndi zwa ndeme uri mupinduleli 

a vhe na nḓivho ya mvelele kha nyambo dzine vhupinduleli ha khou bvelele hone. Vho 

sumbudzisa ndingano ya mvelele ndi ya ndeme kha vhupinduleli, ndi ngazwo arali 

mupinduleli a vha a sa ḓivhi mvelele ya luambo zwi tshi konḓa uri a limuwe uri ho 

shumiswa zwiteṅwa zwa mvelele zwine zwa nga mirero, maidioma na zwiṅwevho.  

 

2.3 MAGAKE A MVELELE ANE A ḒIVHONADZA MUSI HU TSHI PINDULELWA 

MAIPFHI  

Vhunga zwo no ḓi bulwa ngei murahu, lushaka luṅwe na luṅwe lu na mvelele yalwo 

khathihi na luambo lwalwo. Mvelele ya Vhavenḓa yo fhambana na dziṅwe mvelele, zwine 

zwa fhedzisela hu na zwine zwa ṱanganedziwa na zwine zwa sa ṱanganedzwe. Kha 

ṱhoḓisiso yawe, Jiaqing (2008: 6) o sumbedza uri:  

 “Language is not seen as an isolated phenomenon suspended in a vacuum but as an 

integral part of the culture. Some social scientists consider it the keystone of culture. On 

the other hand, language is influenced and shaped by culture. It reflects culture. It is just 

like a bridge between culture and translation, so it plays a very important role in it.” 

 

Izwo zwi amba uri luambo luṅwe na luṅwe a lwo ngo ḓiimisa nga lwoṱhe fhedzi hu na 

zwipiḓa zwa mvelele khalwo. Vhaṅwe vho raisaintsi vha matshilisano vha zwi vhidza sa 

thikho ya mvelele. Nga iṅwe nḓila luambo lu ṱuṱuwedzwa na u khwinifhadzwa nga 

mvelele. Izwo ndi zwone zwine zwa sumbedza uri mvelele i nga nḓilaḓe. Zwenezwo zwi 

tou fana na muratho vhukati ha mvelele na u pindulela maipfhi, vhunga luambo lu na 

mushumo muhulwane vhukuma  

 

Jiaqing (2008) u dovha hafhu a sumbedza uri, musi maipfhi a tshi pindulelwa, u fhambana 

ha mvelele zwi nga vha nga nḓila ine ya ita uri vhathu vha ḓipfhe nga nḓila iṅwevho. 

Muṱoḓisisi uyu o ḓo amba uri u ya nga kuvhonele kwawe, tsha u thoma ndi u fanela u 

vhona zwithu zwa ndeme fhedzi kha nyimele iyi ndi zwa ndeme uri hu dzhieliwe nṱha 

mbambedzo ya mvelele mbili dzine vhupinduleli ha khou bvelele khadzo. 

Magake aya a mvelele a wanala kha nyimele dzo fhambanaho dzine dziṅwe dza hone 

ndi dzi tevhelaho: nḓivho ya mvelele, u sa vha na zwine zwa fana, nyinga nyito, 

kuhumbulele na vhubvo. Zwenezwo ndi izwo zwo sumbedzwaho afho fhasi: 

 

2.3.1 Nḓivho ya mvelele 

Musi hu tshi vha na u davhidzana na muthu ane a vha wa mvelele nthihi naye, vhathu 

vha a amba zwavhuḓi nahone vho vhofholowa ngauri kudzhiele kwa zwithu ku vha ku tshi 

fana ngeno u davhidzana na muthu ane a bva kha iṅwe mvelele zwi nga vhanga khuḓano 

ngauri maṅwe maipfhi u nga wana uri ha koni u shumisea zwavhuḓi zwi tshi bva kha 

zwine mvelele iyo ya tenda khazwo. Zwi tshi ḓa kha u pindulela luambo, ndi zwa ndeme 

u ḓibadekanya na ḓivhazwakale ya mvelele dzine vhupinduleli ha khou itea hone. 

 

U ya nga Alwanzna (2014:187) o pendela zwi tevhela kha maṅwalo awe nga ha nḓivho 

ya mvelele:  

“It is evident that language and culture are tightly linked to one another in such a 

way that they can never be severed as the former is part of the latter. Within 

translation studies, this strongly tight connection between language and culture 

has resulted in formulating theories that view translation as a cultural act. 

Consequently, translating within this view involves much adaptation and cultural 

transposition.” 

 

Izwo zwi amba uri zwi a vhonala uri luambo na mvelele zwi na vhuṱumani vhuhulu 

vhukuma nga nḓila ine zwi nga si konadzee uri hu fhedziselwe hu tshi vho pfhi zwiṅwe 

ndi zwa kale zwiṅwe ndi zwa zwino kana zwiswa.  Kha luṱa lwa ngudo dza vhupinduleli, 

vhuṱumani ho khwaṱhaho vhukati ha luambo na mvelele zwo ḓisa mvelelo dza thyori dzo 

fhambanaho dzine dza lavhelesa vhupinduleli sa maitele a mvelele. Zwivhuya zwau 

pindulela maipfhi nga kuvhonele ukwu zwi katela u pindulela maṅwalwa kha mvelele ya 

luambo lupambi na u sudzuluwa ha mvelele. 

 

Jumharia na Rusni (2018:8) vho ṱalutshedza uri:  

“When a translator lacks understanding of the cultures of both the source and 

target languages, it can lead to misunderstandings for readers. Translation is not 

just about language; it also involves cultural context. This issue becomes more 

complex with texts containing common words that lack direct equivalents in the 

target language. Translating culturally rich texts, such as idioms and beliefs, 

requires the translator to have cultural knowledge to effectively convey the 

intended meaning.”. 

 

Vhaṅwali avho zwe vha amba ndi uri musi mupinduleli a sa koni u pfhesesa mvelele dza 

luambo tshiko na luambo lwo livhiswaho, zwi a vha na khaedu kha vhavhali uri vha wane 

ṱhalutshedzo dzine dza fana kha nyambo dzoṱhe. O dovha hafhu a amba uri mupinduleli 

ha pinduleli luambo fhedzi u dovha hafhu a pindulela na mvelele khathihi. Fhedzi thaidzo 

i vha hone musi maṅwe maipfhi a si na ndingano kha luambo lwo livhiswaho. Naho 

zworalo, zwi a fhambana arali mupinduleli a pindulela maṅwalwa ane a kwama zwipiḓa 

zwa mvelele zwi ngaho sa: maidioma, zwine vhathu vha tenda khazwo, vhuḓifari, poḽotiki 

na zwiṅwe vho. Zwi tou vha khagala uri ṱhalutshedzo ya maidioma ina vhuṱumani na 

mvelele musi mupinduleli a tshi pindulela maipfhi u tea u vha o shomedzwa vhukuma nga 

nḓivho ya mvelele vhunga zwi tshi nga muthu u ṋea ṱhalutshedze ya zwine maidioma a 

amba zwone. 

 

Nḓivho ya mvelele ndi ya ndeme vhukuma vhunga kha vhupinduleli Alwanzna (2014) o 

zwi tumbula uri ndi zwa ndeme u swika ngafhi ngauralo luambo na mvelele zwi na 

vhuṱumani vhuhulu. Ahuna vhupinduleli vhune ha itea arali hu na luambo, ndi ngazwo 

muṅwali uyu o amba uri mvelele na luambo zwo bveledza thyori dzo fhambanaho kha sia 

ḽa vhupinduleli. Dzine dza vha dzi tevhelaho: thyori ya luambo, thyori ya ndivho, thyori ya 

(Skopos) na dziṅwevho. Mushumo muhulwane kha thyori idzo ndi u khwaṱhisedza nḓila 

dzine dza shuma kha u pindulela maipfhi, khaedu dzine dza vha hone kha vhupinduleli 

na uri dzi nga tanduliwa hani.  

 

2.3.2 U sa vha na zwi no fana kha mvelele 

Nyambo dzo ya nga fhambana, hu tshi katelwa na milayo ya kuṅwalele na kupeḽeṱele.  

Kha u pindulela maipfhi hu na maipfhi ane a shuma kha luambo tshiko fhedzi a tshi 

pinduliwa ha sa vhe na ipfhi ḽine ḽa ṋea ṱhalutshedzo ine ya fana kokotolo na zwine zwa 

khou ambiwa.  

 

Muhumbulo uyo u tikedziwa nga Fung (2020 :3) kha bambiri ḽawe musi a tshi amba zwi 

tevhelaho :  

 “Historical backgrounds and cultural untranslatability which influence translation, and the 

corresponding ways and skills to deal with cultural differences in translation.” 

 

Izwo ho vha u amba uri ṱhoḓisiso yawe yo lavhelesa kha phambano dza kutshilele kwashu 

kwa ḓuvha na ḓuvha, zwine zwa vha zwa ndeme, fhethuvhupo, ḓivhazwakale, zwithu zwi 

sa pindulelei kha mvelele zwine zwa ṱuṱuwedza vhupinduleli, nḓila dzo fanelaho dzine 

dza nga shumiswa na vhutsila ho fanelaho ha u shumana na phambano dza mvelele kha 

vhupinduleli. 

 

Chenghao (2024:2) u amba uri: 

“Cultural differences are differences in the beliefs, values, customs, behaviors and 

practices of different societies or groups of people. These differences are reflected 

in various aspects of life, such as communication styles, decision-making 

processes, attitudes toward authority, and work ethics. The reasons for cultural 

differences, however, are complex and varied, which include the influence of 

factors such as history, geography, religion, language and social structure”. 

 

Zwine zwa amba uri u fhambana ha mvelele ndi phambano kha zwine vhathu vha tenda 

khazwo, zwine zwa vha zwa ndeme, kuambarele, vhuḓifari na zwiṅwe zwine zwa itiwa 

kha mvelele yeneyo tshitshavhani.  Phambano idzi dzi ḓisumbedza nga nḓila yo 

fhambaho ya kutshilele, dzine dza nga nḓila dza kuambele, maga a u dzhia tsheo, 

vhuḓifari kha vharangaphanḓa na vhuḓifari kha kushumele. Zwiitisi izwi zwa 

vhufhambanyi ha mvelele zwo ḓala nahone zwo no sedzulusiwa sa zwine zwa katela uri 

zwi ṱuṱuwedziwa nga zwithu zwingaho sa ḓivhazwakale, fhethuvhupo, vhurereli, luambo 

na nḓila ya matshilisano. 

 

Fung (2020) na Chenghao (2024) vho sumbedzisa uri na ngoho mvelele dzo fhambana 

nahone mvelele iṅwe na iṅwe i na ḓivhazwakale yayo na luambo lune lwa shumiswa musi 

hu tshi vha na vhudavhidzani, hu nga vha nga nḓila ya u tou ṅwala kana ya u tou amba. 

Ndi ngazwo Fung (2020) o ombedzela uri hu na nḓila dzine dza pindulela maipfhi nahone 

hu si na zwine zwa fana kha mvelele. 

 

Tsumbo 4:  

4.1 Dive (English) 

 U ita tshiṅwi.(Tshivenḓa) 

 

4.2 Distrust (English) 

U sa fhulufhedzea.(Tshivenḓa) 

 

4.3 Punctuate (English) 

U vhea zwiga(Tshivenḓa) 

4.4 Starve (English) 

U fa nga nḓala (Tshivenḓa) 

 

Tsumbo idzo dzo ṋea ṱhalutshedzo ya zwine maipfhi ayo a English a amba zwone fhedzi 

a hu na ipfhi ḽo ḓiimisaho ḽi ḽoṱhe kha luambo lwa Tshivenḓa ḽine ḽa nga ṋea ṱhalutshedzo 

ya zwo ambiwaho.  

 

 

2.4 Milayo ya u pindulela maipfhi 

Kha vhupinduleli, hu na milayo ine musi hu tshi pinduleliwa maipfhi, ya tea u tevhelwa. 

Kha vhupinduleli milayo ndi ya ndeme vhukuma vhunga i tshi nga sumbudza uri ndi 

zwifhio zwine mupinduleli a tea u zwi ḓivha nga murahu na musi a sa athu pindulela 

maipfhi.  

 

Vishwakarma (2023 :85) o amba zwitevhelaho nga milayo ya vhupinduleli: 

“Principles guide the translation process, ensuring meaningful and impactful 

renditions across languages. They focus on preserving meaning, cultural 

sensitivity, transparency, and clarity. Key factors include language proficiency, 

subject matter expertise, and adapting to the target audience. By prioritizing fidelity 

to style, avoiding bias, and considering ethical aspects, translators maintain the 

integrity of the original work and build trust with readers. Consistency in 

terminology and effective time management are also crucial for timely quality 

translations”. 

 

Izwo zwi amba uri milayo ndi mbone dzine dza tshimbidza maitele a vhupinduleli. Milayo 

iyi mushumo muhulwane wayo ndi u bveledza maṅwalwa ane a vha na mutsindo kha 

maṅwalwa. Milayo iyi i khwaṱhisedza kha u vhulunga ṱhalutshedzo, tshirunzi tsha mvelele 

na u bvisela zwithu khagala zwi tshi ḓa kha vhupinduleli. I pfukhekanya kha ṱhoḓea dzo 

fanelaho dza luambo, na ṱhoḓea dza ṱhoho dza mafhungo, na u ḓowela kuitele kwa zwithu 

zwi tshi ḓa kha maṅwalo o lavhelelwaho u itela uri maṅwalwa o pinduliwaho a ṱutshelane 

na ndavhelelo dza vhavhali. Nga kha u tevhedza milayo iyi ine ya dzhiela nṱha kuṅwalele 

na khalo, u sa dzhia sia, na u lavhelesa vhuḓifari, vhapinduleli vha mbo ḓi fhedzisela vha 

tshi vho vha na vhuluvha kha maṅwalwa a vhukuma na u ṱavha fulufhelo kha vhavhali 

vhavho. U shumisa mathemo mathihi na u langa tshifhinga ndi zwa ndeme musi muthu a 

tshi ḓisa vhupinduleli vhu fushaho nga tshifhinga.  

 

Musi Vishwakarma (2023:85) a tshi isa phanḓa uri kha zwe a mba afho nṱha u ri: 

 “These principles collectively enable translators to bridge linguistic and cultural gaps, 

facilitating cross-cultural communication and fostering global understanding. Embracing 

these principles empowers translators to transcend language barriers, facilitate cultural 

exchange, and foster harmony in an increasingly interconnected world.” 

 

Izwo zwi re afho nṱha zwi amba uri milayo iyi nga u angaredza i konisa vhapinduleli uri 

vha thivhe kana vha vale magake a re hone vhukati ha mvelele na luambo, musi zwi tshi 

vha vhudavhidzani kha mvelele mbili dzi sa faniho na u bveledza kupfesele kwa zwithu 

tshitshavhani. U shumisa milayo iyi zwi maanḓafhadza vhapinduleli vha maipfhi uri vha 

kone u pfukekanya vha fhiruludza kha mikano ya luambo, na u tshimbidza vhuṱumani ha 

mvelele, khathihi na u bveledza mvumelano nga nḓila ine ya ṱumanya mvelele dza 

shango. 

 

Vhaṅwali Kodjo na Rissikatou (2023) vho ṱalutshedza nga ha milayo ine ya shuma musi 

hu tshi pindulelwa maipfhi abvaho kha luambo tshiko a tshi ya kha luambo lwo livhiswaho. 

Nḓila ine vhupinduleli ha itiwa ngayo, zwi bva kha milayo ye ya shumiswa nga mupinduleli 

musi a tshi pindulela maipfhi awe. Izwo zwi amba uri arali mupinduleli a tevhedza milayo 

ya vhupinduleli zwavhuḓi zwi bveledza vhupinduleli vhune ha fusha.  

 

Kodjo na Rissikatou (2023) vho sumbedza milayo i tevhelaho ine ya tevhedziwa musi hu 

tshi pinduleliwa maipfhi:  

•  Mupinduleli u tea u thoma u vha na nḓivho ya luambo lwawe lwa ḓamuni, a dovha 

hafhu a ḓivha mafhungo awe na luambo lune vhupinduleli ha khou itea khaho.  

• Mupinduleli u tea u vha na nḓivho kha luambo ngauri zwi thusa kana u phulusa  

      musi a tshi ṱangana na khaedu musi a tshi pindulela maipfhi. 

• Mupinduleli u tea u vha o pfesesa nga vhuronwane zwine muṅwali a khou lingedza u 

amba zwone kha ḽiṅwalo tshiko (ST). 

• Mupinduleli u tea u vha na nḓivho ya vhudzivhani kha luambo tsiko (ST) na luambo 

lwo livhiswaho (TT). 

• Mupinduleli u tea u vha na vhusedzi kana kha nyambo dzine vhupinduleli ha khou 

bvelela hone nga nḓila ya vhuronwane. 

•  Mupinduleli u tea u shumisa figara dza muambo fhethu ho teaho musi a tshi pindulela 

maipfhi awe. 

• Mupinduleli u tea u dzhiela nṱha zwi tevhelaho kha vhathu vhane vha ḓo vha vha tshi 

khou vhala zwe a pindulela: miṅwaha, mbeu, kufunzeele, khathihi na shango kana 

fhethuvhupo.  

• Mupinduleli, musi a tshi shumisa luambo lwawe u tea u shumisa maipfhi o teaho 

nahone o dzudzanyeaho uri a kone u bveledza muṅwalo a ṱhonifheaho kha vhavhali.  

• Mupinduleli u tea u ṱhogomela maipfhi ane a a shumisa musi a tshi pindulela maipfhi 

awe.  

• Mupinduleli u tea u ṅwala zwine zwa vha ngoho i re kha ḽiṅwalwa tshiko (ST). 

•  Mupinduleli u tea u sala murahu kana u tevhelela mbuno musi a tshi pindulela maipfhi 

awe a kona u ya kha i tevhelaho. 

•  Mupinduleli u tea u ṱutshela kule na u pindulela ipfhi nga ipfhi (word for word), arali 

zwi sa khou ṱanganedzea kana u amba zwine zwa pfala fhungoni. 

•  Mupinduleli u tea u ṱutshela kule na u pindulela maipfhi nga nḓila ine ya si vhe yone, 

u shumisa mathemo ane asa wanale kha mutevhe wa mathemo kana kha 

ṱhalusamaipfhi ya nyambo dzine vhupinduleli ha khou bvelela hone.  

 

Milayo yo bulwaho afho nṱha ndi miṅwe ya milayo ine musi mupinduleli a tshi pindulela 

maipfhi awe a thoma a i lavhelesa uri a kone u pindulela maipfi nga nḓila i ṱanganedzeaho 

nahone ine ya dovha hafhu ya fusha vhavhali. Ngazwenezwo arali ḽiṅwalwa tshiko (ST) 

ḽa vha ḽi songo shumisa mirero kana maidioma na kha luambo lwo livhiswaho (TT) a zwi 

tei u lavhelesiwa. 

2.5 NḒILA DZA U PINDULA MAIPFHI 
 

Nḓila dza u pindulela maipfhi ndi nḓila dzine mupinduleli a dzi shumisa musi a tshi ṱoḓa 

u pindulela maipfhi awe. Nḓila idzo dzi shuma sa thandululo musi mupinduleli a tshi 

ṱangana na khaedu musi a tshi pindulela maipfhi. Hu na nḓila dzo fhambanaho dza u 

pindulela maipfhi dzine dza vha dza ndeme kha vhupinduleli.  

 

 Lörscher (2008) kha Płońska (2014:1) a tshi amba u ri: 

 “Translation strategy is 'a potentially conscious procedure for the solution of a problem 

which an individual is faced with when translating a text segment from one language to 

another'’. 

 

Zwine zwa amba uri nḓila ya u pindulela maipfhi ndi maitele ane a vha na vhukoni ha u 

ḓisa thandululo kha thaidzo ine muthu a ṱangana nayo musi hu tshi pinduliwa maipfhi u 

bva kha luṅwe luambo zwi tshi ya kha luṅwe. 

 

Muhumbulo uyo u re afho nṱha u tou amba uri musi hu tshi shumisiwa nḓila dza u 

pindulela maipfhi hu vha hu tshi khou tandululiwa thaidzo ine ya nga bvelela musi 

vhupinduleli vhu tshi khou itea. Vhapinduleli vha shumisa dziṅwe dza nḓila dzine dza vha 

dzi tevhelaho: u hadzima maipfhi, ipfhi kana ḽifurase ḽo bviswaho kha luṅwe luambo ḽo tou 

ralo, Vhupinduleli ha ipfhi kana ḽifurase nga nḓila ine ḽa vha ngayo kha luambo lwa tshiko, 

Maitele a u pindulelela maipfhi a songo tou livhiswaho, Ṱhanḓulanyo, u shandukisela 

maṅwalwa kha tshivhumbeo tsha lupambi, Ndingano na u pindulelela maṅwalwa kha 

mvelele ya luambo lupambi.  

 

Nḓila idzi ndi dzine dza shumiseswa musi tshivhumbeo tsha maipfhi a luambo tshiko a 

tshi nga shumisea kha luambo lwo livhiswaho. 

 

2.5.1. U hadzima maipfhi (Borrowing) 

U hadzima ipfhi ndi musi maipfhi kana ṱhalutshedzo i tshi nga dzhiiwa u bva kha luambo 

tshiko zwa ya kha luambo lwo livhiswaho.  

Izwo zwi kitedziwa nga Waliński (2015:4) musi a tshi amba zwi tevhelaho: 

“Borrowing, is relatively the simplest of all procedures used for translation, involves using 

foreign phrasing in the target text. The reason for the gap in the target language is usually 

metalinguistic. Nowadays, it is frequently caused by new technologies entering rapidly 

the surrounding reality.” 

 

Izwo zwi re afho nṱha zwi amba uri u hadzima maipfhi ndi nḓila ine ya vha na maitele o 

leluwaho ane a shumisiwa kha vhupinduleli, izwi zwi katela u ṅwala ipfhi nga nḓila ya 

luambo lu sili u ya kha luambo lwo livhiswaho (TT). Tshivhangi hu u thivha kana u vala 

gake ḽine ḽa vha hone kha luambo lwo livhiswaho (TL). Musalauno u hadzima hu anzela 

u vha hone nga mulandu wa thekhinolodzhi ntswa ine ya kho vha hone nga nḓila ine ya 

khou aluwa nga luvhilo vhukati ha vhutshilo hashu.  

 

Muhumbulo uyo Waliński (2015) u tikedziwa nga Lordon (2021:481) ane musi a tshi amba 

a ri: 

 “Borrowing is the source language word which is transferred directly to the target 

language.” 

Zwine zwa amba uri u hadzima maipfhi ndi ipfhi ḽine ḽa vha hone kha luambo tshiko (SL) 

kha isiwa kha luambo lwo livhiswaho (TL) 

 

Vhaṅwali avho vhavhili vha a tendelana kha uri u hadzima ipfhi ndi u dzhia ipfhi ḽine ḽa 

vha hone kha luambo tshiko ḽa ya kha luambo lwo livhiswaho. Nḓila iyi tshifhinga tshinzhi 

i shuma musi hu si na ipfi kha luambo lwo livhiswaho. 

 

Tsumbo 5: 

 

Afha fhasi ho ṋewa tsumbo dza maipfhimapambwa na vhupinduleli hao.  Kha Tshivenḓa, 

hudovha hafhu ha vha na maipfhi o vhalaho ane a bva kha luambo lwa English a 

tevhelaho:  

Tsumbo 5:  

5.1. Khomphuyutha    (Tshivenḓa) 

      Computer    (English)  

 

5.2. Minisiṱa    (Tshivenḓa) 

       Minister     (English) 

 

5.3. Khabinethe    (Tshivenḓa) 

       Cabinet                    (English) 

 

5.4. Lapthopho    (Tshivenḓa) 

      Laptop                (English) 

 

Hezwi zwi tou amba uri musi hu tshi vha na u sikiwa ha maipfhi maswa kha luṅwe luambo 

hu a vha na vhukonḓi ha u bveleladza ipfhi ḽine ḽa tou fana kokotolo ḽa luambo tshiko, ndi 

ngazwo tshifhinga tshinzhi hu tshi shuma u tou u unḓa maipfhi musi hu tshi pindulelwa 

maipfi. 

 

Musi ri tshi sedza kha ipfhi minisiṱa-minister afho nṱha kha 5.2., ndi ipfhi ḽe kha luambo 

lwa Tshivenḓa ḽo vha ḽi siho kana ro vha ri si na ḽo. Zwishumiswa zwa thekhinolodzi zwi 

ngaho ḽaptopho-laptop kha 5.4 na khomphuyutha-computer kha 5.1 ndi maipfhi o 

sikiwaho musalauno a tshi bva kha luambo lwa English. Madzina a zwiambaro a 

vhudziwa o tou ralo vhunga a sa koni u pindulelwe kha luambo lwo livhiswaho.  

 

 

2.5.2. Ipfhi kana ḽifurase ḽo bviswaho kha luṅwe luambo ḽo tou ralo (Calque) 

Hezwi ndi mupindulelo wa ḽifurase ḽine ḽa bva kha luṅwe luambo zwi tshi ya kha luṅwe 

luambo, u khoina mathemo maswa kha luambo lwo livhiswaho, zwine zwa sia zwi tshi 

nga u hadzima ipfhi. 

Zwenezwi ndi zwine zwa tikedziwa nga Waliński (2015:5) ane a tshi amba a ri: : 

 “Calque is a special kind of borrowing in which the TL borrows an expression from the 

SL by translating each of the original elements. The result creates either a lexical calque, 

which preserves the syntactic structure of the TL, but at the same time introduces a new 

mode of expression; or a structural calque, which introduces a new construction into the 

language.” 

 

Izwo zwi amba uri u bvisa ḽifurase ḽo tou ralo kha luṅwe luambo ndi u hadzima nga nḓila 

ya tshipentshela hune luambo lwo livhiswaho lwa hadzima kuṅwalele kana maitele a 

luambo tshiko nga kha u pindulela nga kuitele kwa luambo tshiko. Hezwi zwi ika ḽifurase 

ḽa ipfhi, zwine zwa vhulunga tshivhumbeo tsha semantiki kha luambo lwo livhiswaho, zwa 

dovha hafhu zwa vha u sika ipfhi ḽiswa, nga tshivhumbeo tsha ḽifurase, zwine zwa 

fhedzisela zwi tshi tshi vho ḓisa maipfi maswa kha luambo.  

 

Ṱhalutshedzo iyo ya Waliński (2015) i tikedziwa nga Lordon (2021:481) musi a tshi ri : 

“Calque: the source language expression is 'borrowed' and then it is transferred in a literal 

translation” zwine zwa amba uri u hadzima ḽifurase ḽa ipfhi ndi ṱhalutshedzo ya luambo 

tshiko i tshi ya kha luambo lwo livhiswaho nga nḓila ya u tou hadzima nahone vho isiwa 

nga kha mupindulelano wo tou livhaho. 

Tsumbo 6:  

6.1Tshitatamennde.           (Tshivenḓa) 

Statement.    (English) 

 

6.2 Amerika.    (Tshivenḓa) 

America.    (English) 

 

6.3 Apula.    (Tshivenḓa) 

Apple     (English) 

 

6.4 Muprofesa   (Tshivenḓa) 

Professor.    (English) 

 

Tshivhumbeo tsha tsumbo idzo dzi re afho nṱha dza luambo lwa tshi fana na tsha maipfhi 

a luambo lwa English. Izwi zwi tou sumbedza uri tsumbo idzo dza maipfhi ayo a luambo 

lwa Tshivenḓa o pambiwaho a tshi bva kha luambo lwa English naho luambo lwa English 

hu luambo lwo livhiswaho (TL) lune vhupinduleli ho iteaho kha tsumbo. Zwenezwo zwi 

sia luambo lwa Tshivenḓa lu tshi kona u sika ayo maipfhi zwine zwa fhedza hu tshi vho 

vha na maipfhi maswa kha luambo lwa Tshivenḓa ane a sikwa a ita lḽfurase ḽa luṅwe 

luambo. 

 

2.5.3. Vhupinduleli ha ipfhi kana ḽifurase nga nḓila ine ḽa vha ngayo kha luambo 

             lwa tshiko. (word for word) 

Musi hu tshi shumiswa u pindulela maipfhi nga nḓila ine maipfhi a vha ngayo kha luambo 

lwa tshiko, ipfi ḽiṅwe na ḽiṅwe ḽi a pinduleliwa uya nga nḓila ye zwa ṅwaliwa ngayo kha 

luambo lwo livhiswaho. Luambo lwo livhiswaho lu tea u vha nga maitele oneone nahone 

zwa vha na nzudzanyo ine ya fana kha nyambo idzo , ha lutshedzawa maipfhi kha luambo 

tshiko zwi amba na kha luambo lwo livhiswaho hu tea u dovha hafhu ha vha na tou 

ṱalutshedziwa arali zwo ralo kha luambo tshiko.  

 

 Zwenezwi ndi zwine zwa tikedzwa nga Lordon (2021: 480) ane a ri: 

 “Word-for-word translation is a translation in which the source language order is 

preserved, and the words are translated singly by their most common meanings, out of 

context.”  

 

Muṅwali uyo zwe a amba zwi amba uri vhupinduleli ha ipfhi kana ḽifurase nga nḓila ine ḽa 

vha ngayo kha luambo tshiko ndi vhupinduleli vhune nzudzanyo ya luambo tshiko ya vha 

yo vhulungea, nahone maipfhi ahone a a pindulelea nga kha ipfhi ḽithihi ḽithihi kha 

ṱhalutshedzo dzo ḓoweleaho dzi si ho kha maṅwalwa. Maitele anea anga fhedza a tshi 

vho xedza ṱhalutshedzo ya luambo tshiko, nahone zwinezwi zwi dovha hafhu zwa 

konadzea kha nyambo na mvelele dzi re tsini na tsini. 

Tsumbo 7 

7.1 fhungo: ndi khou humbela zwiḽiwa.   (Tshivenḓa) 

Sentence: I am asking for food.    (English) 

 

7.2 Mutukana o raha bola.     (Tshivenḓa) 

The boy kicked the ball.     (English) 

 

7.3 Vhana vho ya tshikoloni.    (Tshivenḓa) 

Children went to school.                                                         (English) 

 

7.4 Tshikolo tsho vala.     (Tshivenḓa) 

School is closed.       (English) 

 

Musi hu tshi lavheleswa tsumbo idzo dzi re afho nṱha dzo tevhedza nzhudzanyo ya 

luambo tshiko (SL) vhunga itshi fanana ya luambo lwo livhiswaho (TL).  

  

2.5.4 Maitele a u pindulelela maipfhi a songo tou livhiswaho (Literal Translation) 

 Afha ndi musi nyambo mbili na mvelele dza hone dzo fhambana vhukuma fhedzi dza 

vha dzi na vhushaka kha luambo nga nḓila ya kuṅwalele na kuambele. Maitele haya ha 

shandukisi tshivhumbeo na nzudzanyo ya maipfhi na ṱhalutshedzo kha maṅwalo.  

 

Waliński (2015:6) a tshi tikedza muhumbulo uyo u ri:  

“Literal translation occurs most commonly when translating between two languages of the 

same family, such as French and Italian, and works most efficiently when they also share 

the same culture” 

Izwo zwi tou amba uri maitele a u pindulela maipfhi a songo tou livhiswaho a itea 

tshifhinga tshinzhi musi vhupinduleli vhu tshi itea kha nyambo mbili dzine dza bva muṱani 

muthihi, u fana na French na Italia, dzi shumea zwavhuḓi vhukuma vhunga dzi tshi 

kovhelana mvelele. 



39 
 

 

Muhumbulo uyu wa Waliński (2015) u tikedzwa nga Lordon (2021:480) ane a tshi amba 

a ri:  

“Literal translation is a translation in which the source language grammatical 

constructions are converted to their nearest target language equivalents, but the lexical 

words are again translated singly, out of context.” 

 

Izwo zwi tou amba uri vhupinduleli vhu songo livhiswaho ndi vhupinduleli vhune 

nzudzanyo ya girama ya luambo tshiko ha pindulelwa nga nḓila ya tsinisa kha ndingano 

ya luambo lwo livhiswaho, hone ha maipfhi a dovha hafhu a pinduleliwa o ḓiimisa nga 

oṱhe. Afha fhasi ndi dziṅwe dza tsumbo dzi anzelaho u bvelela kha Tshivenḓa na Sepedi. 

 

Tsumbo 8: 

8.1 Muthu.    (Tshivenḓa) 

     Motho.     (Sepedi) 

 

8.2 Baba.     (Tshivenḓa):   

      Papa.     (Sepedi) 

 

8.3 Mme.                         (Tshivenḓa) 

      Mma.       (Sepedi) 

 

8.4 Bugu.     (Tshivenḓa) 

      Buka.    (Sepedi) 

 

Musi ri tshi lavhelesa tsumbo dzi re afho nṱha dzi tou sumbedza uri hu na vhushaka ha 

tsinisa kha luambo lwa Sepedi na Tshivenḓa, ndi ngazwo vhupinduleli ha tsumbo idzo ho 

sumbedza zwine zwa fana kana u elana kha maipfhi na kuṅwalele fhedzi zwi fhambanywa 

nga kuambele hune zwi na vhushushaka ha tsini, sa zwe zwa ambiwa nga Waliński 

(2015). 

 



40 
 

2.5.5. Ṱhaḓulano (Transposition) 

Ṱhaḓulano ndi nḓila ya u pindulela maipfhi ine ya katela u sudzulusa girama ya luṅwe 

luambo ngeno ṱhalutshedzo i tshi kha ḓivha yo vhulungea. Nḓila iyi ya u pindulela maipfi 

ndi ya ndeme vhunga nyambo dzi tshi fhambana kha girama. 

 

Izwo zwi tikedziwa nga Waliński (2015 :7) musi a tshi amba zwi tevhelaho : 

 “Transposition involves replacing one word class with another without changing the 

meaning of the text. It can be applied intra linguistically, i.e. within a particular language.”  

Zwine zwa amba uri ṱhaḓulanyo ndi maitele ane a katela u sudzulusa kiḽasi ya maipfhi hu 

songo shandukiswa ṱhalutshedzo ya maṅwalwa. Zwi nga itela nga u shumisa zwi 

kwamaho mvelele kha luambo. 

 

Muhumbulo uyu u re afho nṱha u tikedziwa nga Lordon (2021:481) musi a tshi amba zwino 

fana ene a ri:  

“Transposition is a way of replacing one word class with another without changing the 

meaning of the message.” 

 Zwine zwa amba uri ṱhaḓuno ndi maitele a u bvisa ipfhi wa ḽi vhea huṅwe fhedzi hu si 

shandukisiwe zwine mulaedza wa amba zwone. 

 

Tsumbo 9: 

9.1 Ṅwana o bata done. (Tshivenḓa ) 

       FH 

 

 

   ḼTD           INF  ḼFḼ 

 

    D     ḼT ḼFD 

 

Ṅwana                                          bata        done 

A child fell. (English) 

   S 

 

                NP           INF             VP 

 

                

               N                                  V 

 

             Child                             fell 

 

 

9.2 Munna uyu u na gunwe. (Tshivenḓa) 

 

        FH 

 

 

   ḼTD           INF  ḼFḼ 

 

    D     ḼT ḼFD 

 

Munna                                          u na         Gunwe 

 

This man can steal. (English)  

                               S 

 

                NP           INF             VP 

 

                

               N                                  V 

             Man                             steal 

 

9.3 Tshikoloni ho vha hu si na na vhupfelo ha mare. (Tshivenḓa ) 

                          FH 

 

 

   ḼTD           INF  ḼFḼ 

 

    D     ḼT ḼFD 

 

Tshikolo          Vhupfelo     mare 

 

At school, it was crowded. (English  

 

                               S 

 

                NP           INF             VP 

 

                

               N                                  V 

 

            School                           crowded 

 

9.4 Ṅwana wanga u khou ḽa zwiliwa (Tshivenḓa) 

                          FH 

 

 

   ḼTD           INF  ḼFḼ 

 

    D     ḼT ḼFD 

Ṅwananga    ḽa    zwiḽiwa 

My child is eating food 

                          S 

 

 

   NP           INF  VP 

 

    N     V NP 

 

Child                                              eating     N 

 

                                                                    food 

 

Kha tsumbo ya 9.4 luambo lwa Tshivenḓa ḽisala a ḽingo ḓa mafhedziseloni ha fhungo 

ngeno hu tshi pinduleliwa maipfhi luambo lwa Englishḽo ḓa nga murahu ha tshiitwa. Idzo 

tsumbo mbili dza u fhedzisela ya 9.3 na 9.4 iṅwe ndi maidioma hune musi hu tshi 

pindulelwa maipfhi kha luambo lwa English hu si na zwo shandukaho fhedzi a zwo ngo 

pindulelwa nga maidioma ho tou newa ṱhalutshedzo ya zwine zwa amba zwone kha 

luambo lwo livhiswaho. U sa shumisa maidioma a zwi nga ḓisi tshanduko kha 

ṱhalutshedzo ya zwine mulaedza wa vha u tshi khou amba zwone. 

 

2.5.6. U shandukisela maṅwalwa kha tshivhumbeo tsha lupambi (Modulation) 

Iyi ndi nḓila ine i katela tshanduko ya kudzhiele kwa zwithu, na u dzudzanya zwo 

ṅwaliwaho nga nḓila ine ya sumbedza muhumbulo muthihi na u vhulunga ṱhalutshedzo 

nga tshifhinga tshithihi. Ndi henefha hune maipfhi a pindulelwa nga nḓila ine ya 

ṱanganedzea kha luambo lwo livhiswaho. 

 

Waliński (2015:8) a tshi tikedza zwo bulwaho afho nṱha u ri: 

  “Modulation involves changing the form of the message through change in perspective.”  

Zwine zwa amba uri ndi nḓila ine ya katela u shandukisa tshivhumbeo tsha mulaedza nga 

kha kuvhonele kwa tshanduko.  

 

Izwo zwi fana na zwo ambiwaho nga Lordon (2021:481) musi a tshi ri: 

 “Modulation: a variation of the form of the message, obtained by a change in the point of 

view.”  

Zwine zwa amba uri ndi kufhambanele kwa tshivhumbeo tsha mulaedza, zwe zwa 

tumbulwa nga u shandukisa kuvhonele kwa zwithu. Vhaṅwali avho vhavhili vha a 

tendelana kha mihumbulo yavho.  

Tsumbo 10 

 Khaladzi    (Tshivenḓa) 

Cousin        (English) 

 

Kha tsumbo 10 Muambi wa luambo lwa Tshivenḓa a nga shumisa ipfhi ‘khaladzi’ hu nga 

vha mutukana kana musidzana zwine kha luambo lwa English vhe ndi ‘cousin’ zwine zwa 

amba uri muzwala nga luambo lwa Tshivenḓa. Vhupinduleli ha lushaka ulu, ho vha hone 

nga mulandu wa uri khaladzi arali a si ṅwana wa mme kana khotsi u ya nga mvelele ya 

vhatshena vha zwi vhidza uri ndi muzwala (cousin) na ṱhalutshedzo Iitshi nga yo 

fhambana na ya luambo lwa Tshivenḓa (SL).  

 

2.5.7.   Ndingano (Equivalence/Reformulation) 

Afha kha ndingano, hu vha hu tshi khou tendelwa uri ṱhalutshedzo ya zwo ṅwaliwaho i 

vhulungee nga u shumisa maipfhi o teaho kana thinwa ipfhi yo teaho musi hu tshi 

pinduleliwa maipfhi, zwenezwo zwi nga vha ṱalutshedzo ya murero, dzina kana ḽiambele 

kha zwi vhe zwine zwa fana kha luambo lwo livhiswaho. 

 

  Waliński (2015:8) ene u ṱalutshedza ndingano nga nḓila hei: 

 “Equivalence, also known as reformulation, produces an equivalent text in the target 

language by using completely different stylistic and structural methods.” 

 



45 
 

Izwo zwi amba uri ndingano i bveledza maṅwalwa ane a elana kana u fana tshoṱhe kha 

luambo lwo livhiswaho nga u shumisa maitele a nḓila yo fanaho na tshivhumbeyo tsha 

hone. 

 

Lordon (2021 :481) musi a tshi ṱalutshedza u ri: 

 “Equivalence is a way of describing the same situation using completely different stylistic 

or structural methods for producing equivalent texts.” 

 Izwo zwi tou amba uri ndingano ndi nḓila ya u ṱalutshedza nyimele nthihi nga nḓila ya u 

shumisa nḓila iṅwe ya tshivhumbeo hu tshi itelwa u sika maṅwalwa ane a tou fana 

kokotolo. U khwaṱhisedza izwo, kha ri lavhelese kha maidioma a tevhelaho a re kha 

luambo lwa Tshivenḓa na kha luambo lwa English: 

 

Tsumbo: U raha bakete    (Tshivenḓa) 

Kicked the bucket     (English). 

  

Tsumbo iyo ṱhalutshedzo ya zwine ḽiidioma ḽa amba zwone, ḽia amba uri lufu kha luambo 

lwa Tshivenḓa na English zwa ralo. 

  

Musi ho lavheleswa tsumbo iyo i re afho nṱha, i sumbedza ḽiidioma ḽine ḽa vha hone kha 

luambo lwa Tshivenḓa ḽine ḽa amba lufu zwine na luambo lwa English ḽeneḽo ḽi ṋea 

ṱhalutshedzo ya lufu.  Zwenezwi zwi mbo tou khwaṱhisedza uri ḽiidima ḽa Tshivenḓa ḽi a 

kona u pindulelwa kha English ḽa amba zwine zwa fana kana ṱhalutshedzo ya luambo 

tshiko. 

  

Afha fhasi ndi tsumbo dza amba maipfhi ane a fana kokotolo kha luambo lwo livhiswaho:  

Tsumbo 11: 

11.1 Vhuswa    (Tshivenḓa): 

        Pap    (English) 

 

11.2 Khotsi    (Tshivenḓa): 

       Father   (English) 



46 
 

 

11.3 Zwienda   (Tshivenḓa): 

       Shoes    (English) 

 

11.4 Maḓi    (Tshivenḓa): 

       Water    (English) 

 

Idzo tsumbo dzi re afho nṱha dzi tou khwaṱhisedza uri luambo lwa Tshivenḓa musi hu tshi 

pindulelwa maipfhi alwo hu na maipfhi ane a vha hone a tshi vho vha na ndingano kha 

vhupinduleli ngauri luambo luṅwe na luṅwe lune vhupinduleli ha khou itea khaho hu vhe 

hu na ndingano masia oṱhe. 

  

2.5.8.U pindulelela maṅwalwa kha mvelele ya luambo lupambi (Adaptation) 

 
Ṱhalutshedzo ya maipfhi a mvelele a luambo tshiko a a pindulelwa nga u ṋea 

ṱhalutshedzo ya luambo lwo livhiswaho. Hu na maipfhi ane a ḓivhea sa zwishumiswa zwa 

maitele a mvelele a luambo tshiko ane a tshi ya kha luambo lwo livhiswaho ha 

shandukisiwa, a shuma sa ipfhi ḽine ḽa ṋea ṱhalutshedzo ine ya pfhala kha luambo lwo 

livhiswaho. Hezwi zwi ita uri maṅwalo a leluwe nahone a konadzee u pfesesiwa khwine 

nahone ya vha nḓila ya khwine ine ya ḓisa ṱhalutshedzo ine ya fana.  

 

Zwenezwi ndi zwine zwa tikedziwa nga Waliński (2015:9) ane a ri: 

 “Adaptation is used when the type of situation referred to by the SL message does not 

function in the TL culture. In such cases, the translator must re-create a situation that is 

equivalent.” 

 

Izwo zwi amba uri vhupinduleli nga kha maṅwalwa a luambo lupambi ndi nḓila ine 

tshifhinga tshinzhi i shumiswa musi nyimele yo imaho ngauri i sa koni u ṱanganedzea kha 

mvelele ya luambo lwo livhiswaho. Kha nyimele idzi mupinduleli u tea u sika hafhu 

nyimele ine ya elana na zwo ṅwaliwaho kha luambo tshiko (SL). 

 Lordon (2021 :480) a tshi ṱalutshela ‘Adaptation’ u ri: 

 “Adaptation: this is a translation which is the 'freest' form of translation; it is used mainly 

for plays (comedies) and poetry; the themes, characters, plots are usually preserved; the 

source language culture is converted to the target language and the text is rewritten.” 

 

Izwo zwi amba uri u pindulela maṅwalwa kha luambo lupambi, ndi nḓila ya vhupinduleli 

ine ya vha yo vhofholowesaho tshoṱhe kha vhupinduleli, nḓila iyi i shumiseswa kha 

matambwa na vhurendi hune thero, vhabvumbedzwa, ndunzhendunzhe ya mafhungo ya 

vha yo vhulungea. Nga zwenezwo, mvelele ya luambo tshiko isiwa kha luambo lwo 

livhiswaho nahone maṅwalwa a tou ṅwaluluwa. 

 

Ṱhalutshedzo dza vhaṅwali avho vhavhili dzi tou khwaṱhisedza uri kha iyi nḓila ya 

vhupinduleli ine ya katela u shandukisa /u pindulela maipfhi nga nḓila ine ya ṱanganedzea 

kha yeneyo mvelele. Maipfhi anga fana fhedzi wa wana a tshi vho ḓivhiwa nga iṅwe nḓila 

kha mvelele iṅwe.  

Tsumbo 12:  

12.1 Bola.     (Tshivenḓa) 

        Soccer kana Football.   (English)  

 

12.2. Vhengele.    (Tshivenḓa) 

         Shop kana Store.   (English 

 

12.3 Tshifani.    (Tshivenḓa) 

        Surname kana Last name.  (English) 

 

12.4 Peṱirolo.    (Tshivenḓa) 

        Petrol kana Gas.   (English) 

 

musi hu tshi lavheleswa ṱhalutshedzo dza tsumbo idzo dza vhupinduleli ha maipfhi ayo a 

re afho nṱha a English, hu a amba uri ṱhalutshedzo ya zwo ṅwaliwaho i pfhesesee khwine 

kha mvelele yavho, zwi bva kha uri ipfhi ḽine ḽa khou pindulelwa ḽi shumiseswa zwingafhani 

nga lushaka. hu na maipfhi ane a ḓivhiwa uri amba mini kha vhuṅwe vhupo, ngeno kha 

vhuṅwe vhupo a tshi ḓivhiwa nga iṅwe nga iṅwe nḓila, zwo bva nga kha mvelele. 

muhumbulo wonoyu ndi une wa tikedzwa   nga Waliński (2015) ane a sumbedza uri 

mupinduleli musi a tshi pindulela u sedza ipfhi ḽine ḽa ṱanganedzea, ḽine ḽa elana na zwo 

ambiwaho nga luambo tshiko. ipfhi iḽo a ḽi tei u fana na zwo ambiwaho fhedzi ḽi tea u ṋea 

ṱhalutshedzo ya zwo ambiwaho kha luambo tshiko. 

 

2.6 Khaedu dzine dza vha hone kha vhupinduleli 
 

Maitele a u pindulela maipfhi ndi zwithu zwi songo lelulwaho vhukuma, ndi ngazwo kha 

vhupinduleli vhuṅwe na vhuṅwe vhune ha itea vhu tshi vha na khaedu dzine dza 

ḓivhonadza vhunga u si mushumo une wa vha wa u pindulela maipfhi fhedzi, u dovha 

hafhu wa ṱanganyisa na u khakhulula khathihi na u ṋea ṱhalutshedzo ine ya fana na kha 

luambo tshiko (SL).  

 

Izwo zwi tikedziwa nga Ginting (2020:77) musi a tshi ri: 

“The translation is a complicated challenge, during which the meaning of the 

source-language text should be conveyed to the target-language readers. In other 

words, translation may be defined as encoding the meaning and form in the target 

language using the decoded meaning and form of the source language.” 

 

Izwo zwi tou amba uri u pindulela maipfhi ndi kaedu ine ya kanganyisa vhukuma, vhunga 

ṱhalutshedzo ya maṅwalo tshiko i tshi tea u iswa kha vhavhali vha luambo lwo livhiswaho. 

Nga maṅwe maipfhi, vhupinduleli vhu nga ṱalutshedziwa sa nḓila ya u dzhia ṱhalutshedzo 

na tshivhumbeo zwa iswa kha luambo lwo livhiswaho nga u shumisa ṱhalutshedzo yo 

dziiwaho na tshivhumbeo tsha luambo tshiko.  

 

Sathisha ene (2020 :02) o amba zwi tevhelaho nga ha khaedu dza vhupinduleli:  

“Each population has its own way of communicating through language, 

symbols, and shorthand, which can lead to misunderstandings. Translators 

face the challenge of considering cultural contexts, as some cultures 

communicate implicitly while others are more direct. Thus, translators must 

be highly proficient in both the source and target languages..”  

 

Izwo zwo ambiwaho nga muṅwali uyu zwi tou amba uri lushaka luṅwe na luṅwe lu na 

khaedu zwi tshi ḓa kha vhudavhidzani na u ṱahisa vhupfhiwa havho, khathihi na kudzhiele 

kwa zwithu musi zwi tshi ḓa kha luambo, tswayo, kupfesesele kwa zwithu, na zwiṅwevho. 

Masia aya a na vhukoni vhuhulu vhukuma zwi tshi ḓa kha u sa pfesesa zwithu; zwithu 

zwa mvelele ndi iṅwe ya khaedu dza ndeme dzine vhapinduleli vha ṱangana na dzo ḓuvha 

ḽiṅwe na ḽiṅwe. Maṅwalwa ane avha na mvelele khao kha maṅwe mashango aya dzhielwa 

nṱha vhukuma musi a tshi pinduleliwa.  Kha dziṅwe mvelele, vhathu vha ya davhidzana 

nga nḓila ya vhuḓalo naho tshi vha tea u vhalulula mitaladzi, ngeno kha vhaṅwe vhathu 

vha tshi tou vha na vhusedzi nga vhuḓalo.  Hezwi zwi nga vha tshivhangi tsha u sa 

pfesesana. Nga maṅwe maipfhi vhapinduleli vha maipfhi vha tea u vha vho ntende kha 

nyambo dzoṱhe dzine vhupinduleli ha khou bvelela khadzo. 

 
Vishwakarma (2023) o ṱalutshedza khaedu dza vhupinduleli nga masia o 

khethekanyiwaho a bva zwipiḓa zwiṋa zwine zwa vha zwi tevhelaho:  

➢ Khaedu dza u fhambana ha luambo 

➢  Khaedu dza mvelele kha matshilisano 

➢  Khaedu dzine dza vhangiwa nga maṅwalwa o fhambanaho 

➢ Khaedu dzine dza ḓa nga nḓila ya kuitele kwa zwithu.  

 

2.6.1 Khaedu dza u fhambana ha luambo (Trans-linguistic Problems)  
 

Vhupinduleli kha nyambo mbili dzi sa faniho kha tshivhumbeo tsha luambo, ḓivhaipfhi 

na milayo ya penḓa luambo zwi sika dziṅwe dza khaedu dzi tevhelaho kha vhupinduleli: 

 

2.6.1.1.  Magake kha maipfhi: 

 U ya nga Vishwakarma (2023) maṅwe maipfhi a shaya ndingano yo tou livhaho kha 

luambo lwo livhiswaho, zwine zwa sia hu tshi khou vha na ṱhoḓea ya u ita vhupinduleli 

nga nḓila ya u ṱalutshedza kana u ṱalusa.  

2.6.1.2.  Maidioma na maambele:  

Vishwakarma (2023) u dovha hafhu a sumbedza uri maambele a luambo a a xelelwa 

nga ndeme ya mvelele arali a sokou pindulelwa o tou ralo, zwi ṱoḓa u pinduleliwa nga 

nḓila ya u pindulela mvelele ya luambo lupambi uri ṱhalutshedzo I kone u vhulungea.  

Vishwakarma (2023:88) u dovha a ṱalutshedza uri maambele o dzumbamaho 

ṱhalutshedzo. Maipfhi kana mafurase ane a vha na ṱhalutshedzo yo dzumbamaho kha 

luambo tshiko (SL) a ṱalutshedzea nga nḓila yo fhambanaho kha luambo lwo livhiswaho, 

zwine zwi nga vhanga u savha na vhupinduleli ha vhukuma kha maipfhi kana mafurase 

a hone.  

2.6.1.3. Kuṅwalele kwa luambo:  
U wana nḓila kwayo ya u ṅwalalele kha luambo lwo livhiswaho zwi a vha khaedu musi 

hu tshi pinduleliwa maipfhi u ya nga kuṅwalele kwone khwo teaho.  

 

Sathisha (2020:02) musi a tshi amba nga ha khaedu dza vhupinduleli dzine dza kwama 

luambo u ri:  

“…linguistic challenge lies in the correct translation of idioms and proverbs.  It takes an 

advanced level of linguistic knowledge to get expressions, metaphors, jargon, and slangs 

of different dialects.” Izwo zwi amba uri khaedu dza luambo dzi kha kha u kone u pindulela 

maidioma na mirero. Zwi dzhia nḓivho ya nṱhesa ya luambo u kona u wana maambele, 

mamethafore maipfhi ane a konḓa na luambodavhi.” 

 

 

2.6.2 Khaedu dza mvelele kha matshilisano (Socio-cultural Problems)  
 

Vishwakarma (2023:88) a tshi amba nga khaedu dza mvelele kha matshilisano, afho 

ndi he a sumbedza nga ha mushumo wa mvelele kha vhupinduleli uri ndi wa ndeme 

vhukuma, nahone u dzhiela fhasi zwiteṅwa zwa mvelele hu nga fhedzisela hu tshi khou 

pinduleliwa maipfhi nga nḓila i si yone kana i re na vhukhakhi. Izwi zwi katela u amba 

khaedu dzo fhambanaho, dzine dza nga katela vhupinduleli ha maṅwalwa a mvelele 

ane a ṱoḓa kupfesele kwa ṱhalutshedzo nga nḓila ya vhudzivhani uri hu kone u 

vhulungea ṱhalutshedza ya zwine maipfhi a amba zwone zwavhukuma kha luambo lwo 

livhiswaho. U ṱoḓulusana na maṱudzi ane ha ṱanganedzei kha mvelele ndi zwa ndeme 

vhunga maṅwe maipfhi a tshi konḓa u ṱanganedzea kha luambo livhiswaho kana a vha 

a khou semana kha mvelele yo livhiswaho, izwo zwi ṱoḓa u lavheleswa nga vhuronwane 

vhukuma. Phambano ya kudzhiele kwa zwithu kha mvelele zwi nga ḓisa ṱhalutshedzo 

iṅwe ine ya amba zwo fhambanaho na zwo ambiwaho kha luambo tshiko kha maṅwalwa 

mathihi, u ri huvhe na vhudavhidzani vhu sina khuḓano nahone hune ha ṱanganedzea 

kha mvelele dzi sa faniho a zwingo leluwa vhukuma.  

 

U ya nga Vishwakarma (2023) hu na kufarele kwa vhathu u ya nga mbeu dzavho na 

vhuvha havho u ya nga u fhambana ha nyambo, zwenezwo zwi tea u lavheleswa 

zwavhuḓi musi hu tshi pindulelwa maipfhi u itea uri hu si vhe na u kandeledza tshirunzi 

kha vhathu na mvelele. U kona u ṱhogomela zwikhukhulisi izwi zwa mvelele ndi zwa 

ndeme kha uri hu vhe na vhupinduleli vhune ha ṱhonifha mvelele nahone vhune ha 

dovha hafhu na ṱanganedzwa nga vhavhali vha luambo lwo livhiswaho (TL).  

 

2.6.3 Khaedu dzine dza vhangiwa nga maṅwalwa o fhambanaho (Genre-related 
Problems)  
 

Vishwakarma (2023:89) o bvisela khagala uri tshaka dza maṅwalwa dzi ṱoḓa nḓila dzo 

fhambanaho dza vhupinduleli dzine dziṅwe dzadzo dza vha dzi tevhelaho:  

2.6.3.1. Zwishumiswa zwa u thevhedza ipfhi:  

Muṅwali wa luambo tshiko anga shumisa pfhanapheledzo kha tshirendo tshine o 

ṅwala, fhedzi musi hu tshi pinduleliwa tshirendo itsho wa wana uri pfhanapheledzo 

kha luambo lwo livhiswaho a i tendi u vha hone. Izwo zwi ya vhanga khaedu kha 

vhupinduleli nga kha kuṅwalele lwa zwithu zwi tshi nga fhambana na zwa muṅwali kha 

vhupinduleli.  

 

Vishwakarma (2023:89) u tikedza mbuno iya nga uri ene uri: “Translating poetry, 

metaphors, and wordplay requires creativity and an understanding of the cultural 

context to maintain artistic elements.”  izwo zwi amba uri vhupinduleli ha zwirendo, 

mamethafore na matambwa zwi ṱoḓa vhutsila vhukuma na u pfesesa maṅwalwa a 

mvelele uri ṱhalutshedzo i kone u vhulungea.  

 

2.6.3.2 Mathemo a zwa thekiniki:  

Afha thaidzo ine ine ya kwama vhupinduleli ndi thekinolodzhi dzine dza kho vha hone 

musauno vhunga nbambo dza tshirema dzi tshi shaya maipfhi aneyo zwa sia zwi tshi 

vhanga thaidzo kha vhupinduleli. 

 

Vishwakarma (2023:89) a tshi ṱalutshedza nga thaidzo dzine dza kwama mathemo a 

zwa thekiniki ori “Specialized fields have unique terminology, necessitating  

 expertise in both subject matter and languages to ensure accurate translations.”  Zwine 

zwa amba uri masia o fhambanaho a shumisa thekhinolodzhi dzisa faniho, zwi ṱoḓa 

vhaḓivhi vha maipfhi aya uri vhupinduleli vhune ha nga itea vhu vhe na ngoho nahone 

vhu fushe vha vhali.  

 

2.6.3.3 Khalo na tshivhumbeo tsha maipfhi:  

Musi mupinduleli a tshi pindulela maipfhi u shumisa tshivhumbeo na khalo dze muṅwali 

wa luambo tshiko a zwi shumisa musi a tshi ṅwala maipfhi awe zwi nga vha khaedu kha 

luambo lwo livhiswaho, kunga tshivhumbeo tsha maipfhi kha nyambo dzi sa faniho zwi 

tshi nga fhambana. Izwo zwi tikedziwa nga Vishwakarma (2023:89) a tshi talutshedza 

thaidzo iyi uri “Adapting the tone and style of a text to suit the target audience while 

preserving the author's intent can be challenging.”  zwine zwa amba uri u kona u dzhia 

khalo na tshivhumbeo tsha maṅwalwa tshiko na u fusha vha vhali na u dovha hafhu wa 

vhulunga muhumbulo wa muṅwali zwi a vha khaedu vhukuma.  

 

 

 

2.6.4 Khaedu dzine dza ḓa nga nḓila ya kuitele kwa zwithu (Style-related Problems) 
  

U ya nga Vishwakarma (2023:89), musi hu tshi pinduleliwa maipfhi ngeno hu tshi khou 

vhulungea zwe ṱhalutshedzo ya maipfhi a muṅwali wa vhukuma na nḓila ya kuṅwalele 

zwi sa timatimisei ndi khaedu vhukuma. U kona u dzhia maipfhi nga nḓila iṅwe zwi ṱoḓa 

vhukoni ha mupinduleli na vhutsila ha u kona u sika maipfhi. Vhulapfu ha maṅwalwa o 

pindulelwaho vhu a fhambana, maṅwalwa a nga vha malapfu kana a vha mapfufhi, zwa 

kona u vha mvelelo dza vhuḓi dzo dzudzanyeaho. Ngeno, khaedu iṅwe i tshi vha kha u 

sedzulusa nḓila ya kuṅwalele kha luambo lwo livhiswaho ine ya ṱanganedzea, nga 

maanḓa zwi tshi ḓa kha zwine zwa kwama maitele a luambo. U kona u ita ndingano zwi 

mbo ḓi vha zwa ndeme uri ri kone u pindulela mulaedza wa vhukuma wa luambo tshiko 

nga u fulufhedzea ngeno zwi tshi dovha hafhu zwa ṱaganedzea kha vha vhali vho 

livhiswaho.  

 

Vhupinduleli ndi vhutsila vhune ha katela u dzudzanya luambo nga nḓila yo teaho 

nahone I re na vhungoho, na u ṱhogomela tshirunzi tsha mvelele na vhutsila ha u sika 

maipfhi. Vhapinduleli vha maipfhi vha tea u vha vho shomedzea nga nḓila ya 

vhuronwane kha luambo tshiko na luambo lwo livhiswaho, khathihi na u vha na u 

pfhesesa ha vhudzivhani kha maṅwalwa na mafhungo ane a kwama mvelele.   

 

Vishwakarma (2023:89) o pendela o sumbedza uri, tshumisano vhukati ha vhapinduleli, 

vhaḓivhi vha mvelele na vhaambi vha luambo lwa ḓamuni, zwi nga khwinisa 

vhupinduleli, zwa ita uri vhupinduleli vhu vhe vhu fushaho. Khaedu dza mvelele kha 

matshilisano, khaedu dzine dza vhangiwa nga maṅwalwa o fhambanaho na khaedu 

dzine dza ḓa nga nḓila ya kuitele kwa zwithu na dzone dzi ḓo fhungudzea. 

2.7 Mvalatswinga  
Ndima iyi yo bvisela khagala ṱhalutshedzo ya vhupinduleli u ya nga vhaṅwali vho 

fhambanaho. Yo dovha hafhu ya amba nga vhushaka vhune ha vha hone kha mvelele 

na vhupinduleli. Muṱoḓisisi o lingedza u fhenḓa maṅwalwa a vhaṅwali vho fhambanaho 

ane a amba nga ha milayo ya u pindulela maipfhi na nḓila dzine dza shumiswa u pindulela 

maipfhi. Musi ndima iyi i tshi swika magumoni yo sumbedza na u bvisela khagala khaedu 

dzine dza vha hone kha vhupinduleli. Mvalatswinga ndi yone yo pendelaho ndima iyi.  

NDIMA YA VHURARU 

 3. MUTHEO NA NGONA ZWA ṰHOḒISISO 

 3.1 Mvulatswinga 

Ndima yo fhiraho yo lavhelesa tsenguluso ya maṅwalwa. Ndi he muṱoḓisisi a bvisela 

khagala maṅwalwa e a fhenḓa a elanaho na ṱhoho ya ṱhoḓisiso iyi.  Ndima iyi yo katela 

mvulatswinga, mutheo wa ṱhoḓisiso u katelaho ngona dza ṱhoḓisiso na zwiko zwe 

muṱoḓisisi a zwi shumisa u kuvhanganya data, zwishumiswa zwa u kuvhanganya 

mafhungo, milayo ya vhuḓifari, khwaṱhisedzo ya vhungoho, mikano ya ṱhoḓisiso, 

tshigwada na ṱhumbulo, khathihi na mvalatswinga.  

 

3.2. MUTHEO NA NGONA ZWA ṰHOḒISISO 

3.2.1. Mutheo wa ṱhoḓisiso 

Afha kha mutheo wa ṱhoḓisiso hu ambiwa nga ha pulane ine ṱhoḓisiso kana ngudo ya ḓo 

tshimbilisa zwone musi hu tshi kuvhanganywa data.  

 

U ya nga Krippendorff (2004: 340) a tshi amba nga mutheo wa ṱhoḓisiso u ri: 

 “A research design consists of the detailed specifications that guide the handling of data 

and make the research reproducible and critically examinable at a later point in time.’’  

 

Izwo zwi amba uri mutheo wa ṱhoḓisiso ndi hune ha wanala zwidodombedzwa zwine zwa 

sumbedza uri mawanwa a ḓo shumiwa nga nḓilaḓe na u ita uri ṱhoḓisiso i dovhololee na 

u lingea zwifhinga zwi tshi ya.  

 

Thakur (2021:1) a tshi ṱalutshedza mutheo wa ṱhoḓisiso u ri : 

“The research design refers to the overall strategy that you choose to integrate the 

different components of the study coherently and logically, thereby ensuring you will 

effectively address the research problem; it constitutes the blueprint for the collection, 

measurement, and analysis of data.” 

Izwi zwi tou amba uri mutheo wa ṱhoḓisiso u nga ṱalutshedziwa sa nga u angaredza sa 

nḓila ine muthu a nanga u i shumisela vhadzheneli kha ngudo nga nḓila ya vhuronwane 

nahone yo dzudzanyeaho, nga u zwi ita vhuṱanzi uri thaidzo ya ṱhoḓisiso i bviseliwe 

khagala nga kha u shela mulenzhe kha u kuvhanganya, u kala na u sengulusa 

mawanwa.   

 

Makhado (2022:70) a tshi ṱalutshedza mutheo wa ṱhoḓisiso u ri: 

 “Mutheo wa ṱhoḓisiso ndi maitele o tou dodombedzaho nḓila ine ya ḓo tevhelwa kha u 

kuvhanganya na u saukanya mafhungo ane a ḓo shumiswa kha ṱhoḓisiso.” 

  

Ṱhalutshedzo iyo i re afho nṱha u tikedziwa nga Raphalalani (2015:5) musi a 

tshi ṱalutshedza mutheo wa ṱhoḓisiso nga nḓila i tevhelaho: 

 “Mutheo wa ṱhoḓisiso ndi u vhekanya na u pulana ṱhoḓisiso ya ngudo nga nḓila ine i 

fanela u sumbedza yo dzudzanyea.”  

 

Ngeno Kanday na Khanam (2019: 367) u ṱalutshedza mutheo wa ṱhoḓisiso nga nḓila i 

tevhelaho: “A research design is a procedural plan that is adopted by a researcher to 

answer questions in a valid way. It is very objective and accurate. Normally, a research 

design will determine the type of analysis you should carry out to get the desired results. 

To what extent your design is good or bad will depend on whether you can get the 

answers to your research questions.” 

 

Zwine zwa amba uri mutheo wa ṱhoḓisiso ndi maitele a u pulana ane a shumiswa nga 

muṱoḓisisi u fhindula mbudziso nga nḓila ine ya pfala. Musi hu na tshipikwa na vhungoho 

nga nḓila yo ḓoweleaho, mutheo wa ṱhoḓisiso u ṱalusa lushaka lwa tsenguluso lune lwa 

ita uri hu vhe na mvelelo dzine muṱodisisi a dzi takalela. A tshi isa phanḓa u sumbedza 

uri mutheo u nga vha wavhuḓi kana wa si vhe wa vhuḓi, zwi bva kha uri u a kona u 

fhindula mbudziso dza ṱhoḓisiso naa. 

 

Muṅwali uyu Kanday na khanam (2019: 368) a tshi isa phanḓa nga mutheo wa ṱhoḓisiso 

u dovha a ri: 

“Research design is defined as a framework of methods and techniques chosen by a 

researcher to combine various components of research in a reasonably logical manner 

so that the research problem is efficiently handled. It provides insights about “how” to 

conduct research using a particular methodology’’. 

 

Izwo zwi amba uri mutheo wa ṱhoḓisiso u nga ṱalutshedziwa sa mutheo wa ngona na nḓila 

dzine dza vha dzo nangiwa nga muṱoḓisisi hu tshi iteliwa u ṱanganisa masia o 

fhambanaho a ṱhoḓisiso nga nḓila ino pfala u itela uri thaidzo ya ṱhoḓisiso yo kwamiwa 

nga nḓila i fushaho 

 

Mthombeni (2018:34) ene a tshi ṱalutshedza mutheo wa ṱhoḓisiso uri: 

 “Mutheo wa ṱhoḓisiso ndi tshivhumbeo tsha ngona tshine muṱoḓisisi a tshi shumisa u 

ṱoḓulusa mafhungo o fhambanaho nga ha ṱhoḓisiso yawe.”  

 

Muṅwali uyu ṱalutshedza mutheo wa ṱhoḓisiso sa tshivhumbeo tsha ngona tshine tsha 

shumiswa u ṱoḓulusa mafhungo, zwine zwa vha zwo fhambana na zwo ambiwaho nga 

vhaṅwe vhaṅwali afho nṱha. 

 

Hu na mitheo ya ṱhoḓisiso yo vhalaho, miṅwe ya hone ndi i tevhelaho: mutheo wa 

khwanthithethivi, mutheo wo ṱanganelanaho(mixed) khathihi na mutheo wa 

khwaḽithethivi. 

 

3.2.1.1. Mutheo wa khwanthithethivi 

Ndi mutheo une wa kuvhanganya mawanwa nga nḓila ya u dzhenisa muelo kana 

mbalombalo dza vhupfiwa ha vhadzheneli.  

 

U ya nga Asenahabi (2019 :7) u ri: 

“The methods used to collect data under this design are interview, observation and 

participation.” Zwine zwa amba uri ndi ngona ine ya shumiswa u kuvhanganya 

mawanwa kha mutheo uyu nga nḓila ya u tou ita mbudzisavhathu, u tou lavhelesa nanga 

kha u ḓi dzhenisa. 

Kanday na Khanam (2019:372) ene u ṱalutshedza mutheo nga nḓila i tevhelaho:  

“Quantitative research is implemented in cases where a researcher needs to have 

statistical conclusions to collect actionable insights.”  

 

Zwine zwa amba mutheo wa khwantithethivi u itea kha nyimele dzine dza vha dza ndeme 

uri muṱoḓisisi a vhe na mvalatswinga dza mbalombalo dza u kuvhanganya maitele ane a 

vha nga ngomu.  

 

3.2.1.2. Mutheo wo ṱanganelanaho 

Afha ndi hune ha vha hu tshi khou shuma mutheo mivhili yo ṱanganelaho u wana 

manwanwa. Muhumbulo uyo u tikedziwa nga Asenahabi (2019:9) musi a tshi ri: 

 “Mixed method research design is an integration of qualitative and quantitative research 

and data in a research study”  

Zwenezwi ndi zwine zwa amba uri mutheo wo ṱanganelanaho ndi mutheo une wa 

ṱumanya ṱhoḓisiso ya khwaḽithethivi na khwanthitheviti ya mawanwa kha ngudo. 

 

Asenahabi (2019:84) a tshi ṱalutshedza mutheo uyu wo ṱanganelanaho u ri: 

 “This method was born out of the idea that both qualitative and quantitative designs have 

weaknesses, thus collecting both of them neutralized the weakness of the other” 

 

Izwo zwi tou amba uri ndi ngona ine ya bva kha muhumbulo une wa ri mutheo wa 

khwaḽithethivi na khwanthithethivi zwi na vhushaedzi, zwine zwa sia u kuvhanganya nga 

u shumisa ngona idzo dzoṱhe zwi fhelisa kana u dzikisa vhushaedzi ha iṅwe ngona. 

 

3.2.1.3. Mutheo wa khwaḽithethivi 

Mutheo wa khwaḽithethivi ndi mutheo une wa ṱumana na nḓila ya tshenzhemo ya vhathu 

kana nḓivho ya vhathu u kuvhanganya mawanwa. Bhandari (2020) o ṱalutshedza 

zwitevhelaho nga ha mutheo wa khwaḽithethivi:  

“Qualitative research is used to understand how people experience the world. While there 

are many approaches to qualitative research, they tend to be flexible and focus on 

retaining rich meaning when interpreting data”. 

Izwo zwi amba uri ngona ya khwaḽithethivi i shumisiwa u pfesesa uri vhathu vha 

tshenzhemisa hani shango. Ngeno hu na nḓila dzo fhambanaho vhukuma dza mutheo 

ya khwaḽithethivi, dzine dza lavhelesa kha u vha na ṱalutshedza musi hu tshi sengulusiwa 

kana u ṱalutshedziwa mawanwa. 

Bhandari (2020:19) a tshi tikedza zwo ambiwaho afho nṱha ene u ṱalutshedza 

khwaḽithethivi a ri: 

   “Qualitative research involves collecting data and analysing non-numerical data, eg, 

text, video, or audio to understand concept’s opinion or experiences.”  

Izwo ndi zwine zwa amba uri mutheo wa khwaḽithethivi u katela u kuvhanganya mawanwa 

na u sengulusa mawanwa o vhalaho tsumbo hu nga vha maṅwalo, vidiyo kana rekhodo 

uri muṱoḓisisi a kone u pfesesa vhupfiwa kana tshenzhemo. 

Crossman (2021:25) ene a tshi ṱalutshedza khwaḽithethivi u ri: 

“It is a type of social science research that collects and works with non-numerical data 

and that seeks to interpret meaning from these data that help understand social life 

through the study of targeted populations or places.” 

 Izwo zwi amba uri ndi lushaka lwa ṱhoḓisiso ya saintsi ya kutshilele kwa vhathu ine ya 

kuvhanganya na u shuma na mawanwa a si a mbalombalo ane a ṱoḓa ṱhalutshedzo ine 

ya bva kha mawanwa ane a thusedza kha u pfesesa kutshilele kwa vhathu nga kha ngudo 

yo livhanaho na vhathu kana fhethu. 

Ṱhalutshedzo idzo dzi tou sumbedza uri mutheo wa khwaḽithethivi ndi maitele a u 

kuvhanganya mawanwa nga nḓila ya u dzhenisa vhathu hu tshi ṱoḓea zwe vha 

tshenzhema, nḓivho ine vhathu vha vha nayo, maṅwalo e vhathu vha ṅwala na zwiṅwe 

zwine zwa nga thusedza u ḓivha nḓivho ine muṱoḓisisi a tama u zwi sengulusa kha 

ṱhoḓisiso yawe. Zwe vhaṅwali avho vha ṱahisa zwi na vhushaka vhunga vhoṱhe vho 

kwama uri ndi ngona ine ya shumisa zwe vhathu vha tshenzhema wana mawanwa nga 

nḓila dzo fhambanaho. 

Raphalalani (2015: 5) a tshi amba u ri:  

 “Mutheo wa ṱhoḓisiso ndi u vhekanya na u pulana ṱhoḓisiso ya ngudo nga nḓila ine i 

fanela u sumbedza yo dzudzanyea.” 

 

Muhumbulo uyo wa tikedziwa nga Khanday na Khannam (2019: 372) musi a tshi ri, 

“Qualitative research is implemented in cases where a relationship between collected 

data and observation is established based on mathematical calculations.” 

 

Izwo ndi zwine zwa amba uri ṱhoḓisiso ya khwaḽithethivi kanzhi i itea u vha na nyimele 

dza vhushaka vhu re vhukati ha mawanwa na u lavhelesa zwo sumbetshedziwa nga nḓila 

ya mbalombalo. 

 

Ṱhoḓisiso iyi yo ḓo shumisa mutheo wa khwaḽithethivi nga nḓila ya u shumisa 

mbudzisavhathu vhunga yo ḓo ṱoḓa nḓivho ya mvelele kha u pindulela maipfi ine vhathu 

vho pfumbudzaho na vhane vha khou pfumbudzwa vha vha nayo.  Ho ḓo dovha ha fhu 

ha topolwa maṅwalo a luambo lwa Tshivenḓa kha u pindulela maipfi nga u bvisa 

mafhungo kha gurannḓa yo ṅwaliwa nga luambo lwa Tshivenḓa.  

 

 3.2.2.  Ngona dza ṱhoḓisiso 

Ngona ya ṱhoḓisiso ndi nḓila dzine dzo shumiswa u kuvhanganya mawanwa kha 

ṱhoḓisiso. Hornby (2010:932) o ṱalutshedza ngona ya ṱhoḓisiso nga nḓila i tevhelaho: 

 “Methodology is a set of methods and principles used to perform an activity.” 

Zwenezwo zwa tou amba uri ngona ya ṱhoḓisiso ndi sethe ya nḓila kana ngona na milayo 

ine ya shumiswa u bveledza nyito yo khetheaho kha u ṱoḓisisa mafhungo. 

Kha tshiteṅwa itshi muṱoḓisisi o bvisela khagala nga nḓila ya u tou dodombedza kha u 

sumbedza nḓila dzine muṱoḓisisi o dzi shumisa kha ṱhoḓisiso yawe. Vhunga zwo no ḓi 

bulwa afho nṱha, ngona ine yo shumiswa ndi ya khwaḽithethivi vhunga ho shumiswa 

mawanwa a bvaho kha vhathu vha re na nḓivho kha u vhupinduleli ha maipfi.  

Sebola (2019:28) musi a tshi ṱalutshedza ngona ya ṱhoḓisiso u ri: 

 “ …I nga dzhiiwa sa maga ane muṱoḓisisi a a  tevheLa musi a tshi kuvhanganya na u 

saukanya mafhungo e a  wana tha ṱhoḓisiso yawe.” 

Muhumbulo uyo u re afho nṱha wo tikedziwa nga Sinthumule (2021:97) musi a tshi ri: 

 “Ngona ya ṱhoḓisiso ndi maitele a zwoṱhe zwoṱhe zwine muṱoḓisisi a ḓo ita u bveledza 

ṱhoḓisiso yawe u bva i tshi thoma u swika i tshi khunyelela.  

Ngona ya khwaḽithethivi ndi ngona yo shumaho kha ṱhoḓisiso iyi ngauri kha ṱhoḓisiso iyi 

ho vha na vhadzheneleli vhane vho shela mulenzhe zwihuluhulu hu tshi ṱoḓiwa nḓivho 

ine vha i ḓivha nga vhupinduleli na u vhona uri vhadzheneli avha vha pindulisa hani maipfi 

a Tshivenḓa a tshi ya kha luambo lwa English.  

Kha ngona iyi ya khwaḽithethivi, hu na zwiko zwivhili zwine muṱoḓisisi o zwi tevhela kana 

o zwishumisa, zwenezwo ndi zwi tevhelaho: tshiko tsha phuraimari na tshiko tsha 

sekondari.  

Vhunga zwo no ḓi sumbedzwa afho ṋtha, ṱhoḓisiso iyi yo ḓitika nga ngona ya 

khwaḽithethivi. Ngona iyi ya khwaḽithethivi i na zwiko zwo vhalaho, zwiṅwe zwa zwiko izwo 

ndi zwi tevhelaho: tshiko tsha phuraimari, tshiko tsha sekondari na zwiṅwe. 

 

3.2.3 ZWIKO ZWA U KUVHANGANYA DATA 

 3.2.3. 1. Tshiko tshaphuraimari 

Afha kha tshiko tsha phuraimari, ndi hune muṱoḓisisi a wana vhuṱanzi ha u thoma 

vhubvaho kha vhane vha vha na nḓivho kana tshenzhemo na zwithu zwenezwo zwine ha 

khou ṱoḓisiswa ngazwo. Kha tshiko itshi muṱoḓisisi u wana mawanwa kha vhafhinduli u 

ya nga he vha dzudzanywa ngaho.  Ndi zwine ngazwo Maione (2023): a tshi ri: 

“Primary sources is the process of collecting data from a live source, such as 

human beings”. 

Zwa mbo amba uri zwiko zwa phuraimari ndi u kuvhanganya mawanwa a bva tshi kha 

zwiko zwitshilaho, sa, vhathu.  

Kha ṱhoḓisiso iyi mawanwa o kuvhanganywa u bva kha vhaḓivhi vha luambo na mvelele 

kha u pindulela mapfi a Tshivenḓa ho katelwa vhapinduleli, matshudeni, vhafhaṱusi na 

vhaṅwe. Ndi henefha he muṱoḓisisi a ḓo shumisa mbudzisavhathu u wana mafhungo 

kana maṅwalwa.   

3.2.3. 2. Tshiko tsha sekondari 

Tshiko tsha sekondari ndi mawanwa ane o no kuvhanganyiwa nga muṅwe muthu, tsumbo 

hungavha mawanwa ane a bva kha iṅwe ṱhoḓisiso kana ḓulu ḽa dzibugu zwi tshi iteliwa u 

to vhulunga nḓivho. Izwo zwi tikedziwa nga Ajayi (2023:3) musi a tshi ṱalutshedza u ri: 

 “Secondary sources mean data collected by someone else earlier. Secondary data are 

the data collected by a party not related to the research study but collected these data for 

some other purpose and at different times in the past. If the researcher uses these data, 

then these become secondary data for the current users.”    

Ṱhalutshedzo ya zwo buliwaho afho nṱha zwi amba uri tshiko tsha sekondari ndi u amba 

uri ndi mawanwa ane o no kuvhanganyiwa nga muṅwe muthu. Mawanwa a sekondari ndi 

mawanwa ane ya kuvhanganyiwa nga muthu ane ha ngo ḓi baḓekanya na ṱhoḓisiso iyo 

fhedzi ha kuvhanganyiwa mawanwa aya hu tshi iteliwa zwiṅwe nahone nga tshiṅwe 

tshifhinga. Arali muṱoḓisisi a shumisa mawanwa aya o no dzulaho o kuvhanganyiwa 

ambo ḓi vha mawanwa a sekondari kha muthu ane a khou a shumisa.  

Ngeno Olawale,Chinagozi, na Joe (2023:1389) vha tshi khwaṱhisedza zwo ambiwaho 

afho nṱha ene u ṱalutshedza ngona iyi nga nḓila I tevhelaho. “Secondary research is the 

collection of information from previously published primary research.”  

Zwine zwa amba uri ngona ya sekondari ndi khuvhanganyo ya mafhungo ane a bva kha 

zwiko zwa phuraimari zwo ganḓiswaho kana zwo phaḓaladziwaho. 

Kha tshiko itshi hu vha hu khou sedzwa uri vhaṅwe vhaṅwali vha ri mini nga zwi elanaho 

na ṱhoḓisiso yeneyo. Muṱoḓisisi o ḓo shumisa tshiko itshi muhumbulo muhulwane hu u 

sedza uri vhaṅwe vhaṱoḓisisi vha tshi kwama tsenguluso ya lushaka ulu vha ri mini.  Afha 

ndi he ha ḓo sedzwa bugu u bva ḽaiburari, ṱhoḓisiso dzo kanḓiswaho na dzi songo 

kanḓiswaho, athikiḽi na dzidzhenaḽa khathihi na mafhungo a bvaho kha inthanethe o 

ṅwaliho nga vhaṅwe vhaṱoḓisisi. Ho ḓo dovha hafhu ha sedzwa na bugu dzi re na 

ṱhalutshedza dza u pindulela mapfi khathihi na mafhungo o ṅwalwaho nga luambo lwa 

Tshivenḓa a bvaho kha gurannḓa ya ‘NGOHO NEWS’. 

3.3. ZWISHUMISWA ZWA U KUVHANGANYA MAFHUNGO 

 3.3.1. Mbudzisavhathu 

Mbudzisavhathu ndi mutevhe wa mudziso dzine muṱoḓisisi a dzi dzudzanya a tshi itela u 

vhudzisa vhavhudziswa u itela uri a ḓo kona u wana mawanwa a ṱhoḓisiso yawe.  Izwo 

ndi zwine zwa tikedziwa nga Sinthumule (2021:103) musi atshi ṱalutshedza uri: 

“Mbudzisavhathu ndi tshishumiswa tshine muṱoḓisisi a vhudzisa mbudziso dzo dzulaho 

dzo vhekanyiwa nga mutevhe, hune vhafhinduli vha fhindula nga u to u ṅwala.”  Brown 

(2001:6) ene a tshi ṱalutshedza mbudzisavhathu u ri:  

‘’Questionnaires are any written instruments that present respondents with a 

series of questions or statements to which they are to react either by writing 

their answers or selecting from among existing answers’’.  

Izwo zwi amba uri mbudzisavhathu ndi zwododombedzwa zwo ṅwaliwaho zwine zwine 

zwa sumbedza vhafhinduli na mutevhe wa mbudziso dzine vha vhudziswa vha tea u 

fhindula nga u ṅwala phundulo dzavho kana u ṋanga phindulo kha dzo netshedzwaho. 

 

 3.3.1.1. Ndeme ya mbudzisavhathu 

Mbudzisavhathu ndi nga ndeme vhukuma vhunga I tshi thusedza u kona u ḓivha nḓivho 

ya zwine vhathu vhane vha shuma u pindulela maipfi vha ḓivha nga ha mvelele na 

vhupinduleli uri zwi vha thusa nga nḓilaḓe musi vha tshi pindula maipfi a Tshivenḓa a tshi 

ya kha luambo lwa Tshiisimane.  



63 
 

 3.3.1. 2. MATSHIMBIDZELE A MBUDZISAVHATHU 

Kha ṱhoḓisiso iyi, ndi he muṱoḓisisi a ḓo dzudzanya mbudzisavhathu dze dza ḓo fhindulwa 

nga maḽekitshara na vhathu vho gudelaho u pindulela maipfhi translations kha 

magudedzini a nṱha kha vunḓu ḽa Limpopo vhane vha vha na nḓivho kha luambo lwa 

Tshivenḓa. Mbudziso dze dza ḓo vhudziswa ndi dzi tevhelaho:  

1. U ya nga kupfesesele kwavho u pindulela mapfhi ndi u ita mini? 

2. Nḓivho ya mvelele ndi ya ndeme u swika ngafhi musi hu tshi pinduliwa maipfhi? 

3. Ndi dzifhio khaedu dzine dza vhangwa nga u sa dzhiela nṱha mvelele musi hu tshi 

pindulelwa maipfhi? 

4. Ndi dzifhio nḓila dza u pindulela maipfi dzine dza nga shumiswa ho lavheleswa 

maitele a mvelele? 

5. Ndi afhio masiandaitwa a u sa dziela nṱha mvelele musi hu tshi pindulelwa maipfhi? 

6. Ndi vhufhio vhushaka vhu re hone kha u pindulela maipfhi na mvelele? 

7. Ndi zwifhio zwishumiswa zwine vha zwi shumisa musi vha tshi pindulela maipfhi? 

8. Vhone vha vhona unga ndi milayo ifhio ine ya tea u dzhielwa nṱha musi hu tshi 

pindulelwa maipfhi? 

9. Vha vhona u nga ndi tshini tshine tsha khou shela mulenzhe kha u ṱuṱuwedza 

vhapinduli uri vha si dzhiele nṱha mvelele musi vha tshi pindulelwa maipfhi? 

10. Ndi zwifhio zwine zwa nga itwa u khwinisa vhupinduleli ho lavheleswa maitele a 

mvelele? 

 

3.5. MILAYO YA VHUḒIFARI YE YA ḒO TEVHELWA  

Milayo ya vhuḓifari ndi mulayo ine muṱoḓisisi o i shumisa u laula matshimbidzele a u 

dzhenisa vhathu kha ṱhoḓisiso yawe. Zwenezwo ndi zwine zwo tikedzwa nga Malitsha 

(2023: 64) ane musi a tshi ṱalutshedza o ri: 

 “Ndi milayo ine ya laula vhuḓifari ha muṱoḓisisi musi e kati na ṱhoḓisiso yawe. Milayo 

yeneyi ndi ine ya kwama tsheo dzine vhathu vha dzhia na u isa phanḓa na vhutshilo 

havho, i lavhelesa kha zwine zwa vha zwavhuḓi kha muthu kana lushaka.  

Kha ṱhoḓisiso iyi muṱoḓisisi o ḓo thoma a humbela thendelo u bva kha Yunivesithi ya 

Venḓa, uri hu kone u itiwa ṱhoḓisiso iyi khathihi na u kuvhanganya mawanwa u bva kha 

vhadzheneli. Kha khumbelo iyi zwo ḓo sumbedzwa uri mawanwa ha nga kuvhanganywi 

musi hu sa athu u wanala thendelo ibvaho kha vhahulwane vha zwa ṱhoḓisiso vha 

Yunivesithi ya Venḓa.  

3.5.1. THENDELANO ḒIVHEAHO (CONSENT LETTER) 

Musi mudzheneli a sa athu shuma kana a sa athu u pindilela maṅwalwa matopolwa a 

muṱoḓisisi, ho tea u vha na thendelano ngauri thendelano ndi ya ndeme vhukuma vhunga 

zwi tshi bvisela khagala uri mudzheneli hango to kombetshedziwa u shela mulenzhe kha 

thodisiso iyi. 

Fleming na Zegwaard (2018: 210) vha tendelana kha ḽa u ri: 

“The process of obtaining consent consists of the following: consent should be 

given freely or voluntarily, subjects should understand what is being asked of 

them, and the involved person must be competent to consent.’’.  

Izwo zwo ṅwaliwaho afho zwi khwaṱhisedza kana u amba uri maitele a thendelano a tea 

u vha a mahala nahone muthu u tou ṋanga, vhadzheneli vha tea u pfesesa zwine vha 

khou pindulela zwone, na uri u ḓidzhenisa ha muthu hu tea u elana na zwo tendelanwaho 

kana thendelo ine vhadzheneli vha i ḓivha. 

Kha ṱhoḓisiso iyi vhadzheneli vha ḓo thoma nga u ṋewa fomo ya thendelano vhukani ha 

vhadzheneli na muṱoḓisisi nga muṱoḓisisi, fomo iyo i ḓo sumbedza khumbelo ya u 

dzhenelela, thendelano na u uri arali vhadzheneli vha si tsha funa u dzhenelela kha 

ṱhoḓisiso iyi o tendelwa u ḓi bvisa o vhofholowa. 

Vhadzheneli kha ṱhoḓisiso iyi vho pindulela maṅwalwa matopolwa ho thoma ha vha na 

thendelaho ine ya ḓivhea nahone vho vhofholowa khathihi na u pfesesa maṅwalwa 

matopolwa ane muṱoḓisisi a ḓo vha a khou ṱoḓa a tshi pinduleliwa na mbudziso dzine dza 

ḓo fhinduliwa. Vhadzheneli vho bviselwa khagala uri vha na thendelo ya u ḓi bvisa kha 

ṱhoḓisiso iyi arali vha tshi pfa vha sa tsha funa u bvela phanḓa na u ḓi dzhenisa kha 

ṱhoḓisiso iyi. 

3.5.2. KHONADZEO YA TSHIPHIRI  

Afha ndi hune hovha hu tshi khou sumbedza nḓila ye muṱoḓisisi a ḓo I shumisa u 

tsireledza vhadzheneli kha ṱhoḓisiso iyi. Makhado (2022:82) musi a tshi ṱalutshedza 

tshiphiri ene uri “Izwi zwi amba uri tshiphiri zwi amba nḓila ya u tsireledza ndugelo dza 

vhadzheneli dza u sa bvela khagala nahone izwi zwi ita uri vha dzhenele kha ṱhoḓisiso 

vho vhofholowa.”  Zwine zwa amba uri mafhungo a tshiphiri zwi amba u tsireledza 

vhadzeneli nga nḓila ya u savha bvisela khagala. 

Muṱoḓisisi u ḓo tea u dzhiela nṱha mafhungo a tshiphiri tsha mawanwa ane a ḓo vha o 

bviselwa khagala nga vhadzheneli.  Ndi zwa ndeme uri vhadzheneli vha vhe tshiphirini 

ngauri zwi tsireledza vhadzheneli kha zwine zwa nga itea nga murahu.  

Kha ṱhoḓisiso iyi zwine vhadzheneli vha ḓo pindulela zwi ḓo vha zwa tshiphiri, a hu na 

madzina ane a bviselwa khagala u ya nga zwigwada zwine zwa ḓo dzhenela. Hezwi zwi 

thusedza uri vha dzheneli vha shele mulenzhe vho vhofholowa. 

 3.5.3.U SA ḒIVHEA HA VHAVHUDZISWA 

Uri madzina a vhadzheneli a si bviselwe khagala ndi zwa ndeme nga maanḓa. Fleming 

na Zegwaard (2018: 211) vha tshi tikedza muhumbulo uyo vha ri nga:  

“Participant anonymity means the participants’s identity are unknown to the researcher”.  

Izwo zwi amba uri vhaṅwali avho vha sumbedza uri vhadzheneli u sa ḓivheya havho zwi 

amba uri vhuvha havho a vhu ḓivhei kha muṱoḓisisi.  

Kha ṱhoḓisiso iyi vhadzheneli a vha nga ḓo ḓivhea. Muṱoḓisisi u ḓo shumisa nomboro u 

vha fhambanya vhunga madzina a vhadzeneli a sa ḓo bviselwa khagala u itela u 

tsireledza vha dzheneleli, tsumbo Muvhudziswa 1, Muvhudziswa 2 kana Mupinduleli 1, 

Mupinduleli 2. Izwo zwi ya konadzea nga murahu ha musi madzina a vhadzheneli a nga 

si bviseliwe khagala kha ṱhoḓisiso iyi. 

3.6. KHWAṰHISEDZO YA VHUNGOHO HA ṰHOḒISISO 

3.6.1. Vhungoho ha mafhungo  

Afha ho vha hu khou ambiwa nga ha uri mawanwa o kuvhanganyiwaho ana vhungoho 

vhungafhani kha ṱhoḓisiso iyi. Hezwi zwi thusedza uri mawanwa ane o sengulusiwa a 

ḓovha a a vhukuma a so ngo to humbuleliwa. 

U ya nga Sürücü na Maslakçı (2020: 2697) vho ṱalutshedza vhungoho nga nḓila 

tevhelaho:  

“Validity is determined by the meaningful and appropriate interpretation of the data 

obtained from the measuring instrument as a result of the analyses.”  

Izwo zwi tou amba uri vhungoho ha mafhungo hu ṱaluswa nga ṱhalutshedzo na 

kusengulusele kwa mawanwa e a waniwa nga u shumisa maitele ane a fhedzisela a tshi 

vho bvisa mvelelo dza zwo sengulusiwaho 

Kha ṱhoḓisiso iyi ho shumiswa nḓila mbili dza u kuvhanganya mafhungo dzine dza vha 

maṅwalo matopolwa ane a bva kha ngurannḓa nga NGOHO na mbudzisavhathu. 

Vhungoho kha ṱhoḓisiso iyi ha mafhungo o kuvhanganyiwa nga u shumisa mbudzisa 

vhathu na maṅwalo matopolwa o pinduleliwaho a tshi bva kha luambo lwa Tshivenḓa a 

tshi ya kha luambo lwa English zwo bviseliwa khagala u itela uri thendelano i bvele 

khagala ine ya kwama ṱhoho ya ngudo iyi. 

 3.6.2. Ndeme ya vhungoho ha mafhungo 

Ndeme ya vhungoho ha mafhungo i vhonala nga nḓila ine yo shumiswa u kuvhanganya 

mafhungo na nga nḓila ye mawanwa a shumiswa ngayo kha ṱhoḓisiso iyi ine ya vha ya 

ndeme. Kha ṱhoḓisiso iyi muṱoḓisisi o sengulusa mawanwa nga nḓila ya vhuronwane ine 

a fhedzisela a tshi vho dzhia phindulo dza ndeme fhedzi sa dzone dzine dza shuma kha 

u fhaṱa ṱhoḓisiso iyi. 

3.7. TSHIGWADA NA ṰHUMBULO 

3.7.1. Tshigwada 

Tshigwada ndi vhathu vha muṱoḓisisi a ḓo vha shumisa kha ṱhoḓisiso yawe u wana 

mawanwa. Ṱhoḓisiso iyi yo itelwa kha Vundu ḽa Limpopo, ndi hafho hune muṱoḓisisi o ḓo 

shumisa vhathu vho fanela u dzhenelela kha ṱhoḓisiso iyi u ya nga zwigwada.  Fraenkel 

na Wallen (2006: 6) vhone vha tshi ṱalutshedza vha ri:  

 “Population is the group to which the researcher would like the result of a study to be 

generalizable; it includes all individuals with certain specified characteristics.” 

 

Izwo zwi amba uri ndi tshigwada tshine muṱoḓisisi a nga takalela mvelelo ya ṱhoḓisiso 

yawe i tshi angaredza; zwikatela muthu muṅwe na muṅwe ane a vha na vhuṱaluli 

vhukene. 

 

U ya nga Makhado (2022: 84) a tshi ṱalutshedza tshigwada o ri: 

 “Nga tshigwada hu ambiwa vhathu vhasi gathi vho ṱumbulwaho u itela u kuvhanganya 

mafhungo a ṱhoḓisiso. Mafhungo o netswaho nga tshigwada itshi a ṱanganedzwa sa o 

imelaho muhumbulo wa tshigwada tshihulwane tshe ha ṱumbulwa khatsho’’. 

 

Ngeno Seaberg (1988:240) a tshi ṱalutshedza tshigwada a tshi ri:  

“Population is the total set from which the individuals or units of the study are chosen.” 

Zwenezwo ndi zwine zwa amba uri tshigwada ndi nzudzanyo kana khuvhangano ya 

vhathu vho topolwaho kha ṱhoḓisiso.   

Neuman (2006:224) ene a ṱalutshedzo yawe yo ima nga nḓila i tevhelaho: 

 “Explicitly asserts that the large pool is the population, which is important in sampling.” 

Zwi amba uri ndi vhuḓiambeli ho bvelaho khagala hune tshigwada tsha vhathu tsha 

vhuṱahisa. 

  

Ṱhalutshedzo idzo dza tshigwada idzo dzi tou sumbedza uri tshigwada ndi hune ṱhumbulo 

ya bva hone zwi tshi bva kha u nanguludzwa tshigwada.  

 

 Kha ṱhoḓisiso uyi, vhadzheneli vhayo vho vha vha vhathu vha tevhelaho: 

• Vhapinduleli vho gudelaho   vhupinduleli ngauri ndi vhone vhathu vhane vha 

ṱanganesa na khaedu dza u pindula maipfhi nahone vha dovha hafhu vhavha na 

nḓivho ya uri vha nga kunda hani khaedu dzine vha ṱangana na dzo. Vha dovha 

hafhu vha vha na nḓivho ya luambo na u ḓivha uri nḓivho ya mvelele ndi ya ndeme 

musi vha tshi pindulela maipfhi. Vhane vha vha vha fumi. 

• Matshudeni vha gudelaho vhupinduleli ngauri ndi vhone vhane vha ḓo kona u 

pindulela maipfhi a lwambo lwa Tshivenḓa a tshi ya kha luambo lwa English 

vhunga vha tshi kho pfumbudziwa nga ha maitele a vhupinduleli kha ngudo dzavho 

vhane vha vha vhatanu . 

 

• Maḽekitshara vha gudisaho vhupinduleli magudedzini a nṱha ngauri ndi vhone 

vhane vha ḓo bvisela khagala uri vhapinduleli vho pfumbudziwa nga nḓila yone na 

kha vhushaka vhere hone vhukati ha mvelele na vhupinduleli. Vha ḓo dovha hafhu 

vha sumbedza ndeme ya u pfumbudzwa ha luambo lwa Tshivenḓa nga nḓila yo 

teaho ine ya nga sia vhapinduleli vha tshi kona u pindulela maipfhi ho sedziwa 

maitelele a mvelele ya Vhavenḓa. vhane vha do vha muthihi fhedzi. 

 

3.7.2. ṰHUMBULO 

Ṱhumbulo ndi tshigwada tsha vhathu tsho ṋanguwaho nga muṱoḓisisi uri vha shele 

mulenzhe kha ṱhoḓisiso nga ha zwine zwa nga shela mulenzhe kha ṱhoḓisiso. Izwo zwi 

tikedziwa nga Maree (2007:178) a tshi amba nga ṱhumbulo u ri:  

  

“When it comes to sampling, a critical consideration is the size of the sample. Sampling 

is the process of selecting a few (samples) from a bigger group (the sampling population) 

to become the basis for estimating or predicting the prevalence of an unknown piece of 

information, situation, or outcome regarding the bigger group. A sample is a subgroup of 

the population you are interested in”. 

 

Izwo zwi amba uri musi zwi tshi ḓa kha ṱhumbulo ndi zwa ndeme u dzhiela nṱha tshivhalo 

tsha tshigwada. Ṱhumbulo ndi maitele a u nanguludza tshagwada tshiṱuku kha 

tshihulwane uri huvhe tshone tshine tsha ṋekedza maambiwa a sa ḓivhei kha tshigwada 

tshihulwane. Ngeno ṱhumbulo hu tshigwada tshiṱuku tsha tshigwada tsha vhathu vhane 

muṱoḓisisi a vha takelela vha tshi shela mulenzhe kha ṱhoḓisiso. 

 

U ya nga Collins, Plooy na Grobberlaar (2000:153) vha ri:  

“Sampling theory distinguishes between two basic sampling approaches: probability and 

non-probability sampling. Sampling approaches are also referred to as sampling 

procedures, sampling methods, or sampling plans’’. 

Izwo zwe zwa bulwa afho nṱha zwi khou tou amba uri ṱhumbulo ndi nḓila dzine dza 

shumiswa u ṋanga kana hu tshi nanguludzwa zwipiḓa zwine zwa shumiswa musi hu tshi 

itwa tsenguluso khathihi na ṱhalutshedzo ya zwine muṱoḓisisi a vha o wana zwone kha 

ngudo yawe ya vhuṱoḓisisi ndivhanyoni na kha mbudziso ya ngudo. 

Vhaṅwali avho vha khwaṱhisedza uri ṱhumbulo ndi nḓila ine ya shumiswa u ṋanguludza 

tshigwada tshine muṱoḓisisi a tama tshi tshi dzenelela kha ṱhoḓisiso yawe. Vho dovha 

hafhu vha tikedzana kha uri maitele aya a bva kha vhuḓipfi ha muṱoḓisisi, zwo bva kha 

uri ndi vhafhio vhathu vhe a vha nanga uri vha shele mulenzhe. 

Ṱhumbulo dzo ya nga tshaka dzo fhambanaho, dziṅwe dzadzo ndi dzi tevhelaho: 

Kha dzenedzi nḓila, vhunga Collins na vhaṅwe vho no ḓi bula afho nṱha uri hu na matavhi 

mavhili mahulwane ane a vha ‘probability’ na ‘non-probability’. De Vos (1998:193) ene uri 

hu na nḓila dzi tevhelaho dza u ita ṱhumbulo dzine dza wela kha ṱhumbulo ya probability. 

 

3.7.2.1. Ṱhumbulo ya probability 

Iyi ndi ṱhumbulo ine ya tendela zwikhala zwo linganelaho musi hu tshi ṋanguludziwa 

vhadzheneli izwo zwi tikedziwa nga Raphalalani (2015:62) musi a tshi amba zwi 

tevhelaho nga ṱhumbulo iyi u ri: 

 “Vhunanguludzi ha ‘probability’ vhaṅwali vha hu vhidza uri ndi ‘random sampling’. Heino 

ndi nḓila ya u ita ṱhumbulo ine ya ṋekedza tshikhala kana zwikhala zwi linganaho 

tshiteṅwa/zwiteṅwa uri zwi ṋangiwe kana u ṋanguludzelwa u vha kha ṱhumbulo.”    

Ṱhumbulo iyi i na matavhi o vhalaho, maṅwe a matavhi ayo ndi a tevhelaho: 

 

3.7.2.1.1. Ṱhumbulo ya Systematic 

Ndi nḓila ine ya shumisa maitele makene u topola vhavhudziswa tsumbo: muṱoḓisisi anga 

shumisa miṅwaha u topola vhathu kana mbeu dza vhathu.  

Vhaṅwali, Makwana, Engineer, Dabhi na Chudasana (2023:765) vha tshi ṱalutshedza 

ṱhumbulo iyi vha ri. “Systematic sampling is a statistical sampling technique that involves 

selecting a sample from a larger population using a predetermined interval. This method 

ensures that every member of the population is included in the sample, resulting in a 

representative subset of the population.” 

Izwo zwi tou amba uri ṱhumbulo ya ‘systematic’ iya nga maitele a tshivhalo tsha vhathu 

ane a katela u ṋanguludza u bva kha tshigwada tshihulwane. Ndi maitele a zwi itaho 

vhuṱanzhi uri mudzheneli muṅwe na muṅwe kha tshigwada o nanguludziwa, zwine zwa 

sia hu tshi vho vha na vhuimeleli ha tshigwada. 

3.7.2.1.2 Ṱhumbulo ya Simple Random  

Hafha ndi hune muṅwe na muṅwe are kha tshigwada a vha na zwine a ḓivha na tshikhala 

tshi fanaho na tsha vhaṅwe uri a ḓiwane a khou topoliwa. Uya nga Noor, Tajik na Golzar 

(2022: 82) vho ṱalutshedza zwi tevhelaho: 

 “Simple random sampling is a probability sampling method which provides researchers 

with an opportunity to select participants for their study randomly and without a bias.”  

Izwo zwi tou amba uri ndi maitele na ṱhumbulo ya (probability) ane a ṋetshedza vhaṱoḓisisi 

tshikhala tsha u ṋanga vhadzheneli vha ṱhoḓisiso yavho hu siana u dzhia sia. Izwo zwi 

tikedziwa nga Baltes na Ralph (2022:6) musi a tshi ri:  

“Simple random sampling means that items are selected entirely by chance, such that 

each item has an equal chance of inclusion.”  

Zwine zwa amba uri hu nga nanguludziwa nge havha na tshikhala tsha u lingana.   

3.7.2.1.3 Ṱhumbulo ya Stratified  

Tshigwada tshi fhandekanyiwa tsha ṋanguludziwa uya nga zwipiḓa zwine miraḓo ya fana 

nga zwo tsumbo, miṅwaha kana mbeu. 

Izwo zwi tikedziwa nga Mweshi na Sakyi (2020:188) musi a tshi ri: 

 “Stratified sampling method is appropriate when the population has mixed characteristics 

where the need is to ensure that every characteristic is proportionally represented in the 

sample”. Zwine zwa amba uri ndi nḓila ya u ṋanguludza yo fanela kha tshigwada tsho 

ṱanganelanaho uya nga mbonalelo, hune ṱhoḓea ya vha u ita vhuṱanzhi uri mbonalelo 

dzoṱhe dzi khou sumbedzea kha ṱhumbulo. 

3.7.2.1.3 Ṱhumbulo ya Multi-stage random  

Ndi kuṱanganisele kwa ṱhumbulo mbili kana u fhira kha dzo bulwaho afho nṱha. Hezwi zwi 

tou amba uri ṱhumbulo dzino fhira mbili dzi vha dzi tshi khou shumisana u nanguludza. 

Baltes na Ralph (2022:7) u ri: 

 “Methodologists often present multistage sampling as a special case where two or more 

sampling strategies are intentionally combined” 

 Zwine zwa amba uri vhaṱoḓisisi vha anzela u shumisa ṱhumbulo yo ṱangelanaho nga 

murahu ha musi ho vha na nyimele yo imaho ngauri hune a ṱoḓea ṱhumbulo dzine dza 

fhira nthihi. 

3.7.2.2. Ṱhumbulo ya non-probability  

Uya nga Rahman (2023:48) ene uri “non-probability samples can typically be obtained in 

a shorter time and for a lower financial investment than probability sampling techniques. 

However, these inference methods can be influenced by selection bias; it is impossible 

to use them to estimate population sizes in a manner that is near to unbiased” 

Izwo zwi tou amba uri ṱhumbulo ya Non-Probality ndi ṱhumbulo ine ya nga shumiswa lwa 

tshifhinga tshiṱuku nahone hu si masheleni o kalulaho u fhira nga nḓila dza ṱhumbuloya 

‘probality’. Naho zworalo maitele aya anga ṱuṱuwedziwa nga kha u nanguludza nga kha 

u ṱuṱuwedziwa; a zwikonadzei u shumisa nḓila idzi kha u humbulela tshigwada nga nḓila 

ine a hunga vhi na u dzhia sia.   

Ṱhumbulo iyi ya non- probalility i katela masia a tevhelaho: 

3.7.2.2.1 Ṱhumbulo ya Convenience  

Vhavhudziswa hafha kana vha dzheneli vho topoliwa kana u nanguludziwa zwi tshi bva 

kha u wanalea havho. 

Rahman (2023:49) a tshi ṱalutshedza iyi thumbulo u ri: 

 “Convenience sampling is typically favoured by researchers in the beginning phases of 

survey research since it is quick and straightforward to collect findings”. 

 Zwine zwa amba uri ndi ṱhumbulo ine ya takalelwa nga vhaṱoḓisisi vho vhalaho musi hu 

tshi itiwa ṱhoḓisiso vhunga nḓila ine ya ṱavhanya musi hu tshi kuvhanganyiwa mawanwa. 

Baltes na Ralph (2022:4) u dovha hafhu a ri: 

 “In convenience sampling, items are selected based on availability or expedence”  

Zwenezwo ndi zwine zwa amba uri ṱhumbulo iyi hu ṋanguludziwa ho sedziwa kha zwine 

zwa vha hone. 

3.7.2.2.2 Ṱhumbulo ya Quota  

Afha ndi hune muṱoḓisisi a vhavhudzisa, a kona u ita mbudzisa vhathu u ya nga tshivhalo 

tsho topoliwaho na tshigwada tsha hone.  

U ya nga Omona (2013:108) atshi ṱalutshedza u ri: 

 “In quota sampling, the researcher decides on the specific characteristics and quotas of 

sample members to be selected”. 

Zwine zwa amba uri kha ṱhumbulo iyi ya Quota ndi hune muṱoḓisisi a dzhia tsheo ya u 

nanguludza vhadzeneli vhane a vha takalela. 

3.7.2.2.3 Ṱhumbulo ya Judgemental/purposive  

Ndi hune muṱoḓisisi a shumisa kuhumbulele u topola tshigwada tshine a vhona tshi 

tshone tsho fanelaho u ḓisa mafhungo a vhukuma. 

Rahman (2023:49-50) u ṱalutshedza zwitevhelaho: 

 “Purposive sampling is best or most effective in terms of research in conditions where 

there are just a confined number of individuals in an all-inclusive community who own 

characteristics that a specialist anticipates from the objective individuals”. 

Zwi re afho nṱha zwi tou amba uri iyi ndi ṱhumbulo ya nṱhesa kana ine ya shumesa nge 

havha na nyimele yo imaho ngauri hune ha vha na tshivhalo tsho ṱanganyelanaho kha 

tshigwada tshine tsha vha na zwine muṱoḓisisi a khou u ṱoḓa zwi tshi bva kha ndeme ya 

mudzheneli uyo. 

3.7.2.2.4 Ṱhumbulo ya Snowball  

Afha ndi hune muṱoḓisisi a vhudzisa vhavhudziswa uri vha ḓe vha dzhenelele kha tshipiḓa 

tsha ṱhumbulo.  

U ya nga Audemard (2019:32), ene u ṱalutshedza a ri: 

 “It is possible to define snowball sampling as a method for interrogating and sampling 

the direct social environment of one or several individuals through sociometric questions. 

It consists of enlarging a first sample composed of informants by including people in the 

survey who are designated by these informants.” 

Ṱhalutshedzo ya ṱhumbulo iyo I tou amba uri ndi hune ha ṋanguluswa vhadzheneli vho 

fanelaho nga khau vhudzisa mbudziso. Zwi katela u engedza ṱhumbulo ya u thoma ya 

vhadzheneli ro katela na vhathu vho dzudzanyiwaho nga vha dzheneli avha. 

Kha ṱhoḓisiso iyi muṱoḓisisi o ḓo shumisa ṱhumbulos ya ndivho. 

Ngauri uya nga Akpan na Piate (2023:66) vha ṱalutshedza thumbulo ya ndivho purposive 

nga nḓila i tevhelaho:  

“Purposive sampling is utilised when there is a deadline for creating samples and the 

relevant authorities would rather rely on their expertise than alternative sampling 

methods”.  

 Zwine zwa amba uri ndi ṱhumbulo ine ya shumiswa musi huna tshifhinga tsho tiwaho 

tsha u ita ṱhumbulo na nungo dzo fanela dzine dzo ḓi tika nga vhukoni havho u fhirisa 

dziṅwe nḓila dza u ṱhumbulo. 

Ṱhumbulo ya ndivho ndi ye ya shuma ngauri muṱoḓisisi o shumisa kuhumbulele u topola 

tshigwada tshine a vhona tshi tshone tsho fanelaho u ḓisa mafhungo a vhukuma. Kha 

ṱhoḓisiso iyi ho topolwa tshigwada tsha vhathu vha re na nḓivho kha vhupinduleli vhunga 

hu vhone vhane vha vha na nḓivho ine yanga shela mulenzhe kha ṱhoḓisiso iyi. 

Ho dovha hafhu ha shuma ṱhumbulo ya Snowball vhunga huna mbudziso dzine muṱodisisi 

a ḓo dzi vhudzisa vhadzheneli musi hu tshi kukanganyiwa mawanwa. Kha Ṱhoḓisiso ho 

ṱumbulwa vhapinduleli fumi vha luambo lwa Tshivenḓa na Tshiisimane, Matshudeni vha 

fumi vha ngudelaho vhupinduleli ngei Yunivesithi ya Venḓa 

Muṱoḓisisi o dovha hafhu a topola maṅwalo mathihi ane a bva kha gurannḓa ya NGOHO 

NEWS ane a ḓo pinduliwa nga vhadzheneli vho topolwaho, musi hu tshi senguluswa 

mawanwa a shumisa nḓila ya tsenguluso ya Themathiki. Ndi henefha he a sengulusa 

a lavhelesa therwana dzi tevhelaho: 

• Khaedu dzine dza itea musi hu tshi pinduliwa maipfhi 

• Zwishumiswa zwa u pindulela maipfhi 

• Vhushaka vhure hone kha mvelele na u pindulela maipfhi 

• Nḓila dza u pindulela maipfhi 

• U bvisela khagala kushumiselwe kwa figara dza muambo na   zwoṱhe zwi shelaho 

mulenzhe kha u bvisela khagala mvelele kha u pindula maipfhi Tshivenḓa na 

dziṅwe. 

3.8 MVALATSWINGA 

Ndima iyi yo bvisela khagala mutheo na ngona ya ṱhoḓisiso yo ḓisendeka kha u shumisa 

maṅwalo matopolwa ane a bva kha gurannḓa ya NGOHO ane a ḓo pindulelwa a tshi bva kha 

luambo lwa Tshivenḓa a tshi ya kha luambo lwa English na u tshimbidza mbudzisavhathu dzine 

dza ḓo fhinduliwa nga vha vhapinduleli vha luambo lwa Tshivenḓa, u itela u ḓivha nḓivho ine 

vha vha nayo kha vhupinduleli na mvelele ya luambo lwa Tshivenḓa.  

Ṱhoḓisiso iyi yo ḓitika nga mutheo wa khwaḽithethivi, henefho ndi he ha ḓo shumiswa zwiko 

zwa ngona ya phuraimari na sekondari. Ho dovha ha bviselwa khagala ṱhumbulo yo 

shumiswaho ine ya vha ṱhumbulo ya ndivho ngauri ho ḓo shumisiwa tshigwada tsha vhathu 

vhane vha vha na nḓivho ya u pindulela maipfi. u kuvhanagana mawanwa, musi vhadzheneli 

vha tshi fhindula mbudziso dzo tiwaho nga muṱoḓisisi. Kha ndima iyi ho dovha hafhu a 

shumiswa ṱhumbulo ya Snowball, vhunga vhadzheneli vha ṱhoḓisiso iyi vhane vho fhindula 

mbudzisavhathu, zwo bva kha uri ndi vho ranyambo vhangana vho wanaleaho. 

NDIMA YA VHUṊA                   

TSENGULUSO YA MAṄWALWA MATOPOLWA A BVAHO KHA GURANNḒA YA 

NGOHO, O PINDULELWAHO A TSHI BVA KHA LUAMBO LWA TSHIVENḒA A TSHI 

YA KHA LUAMBO LWA ENGLISH.  

4.1  MVULATSWINGA  

Ndima iyi yo lavhelesa kha data ine ya bva kha maṅwalwa matopolwa a luambo lwa 

Tshivenḓa ane a bva kha gurannḓa ya ‘’NGOHO’’  na data yo ṋetshedzwaho i tshi bva 

kha mbudzisavhathu. Kupindulele kwa maṅwalwa matopolwa a Tshivenḓa e a ḓo 

pinduleliwa a tshi bva kha luambo lwa Tshivenḓa a tshi ya kha luambo lwa English o  

ṋetshedzwa kha ndima iyi  na data ine ya bva kha mbudzisavhathu malugana na zwine 

zwa kwama vhupinduleli na yone yo ṋetshedzwa kha ndima yenei. 

Ndi kha ndima yeneyi he  muṱoḓisisi o ḓo topola maipfhi o pinduliwaho u bva kha luambo 

lwa Tshivenḓa a ya kha luambo lwa English. Henefho ndi he mupinduleli a lavhelesa zwi 

tevhelaho musi a tshi sengulusa data ya maṅwalwa matopolwa a Tshivenḓa: Vhupinduleli 

vhune ha ṱoḓa nḓivho ya mvelele, Vhupinduleli ha maipfhi a Tshivenḓa ane a bva kha 

luambo lwa English, Vhupinduleli ha maipfhi a re na ndingano kha luambo lwa Tshivenḓa 

na  English na Vhupinduleli ha maiiti a luambo lwa Tshivenḓa a tshi ya kha English.   

 

4.2 TSENGULUSO YA MAṄWALWA MAPOLWA A BVAHO KHA GURANNḒA YA 

NGOHO O PINDULELWAHO A TSHI BVA KHA LUAMBO LWA TSHIVENḒA A TSHI 

YA KHA LUAMBO LWA ENGLISH 

Maṅwalwa matopolwa a Tshivenḓa o pindulelwaho nga vhadzheneli vha fumi, ndi ane o 

bva kha gurannḓa ya ‘’NGOHO’’ ya ṅwaha wa 2024 Tshimedzi nga dzi 21.  Kha ṱhoḓisiso 

iyi muṱoḓisisi o ḓo ṋetshedza vhaḓivhi vha vhupinduleli vha fumi uri vha pindulele 

maṅwalwa matopolwa a Tshivenḓa a tshi ya kha luambo lwa English, vhenevho ndi vha 

tevhelaho: vhapinduleli vha luambo lwa Tshivenḓa, matshudeni vhane vha khou gudela 

vhupinduleli vhane vha guda na thero ya luambo lwa Tshivenḓa, uri a kone u tumbula 

zwiteṅwa (themes) zwine zwa vha zwitevhelaho: vhupinduleli vhune ha ṱoḓa nḓivho ya 

mvelele,  Vhupinduleli ha maipfhi a Tshivenḓa ane a bva kha luambo lwa English, 

Vhupinduleli ha maipfhi a re na ndingano kha luambo lwa Tshivenḓa na  English, na 

Vhupinduleli ha maiiti a Luambo lwa Tshivenḓa a tshi ya kha English. Afho ndi he 

muṱoḓisisi a  shumisa nḓila ya thyematiki u sengulusa data.  

U ya nga McLeod (2024:1) musi a tshi amba nga nḓila ya themantiki u ri: “Thematic 

analysis is a qualitative research method used to identify, analyze, and interpret patterns 

of shared meaning (themes) within a given data set, which can be in the form of 

interviews, focus group discussions, surveys, or other textual data” 

Izwo zwi amba uri tsenguluso ya thyematic ndi ngona ya ṱhoḓisiso ya khwaḽithethivi ine 

ya i shumisa u ṱalusa, u sengulusa na u ṱalutshedza thyimu dza kha data yo 

ṋetshedzwaho, ine ya nga vha nga nḓila ya mbudzisavhathu, u lavhelesa kha u rera ha 

zwigwada, u poṱiela, kana data ine ya bva kha maṅwalwa. 

Vhunga ṱhoḓisiso iyi yo shumisa data ya maṅwala matopolwa ane o pinduleliwa, ndi 

henefho he muṱoḓisisi o ḓo topola thero dze o ḓo dzi tevhedzela kha data ye a i  topola 

kha maṅwalwa ane o pinduleliwa u bva kha luambo lwa Tshivenḓa zwi tshi ya kha luambo 

lwa English. Afho ndi hafho he muṱoḓisisi o ḓo lavhelela nḓila ye maipfhi a Tshivenḓa a 

pindulelwa ngayo ane o topoliwaho. 

4.2.1 Vhupinduleli vhune ha ṱoḓa nḓivho ya mvelele 

 Ho vha hu 
si 
mupfhufhi 
u si mphire  

 

 
 
Tshikona 

 

 

Tshigombela. 

 

 

U ya u luvha. 

 

 

Thovhele 

Mupinduleli 1 Full 
attendance 
of 
community 
members 

 
 
Tshikona 

 
 
Tshigombela. 

 
To pay 
respects 

 
King 

Mupinduleli 2 It was fully 
packed 

 
 
Tshikona 

 
 
Tshigombela. 

To pay their 
respects. 

Chief 

Mupinduleli 3 There was 
great 
commotion 

Traditional 
dances 

traditional 
dances 

To praise King 

Mupinduleli 4 The citizens 
showed up in 
numbers 

Tshivenḓa 
traditional 
dances 

Tshivenḓa 
traditional 
dances 

To do 
homage. 

His Majesty 

Mupinduleli 5 It was fully 
packed 

 
 
Tshikona 

 
 
Tshigombela. 

To pay their 
respects.   

Chief 

Mupinduleli 6 There was 
quite a large 
crowd 

Tshikona Tshigombela. To pay 
respect 

Chiefs 

Mupinduleli 7 A vibrant 
crowd 
assembled 

Tshikona Tshigombela. To pay 
obeisance 

Chiefs 

Mupinduleli 8 It was jam-
packed 

Tshikona Tshigombela. Greetings. King 

Mupinduleli 9 There was 
large of 
crowd  

Tshikona Tshigombela Paid a 
courtesy visit 

King 

Mupinduleli 

10 

It was not 
long before I 
was present 

Tshikona Tshigombela. For 
alululations 

Thovhele 

 

Mawanwa 

• Ho vha hu si mupfhufhi u si mphire 

Kha ḽiambele  iḽi vhunzhi ha vhapinduleli u bva kha mupinduleli 1 u swika kha mupinduleli 

9 vho sumbedza u vha na nḓivho ya uri ḽiambele iḽo uri ḽi amba uri mini. Ḽiambele iḽo ḽi 

anzela u shumiswa fhethu hune ha vha ho ḓala gogo ḽa vhathu. Kha vhupinduleli vhu re 

afho nṱha vhapinduleli vha ṱahe ndi vhone vhe vha ri vha tshi pindulela ḽiambele iḽo vha 

sumbedzisa u kwama u ḓala ha vhathu nga luambo lwa English.  

  Mupinduleli 10 o sumbedzisa u sa vha na nḓivho ya zwe ḽiambele ḽo ṅwaliwaho kha 

ḽiṅwalo tshiko (ST). Onoyo ndi we a tshi pindulela a ri : (It was not long before I was 

present) zwine nga luambo lwa Tshivenḓa zwi amba uri:  ho vha husi kale ndo swika. 

Ṋengovhela (2017:146) o zwi sumbedza musi a tshi amba nga ha vhupinduleli na 

mvelele musi a tshi ri: 

“Translators should be taught more about cultures of both the source and target 

languages so that they can understand what is expected of them in different cultures. It 

is pivotal important for one to know that language and culture are two entities that are not 

easy to separate. Furthermore, when selecting a translation strategy, the translator 

should consider the cultural dynamics of both SL and TL. Idioms and fixed expressions 

express the uniqueness of the language and culture in which they occur and, therefore, 

translators must have a deep knowledge of the source and target language cultures.” 

Izwo zwi tou amba uri vhapinduleli vha tea u pfhumbudziwa nga maanḓa zwi tshi ḓa kha 

mvelele ya luambo tshiko na luambo lwo livhiswaho uri vha kone u pfesesa zwine zwa  

lavhelelwa kha mvelele idzo mbili dzo fhambanoho. Ndi zwa ndeme vhukuma uri muthu 

a ḓivhe uri luambo na mvelele ndi maipfi mavhili ane zwi a konḓa uri a fhandekanyiwe. A 

tshi isa phanḓa u sumbedza uri, musi hu tshi nangiwa nḓila ya u pindulela maipfhi, 

mupinduleli u tea u dzhiela nṱha maitele a mvelele ya luambo tshiko na luambo lwo 

livhiswaho. Maidioma na figara dza muambo zwi na luambo lwo fhambanyisaho luambo  

na mvelele dzine dza vha hone. Ngazwenezwo , vhapinduleli vha tea u vha na nḓivho ya 

khulwane kha luambo tshiko na luambo lwo livhiswaho. 

• Tshikona 

Ipfhi iḽo ndi dzina ḽa Tshivenḓa ḽine nga English vhapinduleli vhoṱhe vho sumbedzisa uri 

a hu na ipfhi ḽine ḽa vha ḽa English  ḽine ḽa nga ṋea ṱhalutshedzo ya uri zwi amba mini nga 

nnḓa ha vhapinduli vhavhili vhane vho ri ndi (traditional dance) vhenevho  ndi 

mupinduleli 3 na 4. Tshikona ndi musi hu tshi khou lidziwa tshiṱiringo nga vhathu vha 

mbeu ya tshinnani khathihi na u tshina, naho mupinduleli 3 na 4 vhone vho sumbedza uri 

ndi mutshino wa sialala. Zwenezwo  zwi vha zwi songo fhambanela kule na thalutshedzo 

ya ipfhi iḽi vhunga  tshikona hu mutshino une wa tshinwa kha sialala ḽa Vhavenḓa. 

• Tshigombela 

Vhapinduleli vhoṱhe vho sumbedzisa uri ḽi tea u dzula ḽo tou ralo vhunga kha English hu 

si na mutshino une wa pfhi tshigombela, zwine zwa amba uri dzina ḽa mutshino uyu une 

wa vha wa Tshivenḓa une wa itiwa nga vhafumakadzi ḽi ḓo dzula ḽo tou ralo ḽi songo 

pindulelwa. Vhapinduleli vho shumisa nḓila ya u hadzima kha ipfi iḽo vhunga ipfhi iḽo ḽi 

siho kha mvelele na  luambo lwo livhiswaho (TL), ngeno mupinduleli 3 na 4 vho tou amba 

uri ndi mitshino ya sialala, zwine zwa vha zwo fhambana na zwo ṅwaliwaho nga vhaṅwe 

vhapinduleli. 

• U  ya u luvha. 

Mupinduleli 1,2,5 na 6 vho shumisa ṱhalutshedzo i vhelelaho ( to pay respect) zwine zwa 

amba u sumbedza ṱhonifho kha khosi , izwo na zwone zwi a ṱanganedzea. Mupinduleli 

3 ene o ri (to praise ) zwine zwa amba u hulisa, ṱhalutshedzo iyo na yone i a 

ṱanganedzea vhunga musi hu tshi luvhiwa hu tshi vha hu khou rendwa khosi. Mupinduleli 

4 ene o ri (to do homage) zwine zwa amba u luvha , ṱhalutshedzo iyo ndi yone yo 

fanelaho u shumisiwa musi hu tshi pindulelwa maipfhi. Ngeno mupinduleli 7 o ri ( to pay 

obeisance) zwine zwa amba u luvha nga luambo lwa Tshivenḓa, zwine zwa amba uri 

ṱhalutshedzo iyo na yone yo ṱanganedzea vhunga i yone ya vhukuma. Mupinduleli 8 o 

shumisa ipfhi (greetings) ḽine ḽa amba u lumelisa, u lumelisa ndi zwithu zwine zwa ri 

zwa itea, a hu tsha dovha ha itea, zwenezwo ndi zwine zwa vha zwo fhambana na u 

luvha. Musi hu tshi luvhiwa, hu vha hu khou itwa  nyito ine muthu a nga i ita lwo no fhirisa 

luthihi zwine zwa vha zwo fhamba vhukuma na u lumelisa. Mupinduleli 9 o ri (to pay a 

courtesy visist) zwine zwa amba madalo a u sumbedza ṱhonifho. Izwo nazwone ndi 

ṱhalutshedzo ya tsini ine ya ṱanganedzea vhunga i tshi ṱalutshedza zwe muṅwali amba. 

Mupinduleli 10 ene o shumisa ipfhi ( for ululations) u lidza mufhululu zwine nazwone 

zwi a ṱanganedzea naho i si ṱhalutshedzo ine ya tou fana kokotolo na zwe muṅwali wa 

ḽiṅwalo tshiko a amba ngauri musi hu tshi luvhuwa na mifhululu i tshi lidzwa. 

 

• Thovhele 

Mupinduleli 1,3,8,na 9 vho shumisa ipfhi (chief) zwine zwa amba uri khosi ipfhi iḽo a ḽo 

ngo khakhea u shumiswa kha luambo lwo livhiswaho.  Mupinduleli 2 na 5 vho shumisa 

ipfhi (chiefs) zwine zwa amba uri mahosi, muṅwali wa luambo tshiko o ṅwala thovhele i 

kha vhuthihi hahone a tshi khou amba muthu muthihi ngeno vhapinduleli avho vho isa 

kha vhunzhi, zwi vho sia vha songo pindulela zwone. Mupinduleli 4 o shumisa ipfhi (his 

magesty ) ḽine ḽa vha ipfhi ḽo teaho vhunga nga luambo lwa Tshivenḓa zwi tshi amba uri 

thovhele. Mupinduleli 10 ene o pindulela uri (thovhela) zwine zwa amba uri ha ngo 

pindulela ipfhi iḽo, o ḽi litsha ḽo tou ralo, izwo zwi amba uri mupinduleli uyu a nga vha a sa 

ḓivhi ṱhalutshedzo ya ipfhi iḽo nga luambo lwa English.  

4.2.2 Vhupinduleli ha maipfhi a Tshivenḓa ane a bva kha luambo lwa English  

Maipfi Masipala Wadi Meyara Siviki Makhantseḽara Damu Kiliniki. 

Mupinduleli 

1 

Municipality Ward Mayor Civic 
members 

- Dam Clinic 

Mupinduleli 

2 

Municipality Ward Mayor Civic Chancellors Dam Clinic 

Mupinduleli 

3 

Municipality Ward Mayor Civic Chancellors Dam clinic 

Mupinduleli 

4 

Municipality Ward Mayor Civic Chancellors Dam Clinic 

Mupinduleli 

5 

Municipality Ward Mayor Civics Chancellors Dam Clinic 

Mupinduleli 

6 

Municipality Ward Mayor Civic Chancellors Dam Clinic 

Mupinduleli 

7 

Municipality Ward Mayor Civic Chancellors Dam Clinic 

Mupinduleli 

8 

Municipality Ward Mayor Civic Councillor Dam Clinic 

Mupinduleli 

9 

Municipality Ward The 
mayor 

Civic Counselors Dam Clinic 

Mupinduleli 

10 

Municipality, Ward Mayor Civics Councilors Dam Clinic 

Mawanwa  

• Masipala 

Vhapinduleli vhoṱhe u bva kha 1 u swika kha10 vho wana maipfhi ane a fana,  ho vha 

ipfhi ḽa English ḽine ḽa vha ( municipality)  

• Wadi 

Vhapinduleli vhoṱhe u bva kha (1 u swika kha10) vho wana maipfhi ane a fana, ho vha  

ipfhi ḽa English ḽine ḽa vha ( ward )  

• Meyara  

Vhapinduleli vhoṱhe u bva kha (1 u swika kha 10) vho wana maipfhi ane a fana, ho 

vha  ipfhi ḽa English ḽine ḽa vha ( mayor) 

• Siviki 

Vhapinduleli  (2,3,4,6,7,8,na 9) vho wana maipfhi ane a fana, ho vha  ipfhi ḽa English 

ḽine ḽa vha ( civic), honeha mupinduleli 1 o ṋekedza (civic members) zwine zwa amba 

uri miraḓo ya siviki, ngeno mupinduleli 5 na 10 ṋekedza (civics)  i kha vhunzhi. 

• Makhantseḽara  

mupinduleli 1 ha ngo pindulela ipfhi iḽo. Mupindule 2,3,4,5,6, khathihi na 7  vhoṱhe 

vhone vho pindulela ipfhi iḽo nga nḓila i tevhelaho (chancellors) ḽine ḽa vha ḽone ḽa 

vhukuma ḽine ḽa ṱoḓea  ngeno mupinduleli 8 na 10 vho shumisa ipfhi (coucilor) zwine 

zwa amba uri gota nga luambo lwa Tshivenḓa , mupinduleli 8 o dovha hafhu a ṅwala 

ipfhi iḽo ḽi kha vhuthihi ngeno mupinduleli 10 o ḽi isa kha vhunzhi. Mupinduleli 9  o 

shumisa ipfhi (counselors) zwine zwa amba uri vhaeletshedzi. 

• Ḓamu  

Vhapinduleli vhoṱhe u bva kha (1 u swika kha 10) vho wana maipfhi ono pfhana ya 

ipfhi ḽa english ḽine ḽavha ( dam) 

• Kiḽiniki 

Vhapinduleli vhoṱhe u bva kha 1 u swika kha 10  wo wana maipfhi ono fana ḽa English 

ḽine ḽavha (clinic) 

4.2.3 Vhupinduleli ha maipfhi are na ndingano kha luambo lwa Tshivenḓa na  

English 

 luvhan

ḓeni 

Muvhundu Mutakalo Vhaswa Vhurumelwa Mahosi Muḓi 

Mupinduleli 1 - Village Health 
professiona
ls 

Youth Delegation Chiefs House 

Mupinduleli 2 Forum Mountainous 
village 

Health Youth Delegation Chiefs House 

Mupinduleli 3 Ground Village Health Youth Representatives Chiefs House 

Mupinduleli 4 - Area Health Youth Delegates Chiefs House 

Mupinduleli 5 the side 
of the 
mountain
tainous 

Village Health Youth Delegation Chiefs Stand 

Mupinduleli 6 open 
space 

Area Health Youth Delegation Chiefs House 

Mupinduleli 7 Arena Village Health Youth Delegation Chiefs House 

Mupinduleli 8 Centre Village Department 
of health 

Youth Representatives Traditiona
l leaders 

House 

Mupinduleli 9 - Village Health Youth -  They Place 

Mupinduleli 

10 

Venue Edge Health Youth Delegation The chiefs Village 

Mawanwa 

• Luvhanḓeni 

Mupinduleli 1,4 na 9 a vho ngo ṱalutshedza tshithu zwi tshi ḓa kha ipfhi iḽo. Mupinduleli 

2 o shumisa ipfhi (forum) zwine zwa amba fhethu hune vhathu vha ṱanganela hone 

vha tshi ita nyambedzano dza guṱe, ipfhi iḽo naḽone ḽi a ṱanganedzea.  Mupinduleli 

3 ene o shumisa ipfhi (ground)  zwine nga luambo lwa Tshivenḓa zwi amba mudavhi 

fhedzi ipfhi iḽo naḽone ḽi a tenda u shumisea. Mupinduleli 5 o shumisa ipfhi (the side 

of the mountainous)  zwine zwa amba uri uri nga thungo ya thavhani zwine a si 

zwone zwe zwa ambiswa zwone kana u ṅwalwa kha ḽiṅwalwa tshiko. Mupinduleli 6 o 

shumisa ipfhi (open space) zwine zwa amba fhethu ho vuleaho, ipfhi iḽo naḽone ḽi a 

ṱanganedzea  kha uri ḽi shumisiwe vhunga hu fhethu hune gogo ḽa vhathu ḽa 

kuvhanganela hone nahone ndi fhethu ho vueaho. Mupinduleli 7 o shumisa ipfhi 

(arena) ḽine ḽa amba uri fhethu hune lushak lwa  ṱanganelana hone. Mupinduleli 8 

o shumisa ipfhi (centre) zwine zwa amba fhethu ha u kuvhanganela hone, ipfhi iḽo 

na lone ḽi a ṱanganedzea Mupinduleli 10 ene u shumisa ipfhi (venue) zwine zwa amba 

uri fhethu, ḽine naḽone ḽi a ṱanganedzea, 

• Muvhundu 

Mupinduleli 1,3,5,7,8, na 9 vho shumisa ipfhi (village)  zwine zwa amba i kusi, lune 

ndi ipfhi ḽine ḽi a ṱanganedzea. Mupinduleli 2 o shumisa ipfhi ( moutainoius village) 

zwine zwa amba kusi kwo itaho thavha, zwenezwo a si zwone zwe zwa ṅwaliwa kha 

ḽiṅwalo tshiko. Mupinduleli 4 na 6  vho shumisa ipfhi (area) zwine zwa amba uri 

muvhundu , ipfhi iḽo ndi ḽone ḽe ḽa tea u shumiswa kha luambo lwo livhiswaho ḽine 

nahone ḽa tea u ṱanganedzwa.  Mupinduleli 10  ene o shumisa ipfhi (edge) zwine zwa 

amba uri lumemeni, ipfhi iḽo a si ḽone ḽo ambiwaho nga muṅwali kha zwiṅwalo tshiko 

zwine zwa amba uri mupinduleli 10 o pindulela ṱhalutshedzo ine i si vhe yone kha ipfhi 

iḽo. 

• Mutakalo 

Mupinduleli 1 o shumisa ipfhi (health profesionals) zwine zwa amba vhaḓivhi vha 

zwa mutakalo zwine na zwone zwi a ṱanganedzea kha luambo lwo livhiswaho.  

Mupinduleli 2,3,4,5,6,7,9 na 10 vhoṱhe vho shumisa ipfhi (health) ḽine ḽa vha ḽone ḽo 

tea u shumiswa, ngeno mupinduleli 8 o shumisa ipfhi (deparment of health) zwine 

zwa amba uri muhasho wa zwa mutakalo lune a a si zwe  muṅwali a vha a khou 

amba zwone fhedzi hazwo zwi a ṱanganedzea uri zwi shumiswe mupinduleli u vha a 

songo to shavhela kule tshoṱhe.  

• Vhaswa 

Vhapinduleli vhoṱhe u bva kha 1 u swika kha 10 vho wana maipfhi ane a fana, ho vha   

ipfhi ḽa English ḽine ḽa vha (Youth) zwine zwa amba uri vhaswa.  

• Vhurumelwa 

Mupinduleli 1,2,5,6,7, na 10 vho shumisa (delegation) zwine zwa amba vhurumelwa 

ipfhi iḽo ḽi a tenda u shumesea. Mupindeleli  3 na 8 vho shumisa (representatives) zwine 

zwa amba muimeleli nga lumbo lwa Tshivenḓa lune ṱhalutshedzo ya ipfhi iḽo i a fana na 

ipfhi vhurumelwa. Mupinduleli 4 o shumisa (delegates) ḽine ḽa amba uri vharumelwa ḽine 

naḽone ḽi a ṱanganedzea kha uri ḽi shumiswe. Mupinduleli 9 ha ngo pindulela tshithu zwi 

tshi ḓa kha ipfhi iḽo.  

• Mahosi 

Mupinduleli 1.2.3.4.5.6.7. na 10 vho  shumisa ipfhi  ( chiefs) zwine zwa amba mahosi 

nga luambo lwa Tshivenḓa ngeno mupinduleli 8 o shumisa ipfhi (traditional Leaders) 

zwine zwa amba uri vharangaphanḓa vha shango, zwine a zwo ngo fhambanela 

kule na mahosi vhane ndi vharangaphanḓa vha shango. Mupinduleli 9 o shumisa ipfhi 

(they) ḽine ḽa vha ḽiimela ḽa dzina fhungoni kana ḽiimela ḽa ṋefhungo.  

• Muḓi 

Mupinduleli 1,2,3,4,6,7, na 8 vho shumisa ipfhi (house) zwine zwa amba nnḓu na ḽone 

ndi ipfhi ḽine ḽa tenda u shumisea kha ipfhi iḽo. Mupinduleli 5 ene o shumisa ipfhi 

(stand) zwine zwa amba tshitentsi nga luambo lwa Tshivenḓa , ipfhi iḽi naḽone ndi 

ipfhi ḽine ḽa ṱanganedzea a ḽi ngo to shavhela kule na ṱhalutshedzo ya zwine ipfhi ḽa 

amba zwone. Mupinduleli 9 ene o shumisa ipfhi ( place) ḽine ḽa amba uri fhethu, 

ṱhalutshedzo ya ipfhi iḽo a i fana na zwe muṅwali a amba kha ḽiṅwalwa tshiko. 

Mupinduleli 10 nae o ṋea ṱhalutshedzo ya zwine muṅwali o ṅwala zwone, ene o 

shumisa ipfhi (village) ḽine ḽa amba uri muḓi kha luambo lwa Tshivenḓa.  

 

 

4.2.4 Vhupinduleli ha maiiti a Luambo lwa Tshivenḓa a tshi ya kha English. 

 Swika Takuwa Amba Ṱuwa Fhaṱela Ḓisa Nḓisedzo 

Mupinduleli 1 Before the 
meeting 

- Shared Visited To build Aimed to 
address 

Delivery 

Mupinduleli 2 Arrived Stood Spoke Left To build Brought Delivery. 

Mupinduleli 3 Arrived Stood up Spoke Went to build Brought Delivery 

Mupinduleli 4 Arrived Stood up Talked Went - Discussed Delivery 

Mupinduleli 5 Arrived Stood Spoke Went Build Brought Delivery 

Mupinduleli 6 Arrived Stood up Spoke Went Building Brought Delivery 

Mupinduleli 7 Arrival Stood up Speak Visited To build Raised Delivery 

Mupinduleli 8 Arrival - Present Went To build Presented Delivery 

Mupinduleli 9 - - Shared Visited Construction Raise Delivery 

Mupinduleli 

10 

Arrived Stood up Talk Left Building Brought Delivery 

Mawanwa 

• Swika 

Mupinduleli 1 o shumisa (before the meeting) zwine zwa amba uri nga murahu ha 

muṱangano lune a si yone ṱhalutshedzo ye ya ambiwa kha ḽiṅwalo tshiko. Mupinduleli 

2,3,4,5, 6, na 10 vho shumisa ipfhi (arrived) ḽine ḽa vha ḽone ḽo teaho ḽine ḽa amba u 

swika nga luambo lwa Tshivenḓa. Ngeno mupinduleli  7 na 8  vho shumisa ipfhi 

(arrival) ḽine na ḽone ḽi amba u swika. Zwi tshi ḓa kha mupinduleli 9 ene ha ngo 

pindulele tshithu kha ipfhi iḽo 

• Takuwa 

Mupinduleli 1,8 na 9 a hu na zwe vha amba nga kha luambo lwo livhiswaho nga ipfhi 

iḽo. Mupinduleli 2 na 5 vho shumisa ipfhi (stood) zwine zwa amba u takuwa kha lumbo 

tshiko ḽine ndi ipfhi ḽine ḽa ṱanganedzea. Mupinduleli 3,4,6,7 na 10 vho shumisa ipfhi 

(stood up) ḽine na ḽone ḽi ḽi amba u takuwa  nga luambo lwa Tshivenḓa.  

• Amba  

Mupinduleli 1  na 9 vho shumisa ipfhi (shared) zwine zwa amba u kovhela, u shumisa 

ipfhi iḽo a zwo ngo khakhea vhunga zwi tshi amba..  Mupinduleli 2,3,5 na 6 vho 

shumisa ipfhi (spoke)  ḽine ndi ipfhi ḽo teaho u shumiswa ḽine ḽa ṋea ṱhalutshedzo ya 

ipfhi u amba. Mupinduleli 4 na 10 vhone vho shumisa ipfhi (talk) ḽine ḽo fhambana na 

zwe zwa ambiwa nga vhaṅwe vhapinduleli fhedzi nazwo zwi amba  u amba nga 

luambo lwa Tshivenḓa.  Mupinduleli 7 ene o shumisa ipfhi (speak), naḽone ndi ipfhi 

ḽine vha amba u amba nga luambo lwa Tshivenḓa.  

• Ṱuwa  

Mupinduleli 3,4,5,6 na 8 vhoṱhe vho shumisa ipfhi  (went) ḽine ḽa amba u ṱuwa. 

Mupinduleli 2 na 10 vho shumisa (Left) zwine na zwone zwi amba uri u ṱuwa. 

Mupinduleli 9 na 7 vhone vho  shumisa (visited) zwine zwa amba u dalela zwine a i 

tou vha ṱhalutshedzo yone ya vhukuma ine muṅwali a khou lingedza u amba, izwo zwi 

sia vhapinduleli avho vhavhili vha tshi pindulela zwine zwi si vhe zwone zwi tshi ḓa 

kha ipfhi iḽo. 



88 
 

• Fhaṱela 

Mupinduleli 1,2,3,5,6,7,8, na 10 vhoṱhe  vho shumisa ipfhi (build) zwine zwa amba u 

fhata ḽine ḽa vha ipfhi ḽo teaho uri ḽi shumisiwe musi hu tshi pinduleliwa maipfhi. 

Mupinduleli 4 ha ngo pindulela ipfhi iḽo. Ngeno mupinduleli o shumisa ipfhi 

(construction) zwine nga luambo lwa Tshivenḓa zwa amba uri vhufhati, ipfhi iḽo na 

ḽone ḽi a ṱanganedzea   

• Ḓisa  

Mupinduleli 2,3,5,6 na 10 vhoṱhe vho wana ipfhi ḽine ḽa fana ḽa English ḽine ḽa vha 

(brought), ndi ḽone ipfhi ḽo teaho u ṅwaliwa nga vhapinduleli vhunga vhapinduleli avho 

vho shumisa nḓila ya ndingano (Equivalence/Reformulation).  Mupinduleli 7 na 9 

vhone vho shumisa ipfhi ḽine ḽa fana, ḽa English ḽine ḽa vha (raise) ḽine iḽo ipfhi na ḽone 

ḽi a tenda u ṱanganedzea vhunga ḽi tshi kona u bvisela khagala muhumbulo wa 

muṅwali. Mupinduleli 4 o shumisa ipfhi (discussed) zwine nga Tshivenḓa zwa amba  

u amba, ipfhi iḽi  naḽone ḽi a tenda u shumisea vhunga ḽi tshi kha ḓivha na ṱhalutshedzo 

ya ḽiṅwalo tshiko. Mupinduleli 1 o shumisa ipfhi (aim to address) zwine nga Tshivenḓa 

zwi amba vho ḓi vhudza u amba zwine a si zwe muṅwali wa ḽiṅwalo tshiko a amba 

zwone.Mupinduleli 8 o shumisa (presented) zwine nga luambo lwa Tshivenḓa ndi u 

kumedza ḽine na ḽone ndi ipfhi ḽine ḽa ṱanganedzea. 

 

• Nḓisedzo 

Vhapinduleli vhoṱhe u bva kha 1 u swika kha10 vho pindulela nga nḓila ine ya fanga 

ngauri kha vhoṱhe vho wana ipfhi (delivery). Vhapinduleli avha vho shumisa nḓila ya 

ndingano u bva kha luambo lwa Tshivenḓa u ya kha luambo lwa English. Nḓila iyi ndi 

ine ya  tikedziwa nga Lordon (2021:481) musi a tshi ṱalutshedza u ri: “Equivalence is 

a way of describing the same situation by using completely different stylistic or 

structural methods for producing equivalent texts’’. 

 Izwo zwi tou amba uri ndingano  ndi nḓila ya u ṱalutshedza nyimele nthihi nga nḓila 

ya u shumisa nḓila iṅwe ya tshivhumbeyo hu tshi itelwa u sika maṅwalwa ane a tou 

fana kokotolo. 

4.3. Ṋetshedzo na tsenguluso 
 

Muṱoḓisisi o vhudzisa mbudziso dza fumi o tevhedza tshivhalo tsha thero dze a nanga. 

Vhadzheneleli vho vha vha fumi, u bva kha tshigwada tsha vhapinduleli vha maipfhi, 

matshudeni vha gudelaho vhupinduleli  na maḽekitshara vha funzaho thero ya u 

pindulela.Tshigwada tsha vhapinduleli vha maipfi tsho imelwa nga vhadzheneleli vhaṋa, 

ngeno tshigwada tsha matshudeni tsho imelwa nga vhadzeneli vhaṱanu. Tshigwada tsha 

maḽekitshara tsho imelwa nga mudzheneli muthihi,  vhe vha ṱaluswa nga nḓila i tevhelaho: 

 

 

 

 

4.3.1 MAGA A U SENGULUSA DATA 

Maga o tevhedzwaho musi hu tshi senguluswa data iyi ndi u khouda vhunga u khouda hu 

yone nḓila ya kona u ita vhuṱumani kha data yo kuvhanganyiwaho na kusengulusele 

kwayo. 

U ya nga Jnanathapaswi (2021:4) u ṱalutshedza u khouda nga nḓila i tevhelaho: “Coding 

is the creative link between data collection and data analysis, based on data selection. It 

is the heuristic linking of data to the research question. Coding is only the initial step 

toward a more meticulous and meaningful analysis and interpretation towards a final 

report.” 

Izwi zwi vha zwi tshi khou tou amba uri u khouda ndi vhutsila ha vhuṱumani ha  

kukuvhanganyele kwa data na u sengulusa data, zwi tshi kho bva kha data yo nangiwaho. 

Vhuṱumani uvhu ha data  vhu bva kha mbudziso dza ṱhoḓisiso. U khouda ndi yone nḓila 

ya u dzhia ḽiga  na  u sengulusa data nga nḓila i pfalaho uri hu kone u bveledzwa muvhigo 

wa u fhedzisela. 

Mudzheneleli        Pfufhifhadzo 

Mupinduleli            Mupi 

Mutshudeni    Mutshu 

Muḽekitshara                    Muḽe  

Kha ṱhoḓisiso iyi muṱoḓisisi o nanga u shumisa nḓila ya u khouda ngauri i thusa uri 

muṱoḓisisi a kone tevhelela data na u kona u sedza zwine a takalela u ḓivha kha  

vhadzheneli vhane vha ḓo vha vho fhindula mbudziso hu na ṱhohwana dzine dza bva kha 

mbudziso dze a vha vhudzisa. 

Mutevhe wa mbudziso na therwana 

Afho fhasi ndi mutevhe wa mbudziso dze dza shumiswa kha ngudo iyi: 

1.  U ya nga kupfesesele kwavho u pindulela mapfhi ndi u ita mini? 

2.   Nḓivho ya mvelele ndi ya ndeme u swika ngafhi musi hu tshi pindulelwa maipfhi? 

3.   Ndi dzifhio khaedu dzine dza vhangwa nga u sa dzhiela nṱha mvelele musi hu tshi 

pindulelwa maipfhi? 

4.  Ndi dzifhio nḓila dza u pindulela maipfhi dzine dza nga shumiswa ho lavheleswa 

maitele a mvelele? 

5.  Ndi afhio masiandaitwa a u sa dziela nṱha mvelele musi hu tshi pindulelwa maipfhi? 

6.  Ndi vhufhio vhushaka vhu re hone kha u pindulela maipfhi na mvelele? 

7.  Ndi zwifhio zwishumiswa zwine zwa  shumiswa musi vha tshi pindulela maipfhi? 

8.  Vhone vha vhona u nga ndi milayo ifhio ine ya tea u dzhielwa nṱha musi hu tshi 

pindulelwa maipfhi? 

9.  Vha vhona u nga ndi tshini tshine tsha khou shela mulenzhe kha u ṱuṱuwedza 

vhapinduleli uri vha si dzhiele nṱha mvelele musi vha tshi pindulelwa maipfhi? 

10.  Ndi zwifhio zwine zwa nga itwa u khwinisa vhupinduleli ho lavheleswa maitele a 

mvelele? 

 

Afho fhasi ndi mutevhe wa therwana dze dza shumiswa kha ngudo iyi: 

(a) Ṱhalutshedzo ya vhupinduleli. 

(b) Ndeme ya nḓivho ya mvelele kha vhupinduleli. 

(c) Khaedu dzine dza vha hone kha vhupinduleli dzo vhangiwaho nga u sa dzhiela nṱha 

mvelele. 

(d) Nḓila dza u pindulela maipfhi ho lavheleswa maitele a mvelele. 

(e) Masiandoitwa a u sa dzhiela nṱha mvelele musi hu pinduleliwa maipfhi. 

(f) Vhushaka vhu re hone kha vhupinduleli na mvelele. 

(g) Zwishumiswa zwine zwa shumiswa kha vhupinduleli. 

(h) Milayo ya vhupinduleli. 

(i) Zwithu zwine zwa shela mulenzhe kha uri mvelele is dzhieliwe nṱha musi hu tshi 

pinduliwa maipfhi. 

(j) Zwithu zwine zwa khwinisa vhupinduleli ho lavheleswa maitelele. 

 

4.3.1.1. Ṱhalutshedzo ya vhupinduleli. 
 

Phindulo dza mbudziso ya 1 ye ya vha yo sedza kha kupfesesele kwa uri vhupinduleli ndi 

mini, yo vha ya uri vhafhinduli vha ṋee ṱhalutshedzo dzine dza kwama u bvisa maipfhi 

kha luṅwe luambo u ya kha luṅwe. Phindulo ya mbudziso iyi yo bveledza ṱhalutshedzo 

dzo fhambanaho dza uri vhupinduleli ha maipfhi ndi mini u ya nga ha vhadzheneli.  

 

 

Thebulu ya 1: Ṱhalutshedzo ya  Vhupunduleli  

Vhapinduleli 4 4 0 0 

Matshudeni 5 4 1 0 

Maḽekitshara 1 0 O 1 

Ṱhanganyelo 10 8 1 1 

 

Tshivhalo tsha vhafhinduli vho fhindulaho mbudziso 1 ya ri: U ya nga kupfesesele kwavho 

u pindulela mapfi ndi u ita mini?, tsho vha 10 . Tshivhalo itshi tsho katela vhapinduleli vha 

4, Matshudeni vha 4, na  ḽekitshara  1. Tshivhalo tshoṱhe tsho  vhudziswa mbudziso ya 

uri, U ya nga kupfesesele kwavho u pindulela mapfhi ndi u ita mini?  

 

Phindulo dzoṱhe dzo ṅwalwa kha Anekitsha E  dza senguluswa ho sedzwa maitele a u 

khouda.  Musi hu tshi senguluswa phindulo,  izwi zwo thusa u kona u vhona mihumbulo 

yo bveledzwaho nga phindulo dzo fhambanaho naho hu na vhadzheneli vhe vha fhindula 

zwine zwa fana. Phindulo idzi dzo bveledza muhumbulo muhulwane une wa ri 

vhupinduleli ndi u bvisa maipfhi u bva kha luṅwe luambo u ya kha luṅwe. Kha vhafhinduli 

vhoṱhe vho fhindulahovha 10, vha 8 vho fhindula uri ndi bvisa maipfhi u bva kha luṅwe 

luambo uya kha luṅwe. 

 

Mutshu 1  a tshi zwi ṱalutshedza u  ri: 

 

“U pindulela  ndi maitele a u shandukisa maṅwalwa o ṅwalwaho kana o ambiwaho u bva 

kha luṅwe luambo (luambo lwa tshisima) u ya kha luṅwe luambo (luambo lwo livhiswaho) 

ngeno hu tshi khou vhulungwa ṱhalutshedzo ya u thoma, vhubvo na nḓivho’’. 

 

ngeno Mutshu 3 o fhindula u ri: 

“Vhupinduleli hu vha hu tshi khou ambiwa nga u shandukisa ndingano ya mafhungo nga 

nḓila ya maipfhi, mutaladzi na mafurase u bva kha luṅwe luambo zwi tshi ya kha luṅwe’’. 

 

Mufhunduli wa Muḽeki 5 ene o khwaṱhisedza ṱhalutshedzo iyo nga u amba u ri: 

 

“Ndi u bvisa maipfhi kana mulaedza u bva kha luambo tshi isa kha luṅwe,wo lavhelesa 

tshivhumbeo tsha luambo,kuvhumbelwe kwa maipfhi,mvelele na ṱhoḓea  

dza vhashumisi vho lavheleswaho”. 

Mawanwa 

Afha ho wanala uri phindulo dzo ṋetshedzwaho dzo kona u bvisela khagala uri 

vhupinduleli ndi mini, vhunga kha vhupinduleli hu tshi vha hu tshi khou shuma nyambo 

mbili kana u fhira nga nḓila ya u tou ṅwala. Vhadzheneli vho bvisela khagala uri a si 

mafhungo fhedzi ane a vha a tshi khou pinduleliwa, hu dovha hafhu ha pindulelwa na 

tshivhumbeo tsha maipfhi, mvelele na zwiṅwe zwine zwa nga ṱoḓea.  

 

4.3.1.2.  Ndeme ya nḓivho ya mvelele kha vhupinduleli. 

Phindulo dza mbudziso ya 2  dzo lavhelesa kha nḓivho ya mvelele kha vhupinduleli uri 

ndi ha ndeme u swika ngafhi, phindulo afha yo vha ya uri vhafhinduli vha ṋee phindulo 

ine ya kwama zwi tevhelaho: uri mvelele i thusa uri maipfhi ane a pinduliwa a tshi bva kha 

luṅwe luambo a ṱanganedzee kha vhavhali vho livhiswaho, nga u sumbedza ṱhonifho kha 

luambo lune lwa ḓo vha lwo shumisiwa musi hu tshi pinduleliwa maipfhi. Nga u ita 

zwenezwo zwa ita uri nḓivho ya mvelele i thusedze kha u ṋea ṱhalutshedzo ya ipfhi ya 

vhukuma vhunga mvelele hu yone yo hwalaho luambo. 

 

Thebulu ya 2: Ndeme ya nḓivho ya mvelele kha vhupinduleli  

Vhapinduleli 4 1 1 0 2 

Matshudeni 5 0 2 1 2 

Maḽekitshara 1 0 1 0 0 

Ṱhanganyelo 10 1 4 1 4 

 

Tshivhalo tsha vhafhinduli vho fhindulaho mbudziso 2 ine ya vha ya  ri: Nḓivho ya mvelele 

ndi ya ndeme u swika ngafhi musi hu tshi pinduliwa maipfhi? Tsho vha  10. Tshivhalo itshi 

tsho katela vhapinduleli vha 4, matshudeni vha 4, na  ḽekitshara  1. Tshivhalo tshoṱhe tsho 

vhudziswa mbudziso yeneyo nthihi ine ya fana. 

Phindulo dzoṱhe dzo ṅwalwa kha Anekitsha E dza senguluswa ho sedzwa maitele a u 

khouda.  Musi hu tshi senguluswa phindulo,Izwo zwo thusa u kona u vhona mihumbulo 

yo bveledzwaho nga phindulo dzo fhambanaho naho hu na vhadzheneli vhe vha fhindula 

zwine zwa fana. Phindulo idzi dzo bveledza uri nḓivho ya mvelele ndi ya ndeme nga uri i 

thusa uri maipfhi a  kone u pinduliwa nga nḓila ine ya ṱhonifhea nahone ine ya 

ṱanganedzea kha vhavhali vhunga luambo hu lwone lwo hwalaho mvelele. Kha 

vhafhinduli vhoṱhe  vho fhindulaho mbudziso iyi vha 10, vha 4 vho fhindula uri i thusa u 

bvisela khagala  nḓivho ya muṅwali na maipfhi o shumiswaho ane a vha na ṱhalutshedzo 

yo dzumbamaho, vhaṅwe vha 4 vha dovha vha fhindula uri i thusa u sumbedza ṱhonifho 

kha luambo. 

 

 

Mupi 3  a tshi ṱalutshedza ndeme ya mvelele kha vhupinduleli u  ri:  

 

“U sumbedze ṱhonifho kha vhaṋe vha luambo, U sa xedza ṱhalutshedzo na uri hu si vhe 

na phambano vhukati ha dzinyambo siani ḽa ṱhalutshedzo na mulaedza’’. 

 

Ngeno Mutshu 3 a tshi tikedza zwo ambiwaho afho nṱha ene o ri: 

 

“Nḓivho ya mvelele kha maitele a vhupinduleli ndi a ndeme vhukuma ngauri luambo lwo 

ḓibaḓekanya na mvelele nga nḓila ya vhudzivhani. Luambo luṅwe na luṅwe lu sumbedza 

vhuvha ha mvelele, zwine mvelele ya tenda khazwo nga nga nḓila ine vha dzhia ngayo 

zwithu musi vha tshi amba. Nḓivho ya mvelele i khwaṱhisedza uri vhupinduleli  a si maitele 

ane a dzhenisa luambo fhedzi hu tea u lavheleswa zwine zwa ṱanganedzea na u shumisa 

maipfhi o teaho ane a sumbedza ṱhonifho’’. 

 

Mupi 4 ene o fhindula zwo fhambanaho na zwa vha fhinduli avha vhavhili vha re afho 

nṱha vhunga  ene o fhindula u ri: 

 

 “Mvelele ndi ya ndeme vhukuma ngauri i thusa uri u a kona u ḓivha zwine zwa khou 

ambiwa. Arali muthu a sa ḓivhi mvelele ya luambo zwi nga si leluwe uri a kone u 

pindulela”. 

 

Zwenezwo ndi zwe zwa tikedziwa nga Mutshu 5 we a  ri:  

“Musi mvelele i tshi dzhielwa fhasi musi hu tshi pindulelwa maipfhi, mulaedza u ya 

fhedzisela u tshi vho vha u si wone kana hu songo pfesesea ṱhalutshedzo. 

mamethafore na maidioma zwi ṱoḓa ṱhalutshedzo ya u kona u pfesesa mvelele kha 

luambo lwonolwo’’. 

 

Mawanwa  

Zwo wanala uri phindulo ya mbudziso iyi yo sumbedzwaho kha thebulu 2,  vhafhinduli 

vho sumbedzisa nḓivho ya mvelele ndi ya ndeme u swi ngafhi kha vhupinduleli. Vhoṱhe 

vhafhinduli vho kona u bvisela khagala uri nḓivho ya mvelele i thusa u sumbedza ṱhonifho 

kha luambo na u pindulela maipfhi ane a kona u ṱanganedzea kha vhavhali. Vhafhinduli 

vho dovha hafhu vha bvisela khagala mbuno dzine dza fhusha vhukuma dzi ngaho sa: u 

thivha kana u vala magake a mvelele ane a vha hone musi hu tshi pinduleliwa maipfhi. 

Zwoṱhe zwe vhadzheneli vha fhindula zwo kona u bvisela khagala ndeme ya mvelele 

vhunga hu yone yo hwalaho luambo. 

 

4.3.1.3.  Khaedu dzine dza vha hone kha vhupinduleli dzo vhangiwaho nga u sa 

dzhiela nṱha mvelele. 

Phindulo dza mbudziso ya 3 ine ya vha yo sedza kha  khaedu dzine dza vha hone kha 

vhupinduleli dzo vhangiwaho nga u sa dzhiela nṱha mvelele, phindulo yo vha ya uri 

vhafhinduli vha bvisele khagala  khaedu dzine dza vhangwanga u sa pindulela maipfhi 

nga nḓila yone kha maipfi a kwamaho mvelele ane a nga maambele, maidio na methafore 

 

 

 

Thebulu ya 3: Khaedzu dzine dza vha hone kha vhupinduleli dzi vhangiwaho nga u 

sa dzhiela nṱha mvelele. 

Vhapinduleli 4 2 0 1 1 

Matshudeni 5 3 2 O 0 

Maḽekitshara 1 0 0 1 0 

Ṱhanganyelo 10 5 2 2 1 

 

Tshivhalo tsha vhafhinduli vho fhindulaho mbudziso 3 ine ya vha ya u ri: Ndi dzifhio 

khaedu dzine dza vhangwa nga u sa dzhiela nṱha mvelele musi hu tshi pindulelwa 

maipfhi?  ndi  10 . Tshivhalo itshi tsho katela vhapinduleli vha 4, Matshudeni vha 5, na  

ḽekitshara  1. Tshivhalo tshoṱhe tsho vhudziswa mbudziso iyi ine ya ri  Khaedu dzine dza 

vha hone kha vhupinduleli dzo vhangiwaho nga u sa dzhiela ntha mvelele? 

Phindulo dzoṱhe dzo ṅwalwa kha Anekitsha E dza senguluswa ho sedzwa maitele a u 

khouda musi hu tshi senguluswa phindulo. Izwi zwo thusa u kona u vhona mihumbulo yo 

bveledzwaho nga phindulo dzo fhambanaho. Phindulo idzi dzo bvisela khagala khaedu 

dzine dza vhangiwa nga u sa dzhiela nṱha mvelele kha vhupinduleli, vhunga dziṅwe dza 

hone hu u sa kona u pindulela maipfhi nga nḓila yo teaho ine ya sa ṱanganedzea kha 

lushaka. 

  

Kha vhafhinduli  vhoṱhe vha 10 vho fhindulaho mbudziso iyi,  vha 5 vho fhindula uri 

khaedu ine ya vha hone ndi u pindulela maipfhi nga nḓila ine i si vhe yone kha luambo  

Mupi 2 ene o fhindula u ri: 

“Zwi nga sia ṱhalutshedzo ya mulaedza wonoyu i sa tsha pfala kana i si yone. Vhathu vha 

vha na khaedu kha u pindulela maambele kana mirero. Kha luambo hu nga ḓala maipfhi 

o tou pambiwaho arali mvelele ya sa dzhielwa nṱha. Nḓivho ya luambo lwa musanda 

khathihi na  maaambele zwi ḓo vha khaedu’’. 

 

Ngeno Mutshu 5 o ṋea phindulo i tevhelaho:  

“Musi mvelele i tshi dzhielwa fhasi musi hu tshi fhindulelwa maipfhi, mulaedza u a 

fhedzisela u tshi vho vha u si wone kana ṱhalutshedzo ya sa pfhesesee. Mamethafore na 

maidioma zwi ṱoḓa ṱhalutshedzo ya u kona u pfesesa mvelele kha luambo lwonolwo”. 

 

Phindulo ya Mule 1 yo vha ya uri: 

“Tshiṅwe tshifhinga luambo lwo shumiswaho nga vhapinduleli lu a vha lwo dzula zwone 

fhedzi mulaedza wa vha u sa tshimbilelani na mvelele ya vhavhali. Izwi zwi vho fhedza 

vhavhali vha si tsha kona u shumisa zwavhuḓi mulaedza wo pindulelwaho’’. 

 

Mawanwa 

Kha phindulo dza mbudziso iyi dzine dza vha kha thabulu 3, ho wanala uri vhunzhi vha 

vhafhinduli vho fhindula muhumbulo uno fana vhunga vho kona u bvisela khagala uri iṅwe 

ya dzi khaedu dzine dza nga vha hone musi hu songo dzhielwa nṱha mvelele ndi u 

pindulela maipfhi nga nḓila ine i si vhe yone nahone ine a i koni u ṱanganedzea vhathuni. 

Vhafhinduli vho sumbedza uri u sa dzhiela nṱha mvelele zwi ya xedza ṱhalutshedzo yo 

teaho ya vhukuma ya maipfhi vhunga zwi tshi nga sia hu tshi khou vha na vhukonḓi musi 

hu tshi pinduleliwa maambele, mirero, maidioma na maipfhi ane a ṱoḓa nḓivho ya mvelele.  

 

 

4.3.1.4. Nḓila dza u pindulela maipfhi ho lavheleswa maitele a mvelele. 

Phindulo dza mbudziso ya 4  ye ya vha yo ḓi sendeka kha nḓila dza u pindulela maipfhi 

yo vha ya uri vhafhinduli vha ṋee nḓila dzine vha dzi ḓivha dza u pindulela maipfhi ho 

lavheleswa maitele a mvelele. Phindulo yo vha ya mbudziso iyi  ine ya ri: Ndi dzifhio nḓila 

dza u pindulela maipfhi dzine dza nga shumiswa ho lavheleswa maitele a mvelele? 

 

Phindulo dzo bveledza ṱhalutshedzo dzo fhambanaho  nga ha nḓila dzine dza shumiswa 

musi hu tshi pinduleliwa maipfhi ha lavheleswa maitele a mvelele. 

 

Thebulu ya 4: Nḓila dza u pindulela maipfhi ho lavheleswa maitele a mvelele. 

Vhapinduleli 4 1 1 

Matshudeni 5 3 1 

Ḽekitshara 1 1 0 

Ṱhanganyelo 10 5 2 

Tshivhalo tsha vhafhinduli vho fhindulaho mbudziso 4 ine ya vha ya u ri: Ndi dzifhio nḓila 

dza u pindulela maipfi dzine dza nga shumiswa ho lavheleswa maitele a mvelele? ndi  10 

. Tshivhalo itshi tsho katela vhapinduleli vha 4, Matshudeni vha 5, na  ḽekitshara  1. 

Tshivhalo tshoṱhe tsho vhudziswa mbudziso iyi nthihi ine ya ri: Ndi dzifhio nḓila dza u 

pindulela maipfhi dzine dza nga shumiswa ho lavheleswa maitele a mvelele? 

 

Phindulo dzoṱhe dzo ṅwalwa kha Anekitsha E  dzo senguluswa ho sedzwa maitele a u 

khouda musi hu tshi senguluswa phindulo.  Izwi zwo thusa u konou vhona mihumbulo yo 

bveledzwaho nga phindulo dzo fhambanaho naho hu na vhadzheneli vhe vha ṋea 

phindulo dzine dza kwama nḓila dza u pindulela maipfhi. Kha vhafhinduli   vhoṱhe vho 

fhindulaho mbudziso iyi, vha 10 vha 5  vho fhindula uri nḓila ine ya nga shumiswa ndi u 

tou hadzima  ipfhi kana u pamba maipfhi, ngeno vha 2  vho ṱalutshedza phindulo ya uri 

hu na nḓila ya u pindulela ipfhi nga ipfhi. 

 

Mufhinduli ane avha Mupi 1 ene o fhindula zwitevhelaho: 

“Ndi u pindulela maipfhi u sa tevhedzi ipfhi nga ipfhi fhedzi u sashandukise zwine muṅwali 

a tama vhavhali vha tshi zwi ḓivha’’. 

 

Ngeno Mutshu 3 o fhindula u ri:  

“U hadzima maipfhi kana u shumisa nḓila ya ipfhi ḽo fanelaho kha mvelele yeneyo ndi 

zwine zwa shumiswa u swikela ṱhalutshedzo ya mvelele yo livhiswaho ngeno hu tshi khou 

vhulungiwa ṱhalutshedzo ya mulaedza wa luambo tshiko’’.  

 

Mule 1 ene o ri:  

“Nḓila ya khwine ndi ya u engedza kha ṱhalutshedzo dza maipfhi o pambiwaho u bva kha 

dziṅwe nyambo na u tevhedza mvelele ya vhavhali kha ṱhalutshedzo kana u pindulela’’. 

Mawanwa 

Afha ho walana uri phindulo dzoṱhe dzi re kha thebulu 4 ya vhadzheneli vha ṱhoḓisiso iyi, 

ine ya kwama  nḓila dza u pindulela ho lavheleswa maitele a mvelele ndi dzi tevhelaho: 

maipfhi nga ipfhi nga ipfhi, u hadzinama maipfhi  na u pamba maipfi. Vhunzhi ha vha 

dzheneli vho sumbedza u ḓivhesa nḓila ya hadzima na nga ipfhi nga ipfhi. Phindulo dzo 

kona u sumbedzwa uri idzo nḓila dzi shela hani mulenzhe kha vhupinduleli ho lavheleswa 

maitele a mvelele. 

 

4.3.1.5. Masiandoitwa a u sa dzhiela nṱha mvelele musi hu pinduleliwa maipfhi . 

Phindulo dza mbudziso ya 5 ine ya vha yo sedza kha masiandoitwa a u sa dzhiela nṱha 

mvelele musi hu pinduleliwa maipfhi, yo vha ya uri vhafhinduli vha sumbedze kana vha 

bvisele khagala  khaedu dzine dza nga u sa pindulela maipfhi nga nḓila yone na u sa 

kona u pindulela maipfi a kwamaho mvelele ane angaho maambele, mirero,methafore na 

zwiṅwe. Phindulo ndi dza mbudziso yeneyi  ine ya ri: Ndi dzifhio khaedu dzine dza 

vhangwa nga u sa dzhiela nṱha mvelele musi hu tshi pindulelwa maipfhi? 

 

Mbudziso iyo yo bveledza phindulo dzo fhambanaho dzine dzo kona u bvisela khagala 

maisandoitwa a u sa dzhiela nṱha mvelele musi hu tshi pinduleliwa maipfhi. 

 

Thebulu ya 5: Masiandoitwa a u sa dzhiela nṱha mvelele musi hu pindulelwa 

maipfhi. 

TSH
I

VHALO
 PHINDULO 

Vhapinduleli 4 3 1 0 0 

Matshudeni 5 2 0 1 2 

Ḽekitshara 1 1 0 0 0 

Ṱhanganyelo 10 6 1 1 2 

 

Tshivhalo tsha vhafhinduli vho fhindulaho mbudziso 5 ine ya  ya amba nga  masiandoitwa 

a u sa dzhiela nṱha mvelele musi hu pinduleliwa maipfhi  ndi  vha 10. Tshivhalo itshi tsho 

katela vhapinduleli vha 4, Matshudeni vha 4, na  ḽekitshara  1. Tshivhalo tshoṱhe tsho 

vhudziswa mbudziso yeneyi nthihi ine ya ri:  Ndi afhio masiandaitwa a u sa dziela nṱha 

mvelele musi hu tshi pindulelwa maipfhi? 

 

Phindulo dzoṱhe nga u angaredza dza mbudziso iyi dzo ṅwalwa kha Anekitsha E  dza 

senguluswa ho sedzwa maitele a u khouda musi hu tshi senguluswa phindulo.  Izwi zwo 

thusa u kona u vhona zwine vhadzheneli amba vhupfhiwa havho nga phindulo dzo 

fhambanaho naho hu na vhadzheneli vhe vha fhindula zwine zwa elana  .  

 

Phindulo idzi dzo bveledza uri masiandoitwa ane a vhangiwa nga u sa dzhiela nṱha 

mvelele musi hu tshi pinduleliwa maipfhi,dzo vha dza uri  vhapinduleli vha dzhielwa maga 

a ndaṱiso, vhunga u dzhiela fhasi mvelele musi hu tshi pindulelwa maipfhi zwi tshi nga ita 

uri mupinduleli a kundeliwe u pfesesa mulaedza nga nḓila yone ine ya fana na kha luambo 

tshiko, kha vhathhu vha 10 vhe vha fhindula, vha 6 vho fhindula uri mupinduleli a nga 

kundelwa u pfesesa zwo ṱahiswaho nga muṅwali  nahone a dovha hafhu a pindulela 

zwithu zwine zwa sa ṱanganedzee vhathuni. Muthihi a fhindula uri hu a  vha na maga a 

ndaṱiso ane a nga dzhielwa. 

 

Mupi 1 o fhindula zwi tevhelaho: 

‘’U sa pindulela maipfhi nga nḓila yone yone hu kundelwa u pfesesa zwine muṅwali a 

tama u ṱahisa kha vha vhali. Kha u pindulela honoho hu ḓovha na zwinzhi zwine vhathu 

vha sasaledzea . 

Ngeno Mutshu 2 ene o ri: 

Masiandoitwa a u dzhiela fhasi mvelele musi hu tshi pindulelwa maipfhi o anda u fhirisa 

u tshinyadza ṱhalutshedzo fhedzi. Hu nga vha na vhudavhidzani vhu si hone, mvelele i 

ya fhedzisela i si tshe na   tshirunzhi, hu nga dovha hafhu ha fariswa muthu kha u ita 

mushumo u si wone na u ḓitsitsela tshirunzi na dzina sa mupinduleli. U dzhiela nṱha 

maṅwalwa a mvelele zwi ita uri mupinduleli a zwi ite vhuṱanzi uri a si ṋee ṱhalutshedzo ya 

vhukuma fhedzi ine ya vha yone na mvelele i tea u vha yo pindulelwa nga ndila yone. 

Izwo zwi ita uri mvelele dzi kone u vha na vhuṱumani na u pfhesesana. 

Mutshu 3 ene o fhindula zwi sa faniho na zwa vhafhinduli avho vhavhili vho fhiraho, nge 

a ri: 

“Masiandoitwa a nga fhambana na a maṅwalwa, mupinduleli a nga fhedzisela a tshi vho 

dzhielwa maga a ndaṱiso, kana a tshinya dzina ḽawe nga u pindulela zwithu zwi si zwone 

nahone zwa dovha zwa ḓisa nḓaḓo kha vhavhali vho livhiswaho’’. 

Mule 1 o fhindula masiandoitwa a tevhelaho: 

“Zwa u sa dzhiele antha mvelele kha vhupinduleli zwi sia mulaedza u si tsha kona u 

swikelela ṱhoḓea dza vhavhali, zwa vho sia vha si tsha kona u shumisa mulaedza uyo’’. 

Mawanwa 

Kha phindulo iyi ya maiandoitwa ane a nga vha hone nga u sa dzhiela nṱha mvelele, ho 

wanala uri  hu a fhedzisela vha tshi vho pindulela mulaedza nga nḓila ine i si vhe yone  

ngauri mupinduleli a nga balelwa u pfhesesa mulaedza une muṅwali a lingedza u  u ḓisa 

kha vhavhali.  Ha dovha hafhu ha wanala uri arali mupinduli a balelwa u pfesesa zwine 

muṅwali o ṅwala nga vhuroṅwane, hu a vha na ṱhalutshedzo ya maipfhi i songo 

dzudzanyeaho ine vhavhali vha nga kundelwa u pfhesesa zwe mupinduleli a lingedza u 

amba. Zwenezwo ndi zwine zwa  nga fhedzisela zwi tshi vho tsitsa tshirunzi tsha 

mupinduleli ngauri u sala a tshi nga muthu a sa ḓivhiho u ita mushumo wawe nahone zwa 

dovha hafhu zwa vhanga khuḓano kha mvelele dzo kwameaho. 

 

4.3.1.6. Vhushaka vhu re hone kha vhupinduleli na mvelele. 

Phindulo dza mbudziso ya 6 ine ya vha yo sedza kha vhushaka vhune ha vha hone kha 

u pindulela maipfhi na mvelele, yo vha ya uri vhafhinduli vha bvisele khagala vhushaka 

vhune vha vhona vhu hone kha mvelele na vhupinduleli. Phindulo ya mbudziso iyi  ine ya 

ri: Ndi vhufhio vhushaka vhune ha vha hone kha u pinduleli na mvelele? dzo ṋetshedzwa 

kha thebulu i re afho fhasi he vha dzheneli vha fhindula phindulo dzi kwamaho vhushaka 

vhu re hone kha vhupinduleli na mvelele. 

 

Thebulu ya 6:  Vhushaka vhu re hone kha vhupinduleli na mvelele. 

Vhapinduleli 4 0 3 0 1 

Matshudeni 5 3 1 1 - 

Maḽekitshara 1 1 0 0 0 

Ṱhanganyelo 10 4 4 1 1 

 

Tshivhalo tsha vhafhinduli vho fhindulaho mbudziso 3 ine ya vha ya u ri: Ndi vhufhio 

vhushaka vhune ha vha hone kha u pinduleli na mvelele? ndi  10 . Tshivhalo itshi tsho 

katela vhapinduleli vha 4, Matshudeni vha 4, na  ḽekitshara  1. Tshivhalo tshoṱhe tsho 

vhudziswa mbudziso ine ya fana ya uri ndi vhufhio vhushaka vhune ha vha hone kha u 

pinduleli na mvelele? 

 

Phindulo dzoṱhe dzo ṅwalwa kha Anekitsha E dza senguluswa ho sedzwa maitele a u 

khouda  musi hu tshi senguluswa phindulo.  Izwi zwo thusa u konou vhona mihumbulo 

yo bveledzwaho nga phindulo dzo fhambanaho. Phindulo idzo dzo ṋetshedzwaho dzo 

bveledza vhushaka vhune ha vha hone kha vhupinduleli na mvelele ho ima nga nḓilaḓe. 

Kha vhafhinduli vhoṱhe  vho fhindulaho mbudziso iyi, vha 10 vha 4 vho fhindula uri 

vhushaka vhune ha vha hone ndi u pfesesa luambo khwine na u anḓadza mvelele ngeno 

vhaṅwe vha 4 vho ri vhushaka vhune ha vha hone ndi u ṋea ṱhalutshedzo ya ipfi nga nḓila 

ya vhukuma . 

Mupi 1 o fhindula a ri:  

‘’Vhushaka vhu re vhukati ha u pindulela na mvelele ndi ha uri mupinduleli u tea u vha a 

tshi pfhesesa mvelele uri a kone u pfhesesa zwine maipfhi a amba zwone’’. 

 

Ngeno Mupi 3  atshi khwaṱhisedza zwo ambiwaho nga Mupi 1 o ri: 

‘’Mvelele ndi tshipiḓa tsha ndeme tsha luambo, zwine zwa amba uri u sa pfesesa mvelele 

zwi nga livhisa kha u sa pindulela maipfhi nga nḓila yo teaho., Ngauralo luambo lu tea u 

tsireledza mvelele, Mvelele ndi tshipiḓa tsha ndeme tsha kutshilele kwa vhathu zwine zwa 

amba uri u sa dzhiela nṱha mvelele ya vhathu zwi kwama vhathu nga nḓila ine i si vhe 

yavhudi kana u sa farea,  Mvelele i ṋea mafhungo ṱhalutshedzo yo imaho nga yoṱhe 

ngauri zwine zwa amba uri u bvisa mvelele kha mafhungo zwi nga ri ṋea ṱhalutshedzo yo 

fhambanaho na ine ra fanela u vha nayo musi hu na mvelele. 

Mutshu 2 o fhundula zwi tevhelaho: 

“Vhushaka vhune ha vha hone kha vhupinduleli na mvelele ndi ha vhudzivhani, vhunga 

vhupinduleli hu si maitele a u shandukisa luambo fhedzi na mvelele yone iṋe. Luambo lu 

sumbedza zwine vhathu vha tenda khazwo, mikhwa ya kutshilele na ḓivhazwakale. Izwo 

zwi ḓisa mvelelo dza uri vhupinduleli ha maṅwalwa u bva kha luṅwe luambo hu tshi iwa 

kha luṅwe luambo zwi katela u panga mvelele uri mupinduleli a kone u wana ṱhalutshedzo 

ya vhukuma ya maipfhi nahone mvelele i songo kaṱudziwa’’. 

 

Mawanwa 

Mawanwa abvaho kha phindulo dzo ṋetshedzwaho kha mbudziso iyi ndi a uri vhushaka 

vhune ha vha hone ndi u pfesesa ṱhalutshedzo ya maipfhi khwine vhunga mvelele i yone 

ine ya ḓisa ṱhalutshedzo ya zwithu, ya dovha hafhu ya vha yone yo hwalaho luambo. Ha 

dovha hafhu ha wanala uri vhuṅwe vhushaka vhune ha vha hone ndi ndi u vhona  uri 

mvelele dzo fhambanaho dzi tea u ṱumanyiwa nga nḓilaḓe kha vhupinduleli, nahone zwa 

dovha zwa thusa uri tshivhumbeo tsha luambo tshi vhulungee.  Vhunga luambo lu tshi 

dzumbulula maitele a mvelele, vhupinduleli vhu fhedzisela vhu tshi vho  pindulela  mvelele 

iṅwe i tshi ya kha iṅwe, zwa konaha u khwaṱhisedza vhushaka vhune ha vha hone kha 

vhupinduleli na mvelele. 

4.3.1.7. Zwishumiswa zwa u pindulela maipfhi.  

Phindulo dza mbudziso ya 7 ine ya vha yo sedza kha  zwishumiswa zwa  u pindulela 

maipfhi, yo vha ya uri vhafhinduli vha bvisele khagala zwishumiswazwine dza shuma 

musi hu tshi pindulelwa nga u angaredza vhunga zwo vhala. Phindulo ya mbudziso yenei  

ine ya ri: Ndi dzifhio thulusi dzine vha dzi shumisa musi vha tshi pindulela maipfhi? 

Vhafhinduli vho kona u bvisela khagala zwishumiswa zwa vhupinduleli u ya nga u 

fhambana ha dzwo. 

 

Thebulu ya 7: Zwishumiswa zwa u pindulela maipfhi. 

Vhapinduleli 4 2 0 1 1 

Matshudeni 5 3 2 O 0 

Ḽkitshara 1 0 0 1 0 

Ṱhanganyelo 10 5 2 2 1 

 

Tshivhalo tsha vhafhinduli vho fhindulaho mbudziso 7 ine ya ya amba nga ha 

zwishumiswa zwine zwa shumiswa musi hu tshi itiwa vhupinduleli  ndi  10. Tshivhalo itshi 



107 
 

tsho katela vhapinduleli vha 4, Matshudeni vha 4, na ḽekitshara  1. Tshivhalo tshoṱhe tsho 

vhudziswa mbudziso ine ya fana ya uri Ndi dzifhio thulusi dzine vha dzi shumisa musi vha 

tshi pindulela maipfhi? 

 

Phindulo dzoṱhe dzo ṅwalwa kha Anekitsha E  dza senguluswa ho sedzwa maitele a u 

khouda  musi hu tshi senguluswa phindulo. Izwi zwo thusa u konou vhona mihumbulo yo 

bveledzwaho nga phindulo dzo fhambanaho naho hu na vhadzheneli vhe vha sumbedza 

zwishumiswa zwine zwa fana. Phindulo idzi dzo bveledza muhumbulo wa uri 

zwishumiswazwa vhupinduleli zwinedzwa shumiswa ndi zwine zwa vha zwa ndeme 

vhukuma. Kha vhafhinduli vhoṱhe vho fhindulaho mbudziso iyi vhane vha vha 10, vha 5 

vho fhindula uri hu na  ṱhalusamaipfhi , vhaṅwe 2 vho amba nga ha   mutevhe wa 

mathemo. 

 

Mupi 1 o fhindula u ri : 

‘’Ṱhalusamaipfhi,  khomphuyutha na zwikolo zwo teaho zwa u pindulela  maipfhi’’. 

Ngeno Mupi 3 ene o ri: 

“Ṱhalusamaipfi, tsivhudzo nga ha shumisele kwa luambo, khalo, na u ḓivha vhavhali vha 

maṅwalwa, Maṅwalwa a tshiko tsha luambo lune ha khou pindulela zwi tshi bva khalwo, 

Vhaḓivhi kana vhashumisi vha luambo lune vha khou pindulela vha tshi isa khalwo’’. 

 

Phindulo dza vhadzheneli avho vho bulwaho afho nṱha dzo tikedziwa nga Mutshu 2 musi 

a tshi ri:  

“Ṱhalusamaipfhi, mutevhe wa mathemo, zwa u ṅwala na dzibugu, inthanethe, 

khomphuyutha, tshidulo na ṱafula’’. 

Mawanwa  

Kha phindulo dzo ṋetshedzwaho afho nṱha ho wanala uri hu na zwishumiswa zwo 

vhalaho ziwne zwa shumiswa musi hu  tshi pindulela maipfhi zwine zwa vha zwi 

tevhelaho: ṱhalusamaipfhi, khomphuyutha, inthenethe, zwileludzi zwa vhudavhidzani na 

u vhudzisa vhaaluwa zwine maipfhi a amba zwone. Phindulo idzi dzo khwaṱhisedza uri 

zwishumiswa zwi ndi zwa  ndeme vhukuma. 

4.3.1.8. Milayo ya vhupinduleli. 

Phindulo dza mbudziso ya 8 ine ya vha yo ḓisendeka kha milayo ya vhupinduleli, yo vha 

ya uri vhafhinduli vha bvisele khagala milayo ine vhapindueli vha maipfhi vha tea u i 

tevhela. Phindulo yo vha ya mbudziso iyi  ine ya ri: Vhone vha vhona u nga ndi milayo 

ifhio ine ya tea u dzhielwa nṱha musi hu tshi pindulelwa maipfi? Phindulo dza mbudziso 

iyi yo bveledza milayo yo fhambanaho ya u phindulela maipfhi. 

 

 

 

Thebulu ya 8: Milayo ya vhupinduleli . 

Vhapinduleli 4 2 1 1 0 0 

Matshudeni 5 3 1 0 0 1 

Ḽekitshara 1 0 0 0 1 0 

Ṱhanganyelo 10 5 2 1 1 1 

 

Tshivhalo tsha vhafhinduli vho fhindulaho mbudziso 8 ine ya vha ya u ri: Vhone vha vhona 

u nga ndi milayo ifhio ine ya tea u dzhielwa nṱha musi hu tshi pindulelwa maipfi?  ndi 10. 

Tshivhalo itshi tsho katela vhapinduleli vha 4, Matshudeni vha 4, na  ḽekitshara  1. 

Tshivhalo tshoṱhe tsho vhudziswa mbudziso ine ya fana ya uri vhone vha vhona unga ndi 

milayo ifhio ine ya tea u dzhielwa nṱha musi hu tshi pindulelwa maipfhi? 

 

Phindulo dzoṱhe dzo ṅwalwa kha Anekitsha E  dza senguluswa ho sedzwa maitele a u 

khouda. Phindulo idzi dzo bveledza milayo yo fhambanaho ine mupinduleli a tea u i 

shumisa musi a tshi pindulela maipfhi awe. Kha vhafhinduli vhoṱhe vho fhindulaho 

mbudziso iyi, vha 10 vha 5 vho fhindula  uri mupinduleli u tea u fulufhedzea musi a tshi 

pindulela maipfhi. 

 

Mupi 1 ene o fhindula u ri: 

“Mulayo wa u fulufhedzea musi u tshi pindulela maipfhi. Mulayo wa u pindulela nga nḓila 

yone yone ye maipfhi a ṅwalwa ngayo u sa ḓadzisi na u fhungudza’’. 

 

Ngeno Mutshu 2 a tshi tikedza zwo ambiwaho afho nṱha nga vhuḓalo ene o ri: 

“U vhulunga ṱhalutshedzo ya u thoma na vhubvo hayo, u vhona uri ṱhalutshedzelo i 

khagala nahone i a pfesesea, u shumisa maipfhi a mvelele. Muṅwe mulayo ndi wa uri  

ṱhonifhani milayo ya luambo lwo livhiswaho na u tea u khetha maipfhi na theminolodzhi 

zwo teaho kha u pindulela honoho’’. 

 

Phindulo ya Mutshu 5 na yone i fana na zwe zwa ambiwa nga Mutshu 2 ngauri vho o 

amba zwitevhelaho: 

“Musi hu tshu pinduleliwa maipfhi milayo ya ndeme ndi u vha na ngoho, u ita vhuṱanzi uri 

mupinduleli u khou pindulela maipfhi nga nḓila ya u fulufhedzea kha mulaedza wa 

maṅwalwa tshiko. U ṱhogemela mvelele, u shumisa maidioma o teaho u shumiswa kha 

luaambo lwo livhiswaho na u ita uri mupinduleli a pindulele zwithu zwine zwa pfhesesea 

nahone zwine zwa vhaleya.  

 

Mawanwa 

Kha phindulo dzo ṋetshedzwaho ho wanala uri hu na milayo i tevhelaho ine ya tea u 

dzhielwa nṱha musi hu tshi itiwa vhupinduleli i tevhelaho:mupinduleli u tea u fulufhedzea 

musi a tshi pindulela maipfhi, izwo zwi zwi amba uri musi hu tshi pinduleliwa maipfhi 

mupinduleli vha maipfhi u tea u vha na ngoho, vhunga ṱhalutshedzo ya maipfhi a luambo 

i tshi tea u amba zwine zwa fana na kha ḽiṅwalwo tshiko. Ho dovha ha wanala uri uri 

mupinduleli u fanela u vha a tshi ḓivha nyambo dzine vhupinduleli ha khou bvelela hone. 

Phindulo idzo dzo khwaṱhisedza uri ndeme ya u tevhedzela milayo ya vhupinduleli ine ya 

vha u tevhedzela nḓila ya kukwalele kwo shumiswa kha ḽiṅwalo tshiko zwi tshi ya kha 

ḽiṅwalo ḽo livhiswaho nahone hu tshi khou shumiswa maipfhi a Tshivenḓa o teaho.  

  

 

4.3.1.9. Zwithu zwine zwa shela mulenzhe kha u ṱuṱuwedza vhapinduleli uri vha si 

dzhiele nṱha mvelele musi hu tshi pinduliwa maipfhi.  

Phindulo dza mbudziso ya 9 ine yo sedza kha zwithu zwine zwa shela mulenzhe kha 

ṱuṱuwedza vhapinduleli uri vha si dzhiele nṱha mvelele musi hu tshi pindulelwa maipfhi yo 

vha ya uri vhafhinduli vha fhindule mbudziso iyi vha tshi kwama zwivhangi izwo u ya nga 

u fhambana hazwo. Phindulo ya mbudziso iyi  ine ya ri: Vha vhona u nga ndi tshini tshine 

tsha khou shela mulenzhe kha u ṱuṱuwedza vhapinduleliuri vha si dzhiele nṱha mvelele 

musi vha tshi pindulelwa maipfhi? 

Phindulo idzo dzo bveledziwa nga u fhambana hadzo, zwi tshi bva kha uri mufhinduli u 

vhona hu mini tshine tsha khou ṱuṱuwedza uri mvelele i si dzhieliwe nṱha.  

 

Thebulu ya 9: Phindulo dza zwithu zwine zwa shela mulenzhe kha uri mvelele isi 

dzhieliwe nṱha musi hu tshi pinduliwa maipfhi. 

Vhapinduleli 4 1 0 1  1 1 

Matshudeni 5 0 3 1 0 1 

Ḽekitshara 1 0 1 0 0 0 

Ṱhanganyelo 10 1 4 2 1 2 

 

Tshivhalo tsha vhafhinduli vho fhindulaho mbudziso 9 ine ya vha ya u ri: Zwithu zwine 

zwa shela mulenzhe kha ṱuṱuwedza vhapinduleli uri vha si dzhiele nṱha mvelele musi hu 

tshi pinduliwa maipfhi? ndi  10. Tshivhalo i tshi tsho katela vhapinduleli vha 4, Matshudeni 

vha 4, na  ḽekitshara  1. Tshivhalo tshoṱhe tsho vhudziswa mbudziso ya uri Vha vhona 

unga ndi tshini tshine tsha khou shela mulenzhe kha u ṱuṱuwedza vhapinduli uri vha si 

dzhiele nṱha mvelele musi vha tshi pindulelwa maipfhi? 

 

Phindulo dzoṱhe dzo ṅwalwa kha Anekitsha E dza senguluswa ho sedzwa maitele a u 

khouda musi hu tshi senguluswa phindulo.  Izwi zwo thusa u konou vhona mihumbulo yo 

bveledzwaho nga phindulo dzo fhambanaho naho hu na vhadzheneli vhe vha fhindula 

mbuno ino fana.  

 

Phindulo idzi dzo bvisela khagala zwithu zwine zwa khou shela mulenzhe kha u 

ṱuṱuwedza vhapinduleli uri vha si dzhiele nṱha mvelele musi hu tshi pinduleliwa maipfhi. 

Kha vhafhinduli vhoṱhe  vho fhindulaho mbudziso iyi, vha 10 vha 4 vho fhindula uri zwi 

ṱuṱuwedziwa nga u shaya nḓivho ya mvelele kana u sa ḓivha mvelele ya luambo lune 

vhupinduleli ha khou bvelela hone. Mufhinduli muthihi o sumbedzisa uri vhapinduleli vha 

maipfhi vha musalauno vha a shumisa inthanethe u phindulela maipfhi naho internanethe 

i sa ṋekedzi nḓivho ya mvelele nga vhuḓalo. 

 

Mupi 2 o fhindula a ri:  

“Ndi uri ano maḓuvha ho no vha na wephusaithi dza nyambo dzo fhambanaho dzine dza 

shuma u pindulela maipfhi a nyambo idzo dzoṱhe. Inthanethe i na phindulo ya zwithu 

zwinzhi, zwenezwo zwi sia vhapindulelivha sa tsha dzhiela nṱha mvelele sa izwi zwine 

vha ṱoḓa zwi hone kha inthanethe’’. 

 

Ngeno Mupi 4 ene o ri tshiṱuṱuwedzi ndi zwi tevhelaho: 

“Zwiṅwe ndi u shaya dzi zwishumiswa zwa  mvelele, u ṱuwa fhano shangoni ha vhathu 

vhahulwane vha re na nḓivho nga ha mvelele khathihi na zwileludzi zwa vhudavhidzani’’. 

 

Mutshu 3 o fhindula zwo fhambanaho ri: 

“Vhuḓifari a ha mupinduleli kha mvelele zwi nga ṱuṱuwedza uri  dzhiela fhasi mvelele musi 

hu tshi khou pinduleliwa maipfhi. Vhaṅwe vhapinduleli a vha na nḓivho ya mvelele kha 

luambo lune vhupinduleli ha hou bvelela hone’’. 

 

 

Mawanwa  

Mawanwa a bvaho kha phindulo ya mbudziso iyi ndi a uri ho wanala uri zwiṅwe zwa 

zwithu zwine zwa shela mulenzhe kha uri vhapinduleli vha maipfhi vha si dzhiele nṱha 

mvelele ndi u vha na vhapinduleli vhane a vho ngo pfhumbudziwa nga nḓila yo fanelaho 

ngauri arali  mupinduleli a vha o pfhumbudziwa zwi a ita uri a ḓivhe ndeme ya mvelele 

kha vhupinduleli. Ho dovha ha wanala uri vhunzhi ha vhapinduleli vha vho shumisesa 

internethe u pindulela maipfhi ngeno a i sa ḓivhi tshithu nga mvelele. Izwo zwi sumbedza 

uri  tshiṅwe tshifhinga zwi vhangiwa nga u sa vha na nḓivho ya mvelele ya nyambo dzine 

vhupinduleli ha kho itea hone. Ho dovha ha wanala uri   u savha na zwishumiswa dzo 

teaho dza mvelele zwine dza nga thusedza musi maipfhi a tshi pinduleliwa zwi a shela 

mulenzhe. 

 

4.3.1.10. Zwithu zwine zwa khwinisa vhupinduleli ho lavheleswa maitele a mvelele.  
Phindulo dza mbudziso ya 10 ine ya vha yo sedza kha  zwithu zwine zwa nga khwinisa 

vhupinduleli, yo vha ya uri vhafhinduli vha bvisele khagala zwine zwa nga itiwa u khwinisa 

vhupinduleli ho lavheleswa maitele a mvelele . Phindulo ya mbudziso iyi  ine ya ri: Ndi 

zwifhio zwine zwa nga itwa u khwinisa vhupinduleli ho lavheleswa maitele a mvelele ? 

dzo bveledza zwithu zwine zwa nga itwa u khwinisa vhupindueli ho lavheleswa maitele a 

mvelele uya nga u fhambana hadzo. 

 

 

Thebulu ya 10: Zwithu zwine zwa khwinisa vhupinduleli ho lavheleswa maitele a 

mvelele.  

Vhapinduleli 4 2 1 0 0 1 

Matshudeni 5 0 1 1 3 0 

Ḽekitshara 1 0 0 0 0 1 

Ṱhanganyelo 10 2 2 1 3 2 

 

Tshivhalo tsha vhafhinduli vho fhindulaho mbudziso 10 ine ya vha ya u ri: Ndi zwifhio 

zwine zwa nga itwa u khwinisa vhupinduleli ho lavheleswa maitele a mvelele? 

Tsho vha  10 . Tshivhalo itshi tsho katela vhapinduleli vha 4, Matshudeni vha 4, na  

ḽekitshara  1. Tshivhalo tshoṱhe tsho vhudziswa mbudziso ya uri ndi zwifhio zwine zwa 

nga itwa u khwinisa vhupinduleli ho lavheleswa maitele a mvelele ? 

 

Phindulo dzoṱhe dzo ṅwalwa kha Anekitsha E dza senguluswa ho sedzwa maitele a u 

khouda musi hu tshi senguluswa phindulo.  Izwi zwo thusa u konou vhona mihumbulo yo 

bveledzwaho nga phindulo dzo fhambanaho. Phindulo idzi dzo bveledza uri zwine zwa 

nga itiwa u khwinisa vhupinduleli ndi u vha na nḓivho ya mvelele ya nyambo dzine 

vhupinduli ha khou bvelelela hone. Izwo zwi tou amba uri vhapinduleli vha  pfumbudziwa  

nga ha mvelele dza nyambo dzine vha dzi pindulela. Kha vhafhinduli vhoṱhe vho 

fhindulaho mbudziso iyi, vha 10 vha 2 vho fhindula uri vhapinduleli vha tea u pfumbudziwa 

nga ha mvelele dza nyambo dzine vha dzi pindulela zwi nga thusa vhukuma. Vha 2  vho  

amba uri arali vhupinduleli ha itiwa nga vhathu vho pfumbudziwaho zwi nga thusa 

vhukuma vhunga vha tshi ḓivha uri kha luambo luṅwe na luṅwe hu na mvelele ine ya tea 

u dzhielwa nṱha.   

 

Mupi 1 o fhindula u ri: 

“U pfhumbudza vhathu nga ha u pindulela na uri arali muthu a sa khou pindulela zwone 

hu tea u vha na maga a ndaṱiso’’. 

 

Iyo phindulo yo tikedziwa nga Mutshu 3 musi a tshi ri: 

“Musi vhathu vha tshi gudela u vha vhapinduleli vha maipfhi, vha tea u guda mvelele nga 

vhuronwane dza nyambo dzine vha do pindulela maipfhi khadz’’o. 

 

Ngeno Mutshu 1 ene o fhindula u ri:  

“U ita tsenguluso ya mvelele na ṱhoḓisiso, u ṱalutshedza vhathetshelesi vho livhiswaho 

na nyimele ya mvelele, u shumisana na vhaḓivhi vha mvelele, u bveledza 

zwidodombedzwa zwa mvelele na vhulivhisi na u khetha zwishumiswa zwa 

ṱhalutshedzelo zwine zwa ṱhogomela mvelele’’. 

 

Muḽe 1 ene o fhindula zwitevhelaho: “Kha hu lavheleswe nga huswa nḓila ine Tshivenḓa 

sa luambo na mvelele zwa funziswa zwone zwikoloni na mahayani. Kha hu vhe na 

ṱhalusamaipfhi nnzhi dzine dza ḓo thusa vhathu kha vhupinduleli,nahone dzi tshi 

vhumbwa kha hu kwamiwe na vhaaluwa vhunga vhe vhone vho faraho mvelele’’. 

 

Mawanwa  

Kha phindulo dzoṱhe dzo ṋetshedzwaho kha thebulu 10 ho wanala uri  zwine zwa  nga  

khwinisa vhupinduleli ndi u ita vhupfumbudzi vhune ha nga thusa kana u vhuedza 

vhapinduleli nga ha zwine vha tea u lavhelela kha mvelele musi vha tshi pindulela maipfhi. 

Ho dovha hafhu ha wanala uri  arali ha vha na vhupinduleli vhune hanga vha hone kha 

hu ṱoḓiwe vhathu vho pfumbudziwaho nga vha vhupinduleli. Zwiṅwe zwe zwa wanala u 

bva kha phindulo dza vhadzheneli ndi uri kha u bveledzwe ṱhalusamaipfi dzine dza 

kwama mvelele u itela u  khwinisa vhupinduleli. 

4.4  Mvalatswinga 
Ndima iyo yo vha na mvulatswinga he muṱoḓisisi a ḓo kwana zwine zwa ḓo lavhelelwa 

kha ndima yenei. Muṱoḓisisi o ḓo bvisela khagala data ine yo bva kha maṅwalwa 

matopolwa e a a wana kha gurannḓa ya Ngoho ya 2024 Tshimedzi 21, afho ndi he 

muṱoḓisisi a ḓo anḓadza data yo bvaho kha vhapinduleli vhafumi, hune ho lavheleswa 

nḓila ye ha pindulelwa mapfhi  u bva kha luambo lwa Tshivenḓa u ya kha luambo lwa 

English.  Muṱoḓisisi o ḓo sengulusa iyo data fhasi ha therwana nṋa dze a dzi shumisa 

dzine dza vha dzi tevhelaho musi a tshi sengulusa mawanwa: Vhupinduleli vhune ha ṱoḓa 

nḓivho ya mvele, vhupinduleli ha maipfi a Tshivenḓa ane a bva kha luambo lwa English, 

vhupinduleli ha maipfi a re na ndinganyiso kha luambo lwa Tshivenḓa na  English na 

vhupinduleli ha maiiti a luambo lwa Tshivenḓa a tshi ya kha English. 

Ndima iyi yo dovha hafhu ya vha na mbudziso dzo shumiswaho u kuvhanganya 

mawanwa vhunga muṱoḓisisi o shumisa mbudziso dza fumi dzine vhadzheneli vhe vha 

kona u fhindula mbudziso iyo ho vha tshigwada tsha vhapinduleli, matshudeni na 

maḽekitshara. Muṱoḓisisi o ḓo sengulusa mawanwa awe u ya nga he vhadzheneli vha 

fhindula ngayo mbudziso dzine dza kwama vhupinduleli na mvelele. Ndima iyi ya kone u 

pendela nga mvalatswinga. 

NDIMA YA VHUṰANU    

5. MANWELEDZO, MAWANWA, THEMENDELO NA MVALATSWINGA  

5.1. MVULATSWINGA 

Kha ndima yo fhiraho, muṱoḓisisi o kuvhanganya data ine ya bva kha maṅwalwa 

matopolwa a luambo lwa Tshivenḓa ane a bva kha gurannḓa ya Ngoho na kha mbudziso 

dze muṱoḓisisi a vhudzisa vhathu.   Ndi henefho kha ndima yeneyo he ha ḓo senguluswa 

data idzo mbili dzo kuvhanganyiwaho uri hu kone u wanala mawanwa nga zwine zwa 

kwama vhupinduleli na mvelele. Ndima ya vhuṱanu yo katela mvulatswinga,manweledzo 

a ṱhoḓisiso u bva kha ndima ya u thoma u swika kha ndima ya vhuṱanu, mawanwa a 

ṱhoḓisiso, themendelo khathihi na mvalatswinga.  

 

5.2. MANWELEDZO A NZUDZANYO YA ṰHOḒISISO 

5.2.1 Ndima ya u thoma 

Ndima iyo yo rangela nga u thoma u bvisela khagala ḽikumedzwa ḽa ṱhoḓisiso ine yo ḓo 

katela zwi tevhelaho: Mvulatswinga, thaidzo ya ṱhoḓisiso ine ya  vha hone nga u vhona 

hu na khaedu dza u sa pindulelwa ha maipfi a Tshivenḓa  a tshi ya kha luambo lwa 

English zwi tshi kwama maitele a mvelele .   

 

Yo dovha hafhu ya katela ndivho ya ṱhoḓisiso, zwilavhelelwa zwa ṱhoḓisiso, mbudziso 

dza ṱhoḓisiso. Ndima iyi yo dovha hafhu ya ṋekedza ṱhalutshedzo dza maipfi a ndeme u 

ya nga vhaṅwali vho fhambanaho ane a wanala kha ṱhoḓisiso iyi ane a vha a tevhelaho: 

Mvelele, u pindulela, luambo na ndingano. Ha ḓa tshikoupu tsha ṱhoḓisiso khathihi na 

mvalatswinga.   

 

5.2.2 Ndima ya vhuvhili  

Ndima iyi yo ṋekedza tsenguluso ya maṅwalwa. Muṱoḓisisi o  bvisela khagala 

ṱhalutshedzo ya ipfhi vhupinduleli u ya nga vhaṅwali vho fhambanaho u bva kha 

maṅwalwa e a fhenḓa vha ngaho sa Jumharia na Rusnis (2018), Vishwakarma (2023), 

Mambambo (2023) na vhaṅwe vhe vha kwamaho sia iḽi.   

Vhaṅwali vha ngaho sa Deka (2020), Naude (2005), Ṋengovhela (2017) , ndi vhaṅwe vha 

vhaṅwali vhe muṱoḓisisi a vhala maṅwalwa avho nga zwine zwa kwama vhupinduleli na 

mvelele . 

 

Vhaṅwali  vhaṅwe vhane vha vha Płońska (2014, Waliński (2015, Lordon (2021 na  vhone 

vho vha vhaṅwali vhe vha kwama sia ḽa nḓila dza u pindulela maipfi dzine dza vha hone 

kha vhupinduleli.  Ndi henefho he ha itwa hu tshi ṋewa na tsumbo dza uri idzo nḓila dzi 

shuma nga nḓila ḓe kha vhupinduleli. Ndi kha ndima yeneyi he muṱoḓisisi a dovha hafhu 

a bvisela khagala khaedu dzine dza vha hone musi hu tshi pindulelwa maipfhi. 

 

5.2.3 Ndima ya vhuraru  

Ndima iyi i kwama mutheo na ngona zwa ṱhoḓisiso. ndi kha ndima yeneyi he muṱoḓisisi 

a sumbedza uri o shumisa mutheo wa khwaḽithethivi, a kuvhanganya data nga u shumisa 

tshiko tsha phraimari na  sekondari, henefho ndi he a wana data kha maṅwalwa e a tou 

topolwa kha gurannḓa ya NGOHO. Muṱoḓisisi o dovha hafhu a sumbedza uri iṅwe data 

o i wana kha vhathu vhe vha topolwa hu na ndivho, vha dzhenela ṱhoḓisiso iyi. Ndi he 

vhathu vhenefho vha fhundula mbudziso dze vha vhudziswa dzi kha mbudzisavhathu. 

Ndima iyi i dovha hafhu ya bvisela khagala nḓila ye data ya senguluswa ngayo. Henefho 

ndi he ha sumbedzwa uri ho shumiswa nḓila ya thymatiki kha u sengulusa data.  

Ndima iyi yo pendela nga u ṋea  mvalatswinga 

 

5.2.4 Ndima ya vhuṋa  

Ndima iyi yo ṋekedza tsenguluso ya data na mawanwa.  Ndi henefho he ha senguluswa 

data u bva kha  maṅwalwa e a topolwa u bva kha gurannḓa ya Ngoho ya 2024 Tshimedzi 

nga dzi 21, ndima iyi yo dovha hafhu ya ṋekedza tsenguluso ya data ibvaho kha 

vhadzheneli vha ṱhoḓisiso iyi. 

Ndi henefho he muṱoḓisisi o ḓo sengulusa  data fhasi ha therwana dzo vhalaho hune 

dziṅwe dza hone  dze a dzi shumisa ndi dzi tevhelaho:  Vhupinduleli vhune ha ṱoḓa nḓivho 

ya mvele, Vhupinduleli ha maipfi a Tshivenḓa ane a bva kha luambo lwa English, 

Vhupinduleli ha maipfhi a re na ndingano kha luambo lwa Tshivenḓa na  English na 

Vhupinduleli ha maiiti a luambo lwa Tshivenḓa a tshi ya kha English. 

Ndima iyi yo ṱhaphuwa nga mvalatswinga. 

5.2.5 Ndima ya vhuṱanu 

Ndima iyi ya vhuṱanu i angaredza mvulatswinga, manweledzo a ṱhoḓisiso u bva kha 

ndima ya u thoma u swika kha ndima ya vhuṱanu. Ndi ndima yeneyi ya vhuṱanu hune 

khayo ra ṋekedzwa   mawanwa e muṱoḓisisi a a bvisela khagala kha zwe a wana u bva 

kha vhapinduleli vho dzhenelaho ṱhoḓisiso iyi na vhavhudziswa u ya nga zwigwada zwo 

fhambanaho. Muṱoḓisisi o ḓo ṋea themendelo dze a vhona dzo fanela uri dzi dzhieliwe 

nṱha kana dzi tevhedzwe, a konaha u pendela nga mvalatswinga. 

 

5.3 NYANGAREDZO YA MAWANWA 

Mawanwa a ṱhoḓisiso iyi, ndi ane a bva kha maṅwalwa matopolwa o pindulelwaho nga 

vhapinduleli vha fumi u  bva kha luambo lwa Tshivenḓa u ya kha luambo lwa English.  Ha 

dovha ha vha na mawanwa e a bva kha mbudzisavhathu dzo fhindulwaho nga 

vhadzheneli vho topolwaho u ya nga zwigwada vhane vha vha matshudeni, vhapinduleli 

na maḽekitshara. Mawanwa a tsenguluso iyi o ḓo sumbedza vhupinduleli ho lavheleswa 

maitele a mvelele ho sedzwa zwiteṅwa zwi tevhelaho: 

 

Mawanwa o angaredzwa kha vhupinduleli ha maṅwalwa matopolwa ndi a 

tevhelaho:  

• Vhupinduleli vhune ha ṱoḓa nḓivho ya mvelele: 

 Kha tshiteṅwa itshi ho wanala uri nḓivho ya maambele a luambo lwa Tshivenḓa ndi ya 

ndeme vhukuma kha vhupinduleli. Zwo wanala musi hu sa athu u pindulelwa maambele, 

hu tea u thoma a wanala zwine mambele eneo a amba zwone.   Zwo wanala uri hu na 

maipfhi a Tshivenḓa ane a sa vhe hone kha luambo lwa English ane ha ngo pinduleliwa 

o litshiwa o tou ralo nga u shaya yone nḓivho ya luambo. 

Zwo dovha hafho zwa wanala uri luambo lwa Tshivenda lu khou pinduleliwa nga vhathu 

vhane vhunzhi havho a vha ḓivhi mvelele ya Vhavenḓa, nga maanḓa zwi tshi ḓa kha 

mathemo ane a kwama na vhuhosi ha vhavenḓa. 

• Vhupinduleli ha maipfhi a Tshivenḓa a bvaho kha luambo lwa English: 

  

Kha tshiteṅwa itshi ho wanala uri luambo lwa Tshivenḓa lu na maipfhi o vhalaho ane a 

bva kha luambo lwa English. Maipfi ane  a bva kha luambo lwa English vhunzhi ha vhathu 

vhana nḓivho ya uri maipfhi a Tshivenḓa  amba mini kha luambo lwa English vhunga 

maipfhi ayo a tshi pinduliwa o kona humisiwa nga nḓila yo tea kha luambo lwo livhiswa 

musi a tshi pinduleliwa. 

• Vhupinduleli ha maipfhi ane a vha na ndingano a luambo lwa Tshivenḓa na 

English: 

 

Afha ho wanala uri luambo lwa Tshivenḓa lu na maipfhi ane otou pambiwa a tshi bva kha 

luṅwe luambo. Maipfhi aneo a vha  a na ipfhi ḽa hone ḽa luambo lwa English ḽine ḽa amba 

zwine zwa to u fana kokotolo, ndi he ha wanala uri vhapinduleli vhaṅwe vha na nḓivho 

zwi tshi ḓa kha maipfhi  a re na ndingano kha luambo lwa English, vhaṅwe  vhapinduleli 

a vho ngo pindulela tshithu, vhaṅwe a vho ngo pindulela zwe zwa ambiwa kha ḽiṅwalwa 

ḽo livhiswaho nahone vhaṅwe vho tou engedza mapfhi vha tshi lingedza u amba zwe 

muṅwali a ṅwala. 

 

• Vhupinduleli ha maiti a luambo lwa Tshivenḓa a tshi ya kha English: 

Kha tshiteṅwa itshi ho wanala uri vhapinduleli vha a ḓivha uri maiti a Tshivenḓa a 

pinduliwa kana uri a amba  mini kha luambo lwa English, naho ho vha na vhapinduleli 

vhe vha sa fhindule tshithu zwine zwa sumbedza u shaya nḓivho uri maiti ayo a amba uri 

mini kha luambo lwa English. 

 

Mawanwa o angaredzwa a tshi bva kha mbudzisavhathu dzo fhindulwaho nga 

vhadzheneli vha ṱhoḓisiso iyi ndi a tevhelaho: 

• Ṱhalutshedzo ya vhupinduleli  

Afha ho wanala uri ṱhalutshedzo ya vhupinduleli ndi  u bvisa maipfhi u bva kha luṅwe 

luambo u ya kha luṅwe luambo. Ho dovha ha bviselwa khagala uri a si maipfhi fhedzi ane 

a vha a tshi khou pinduliwa ndi tshivhumbeo tsha luambo, na kuvhumbelwe kwa maipfhi 

na mvelele. 

 

• Ndeme ya nḓivho ya mvelele kha vhupinduleli 

Mawanwa ane a kwama nḓivho ya mvelele kha vhupinduleli ndi a uri nḓivho ya mvelele 

kha vhupinduleli i ita uri hu pfeseswa maitele a zwithu kha nyambo dzine vhupindeleli ha 

khou bvelela hone. Nḓivho ya mvelele i dovha hafhu ya ita uri mupinduleli a kone u 

pfesesa ṱhalutshedzo ya maipfhi khwine arali u na nḓivho ya mvelele, ya dovha hafhu ya 

ita uri hu vhe na ṱhonifho kha luambo vhunga mvelele i tshi thusa uri mupinduleli a ḓivhe 

uri vhavhali vho lavhelela zwifhio kha maṅwalwa ane a ḓo vha o pindulelwa. 

 

• Khaedu dzine dza vhangiwa nga u dzhiela fhasi mvelele kha vhupinduleli 

Ho wanala uri kaedu dzine dza vhangiwa nga u dzhiela fhasi mvelele kha vhupinduleli, 

ndi u pindulela  mulaedza nga nḓila i si yone. Hu dovha ha vha na khaedu dzine dza vha 

dza luambo ngauri hu na luambo lwo dzumbaho lune lwa shumiswa kha mvelele dzoyaho 

nga u fhambana. Ho dovha ha wanala uri maipfhi a nga pinduleliwa nga nḓila ine ya sa 

ṱanganedzee kha mvelele ya vhavhali vho livhiswaho. 

 

Tshiṅwe tshifhinga hu a vha na khuḓano kha mvelele dzine vhupinduleli ha khou bvelela 

hone ngauri hu ya vha na maipfhi ane kha dziṅwe mvelele a tea u ambiwa nga nḓila yo 

dzumbamaho. Iṅwe khaedu yo wanalaho ndi ya uri hu a vha na vhupinduleli vhu si ha 

vhukuma kana vhu si na ngoho ine ya fana na ya ḽiṅwalo ḽo livhisawaho.  Tshiṅwe 

tshifhinga hu ya vha na mulaedza une a u fushi vhavhali vho livhiswaho. 

• Nḓila dza u pindulela maipfhi 

Afho ho wanala uri hu na nḓila ya u hadzima maipfhi ine ndi yone nḓila ine ya ḓivheswa  

nga vha dzheneli vhoṱhe. Hu dovha ha vha na nḓila ya u pindulela maipfhi, ya ipfhi nga 

ipfhi. Iṅwe nḓila ine ya vha hone yo wanalaho ndi ya u  engedza  ṱhalutshedzo ya ipfhi.  

• Vhushaka vhune ha vha hone kha mvelele na vhupinduleli: 

 

Ho wanala uri vhushaka vhune ha vha hone kha mvelele na vhupinduleli ndi ha u pfesesa 

ṱhalutshedzo ya maipfhi khwine vhunga mvelele i yone ine ya ḓisa ṱhalutshedzo ya 

luambo. Vhuṅwe vhushaka ndi ha uri mvelele i shumisana na u pindulela maipfhi ngauri 

i tou vha mutheo wa mafhungo ane a khou pindulelwa. 

Zwinwe hafhu ndi u dzumbulula maitele a mvelele,vhupinduleli vhu fhedzisela vhu tshi 

vho pindulela na mvelele iṅwe i tshi ya kha iṅwe mvelele na uri vhushaka ha hone ho  ḓi 

sendeka kha mvelele vhunga hu yone yo hwala luambo. 

 

• Zwishumiswa zwine shumiswa kha vhupinduleli 

Ho wanala uri zwishumiswa zwine zwa nga shumiswa  kha vhupinduleli ndi zwi tevhelaho: 

ṱhalusamaipfhi, khomphuyutha, internethe, webusaithi, guguḽu, zwileludzi zwa 

vhudavhidzani zwingaho sa luṱingo,  mutevhe wa mathemo a thero dzo fhambanaho, 

ṱafula na tshidulo khathihi na mutshini wa u pindulela maipfhi. 

 

• Milayo ya Vhupinduleli: 

Afha ndi he ha wanala uri arali mupinduleli a shumisa kana u tevhedza milayo ine ya 

kwama vhupinduleli ine ya nga u fhulufhedzea na u vha na nḓivho kha nyambo dzine 

vhupinduleli ha khou bvelela hone, zwi a ita uri hu si vhe na thaidzo kha vhupinduleli.  

Muṅwe mulayo wo waniwaho une wa khwinisa vhupinduleli ndi wa u tevhedzela nḓila ya 

kunwalele kwo shumiswa kha ḽiṅwalo tshiko zwi tshi ya kha ḽiṅwalo ḽo livhiswaho nahone 

hu tshi khou shumiswa maipfhi a Tshivenḓa o teaho.   

• Zwine zwa nga itwa u khwinisa vhupinduleli ho lavheleswa maitele a luambo 

lwa Tshivenḓa: 

Henefha ndi he ha  wanala uri arali ha nga itiwa vhupfumbudzi vhune ha nga thusa 

vhapinduleli nga ha zwine vha tea u lavhelela kha mvelele musi vha tshi pindulela maipfhi, 

vhupinduleli vhu nga tshimbila nga nḓila yone kana ine ya fusha. Zwiṅwe ndi hafhu hoa 

dovha ha wanala uri arali hanga vha na mveledziso ya ṱhalusamaipfi dzine dza kwama 

mvelele zwi khwinisa vhupinduleli na dzine dzo sikikwa dzi tshi bva kha ngelekanyo dza 

vhaaluwa zwi nga thusa ngauri ndi vhone vha ḓivhi vha mvelele. Zwiṅwe ndi ṱhoḓisiso 

dzo vhala kha sia iḽi zwi nga thusa u khwinisa vhupinduleli ho lavheleswa maitele a 

mvelele.  

  

5.4 THEMENDELO 

Kha ṱhoḓisiso iyi muṱoḓisisi u themendela zwitevhelaho: 

• Maipfhi ane a wanala kha luambo lwa Tshivenḓa fhedzi, ane haho kha luambo lwa 

English a tea u litshiwa o tou ralo musi a tshi pinduleliwa kha luambo lwa English, 

izwo zwi thusa uri luambo lu aluwe nahone lu si kone u miliwa nga dziṅwe mvelele. 

• Kha hu vhe na u sikiwa ha maipfhi maswa a luambo lwa Tshivenḓa ane ha ngo 

tou pambiwa a tshi bva kha luṅwe luambo ane a ḓo shumiswa musi hu tshi ṅwalwa  

maṅwalwa a Tshivenḓa. 

• Arali ha nga vha na ṱhalusamaipfhi dzine dza vha dzo dzudzanyiwa dzi tshi bva 

kha vhaḓivhi vha mvelele vhane vha vha vhaaluwa, zwi nga thusa u khwinisa 

nḓivho ya mvelele vhunga vhapinduleli vha maipfhi vha tshi shumisa ṱhalusa 

maipfhi dzine dza vha hone kha luambo lwa Tshivenḓa. 

• Arali ha vha na ṱhoḓisiso dzine dza khwama mvelele kha vhupinduleli dzo andaho 

zwi nga thusa uri vhapinduleli vha maipfhi vha ḓivhe nga thaidzo dzine dza vha 

hone kha vhupinduleli na mvelele vhunga hu tshi ḓovha na zwo themendelwaho 

na zwine vhaṱoḓisisi vho zwi wana zwine zwa nga shumiswa u khwinisa 

vhupinduleli ho lavheleswa maitele a mvelele. 

• Muṱoḓisisi u dovha a themendela uri maḽekitshara kana vhafhaṱusi magudedzini a 

pfunzo dza nṱha hune ha funziwa nga ha vhupinduleli na luambo  vha tea u 

pfumbudzwa  uri vha khwaṱhisedze ndeme ya u ḓivha mvelele ya luambo lune vha 

gudela lwone kana lune vha lu shumisa. Izwo zwi ḓo thusa uri vhapinduleli vhane 

vha ḓo bveledziwa nga zwiimiswa zwa pfunzo dza nṱha vhunga hu tshi ḓo vha ho 

bveledzwa vhapinduleli vhane vha vha na nḓivho nga ha luambo na mvelele. 

 

• Hu tea u bveledziwa gaidi ine ya pfhumbudza vha pinduleli vha maipfhi a 

Tshivenḓa nga ha nḓila dzo fhambanaho dzine dza nga shumiswa kha 

vhupinduleli.  

• Hu tea u vha na ndayotewa ine mupinduleli muṅwe na muṅwe a tea u ṋewa kana 

u vha nayo ine ya sumbedza milayo ine ya kwama mvelele ine mupinduleli a tea 

u i shumisa musi a tshi pindulela maipfhi awe. Ngauralo zwi ḓo thusa vhapinduleli 

uri vha ḓivhe zwine vha lavhelelwa khavho musi vha tshi pindulela maipfhi u itela 

uri hu si vhe na khuḓano dzine dza nga vha hone kha mvelele dzine vhupinduleli 

ha khou bvelela khaho. 

• A hu tei u vha na mupinduleli ane a tea u pindulela luambo lune a sa ḓivhe mvelele 

yalwo. Izwo zwi amba uri arali e mupinduleli ane a pindulela luambo lwa 

Tshivenḓa, zwi amba uri u tea u dovha a ḓivha na mvelele ya Vhavenḓa vhunga a 

tshi vha a khou   pindulela na mvelele ya lumbo lwonolwo. 

• Hu tea u vha na u ganḓisiwa ha ṱhalusamaipfhi dzo vhalaho dza luambo lwa 

Tshivenḓa dzine dza ḓo kona u thusedza vhapinduleli vha maipfhi vhunga muṅwe 

na muṅwe a tshi thusedziwa nga ṱhalusamaipfhi musi a tshi ita vhupinduleli hawe. 

• Musi maṅwalwa a tshi pinduleliwa hu tea u vha na muhasho kana muthu ane a tea 

u shuma u sedzulesa uri vhupinduleli ho iteaho vhu ya ṱanganedzea kha vhavhali 

vha mvelele iyo.  

• Magudedzini a pfunzo dza nṱha hu tea u vha na thero dzine dza vha dza u funza 

nga ha mvelele ya luambo. Izwo zwi ḓo thusa vhapinduleli vha maipfhi uri vha  vhe 

nḓivho ya luambo na mvelele nga tshifhinga tshithihi. 

 

5.5. MVALATSWINGA 
Vhupinduleli ndi maitele ane  nga mvelo ya luambo na mvelele zwi tou vha mbilu ya 

vhupinduleli vhunga zwi tshi tshimbila zwoṱhe. Ndima iyi i angaredza zwi tevhelaho: 

mvulatswinga, manweledzo a ṱhoḓisiso iyi u bva kha ndima ya u thoma u swika kha ndima 

ya vhuṱanu,  mawanwa na themendelo. Ndima iyi yo  pendela nga mvalatswinga. 

ANEKITSHA   A (i) 

MBUDZUDZISAVHATHU 

 [Tshivenḓa Version] 

1. Uya nga kupfesesele kwavho u pindulela mapfhi ndi u ita mini? 
2. Ndivho ya mvelele ndi ya ndeme u swika ngafhi musi hu tshi pinduliwa maipfhi?_ 
3. Ndi dzifhio khaedu dzine dza vhangwa nga u sa dzhiela nṱha mvelele musi hu tshi 

pindulelwa maipfhi? 
4. Ndi dzifhio nḓila dza u pindulela maipfhi dzine dza nga shumiswa ho lavheleswa 

maitele a mvelele? 
5. Ndi afhio masiandaitwa a u sa dziela nṱha mvelele musi hu tshi pindulelwa maipfhi? 
6. Ndi vhufhio vhushaka vhure hone kha u pindulela maipfhi na mvelele? 
7. Ndi dzifhio zwishumiswa zwine vha dzi shumisa musi vha tshi pindulela maipfhi? 
8. Vhone vha vhona unga ndi Milayo ifhio ine ya tea u dzhielwa ntha musi hu tshi 

pindulelwa maipfhi? 
9. Vha vhona unga ndi tshini tshine tsha khou shela mulenzhe kha u ṱuṱuwedza 

vhapinduli uri vha si dzhiele nṱha mvelele musi vha tshi pindulelwa maipfhi? 
10. Ndi zwifhio zwine zwa nga itwa u khwinisa vhupinduleli ho lavheleswa maitele a 

mvelele? 
 

ANEKITSHA A (ii) 

QUESTIONNAIRE  

English version 

1. According to your understanding, what is translation? 
2. What is the significance of Cultural background during the translation process? 
3. What are the challenges that are caused by neglecting culture during the 

translation process? 
4. What are the strategies of translation that are used in cultural approach? 
5. What are the consequences of not taking culture into consideration during the 

process of translation? 
6. What is the relationship between translation and culture? 
7. What are the tools that are used during translation process? 
8. According to your own understanding, what are principles that must be taken into 

consideration when translating? 
9. Based on your own understanding what do you think influences translators to 

neglect culture during translation process? 
10. What can be done to improve the translation process based on a cultural 

approach? 

ANEKITSHA B (i)      

Participant Consent Letter: English 

ANEKITSHA B (ii)  

Luṅwalo lwa khumbelo kha vhadzheneli: Tshivenḓa 

ANEKITSHA C (i) 

 Consent Form to be signed by participant: English 

ANEKITSHA C (ii) 

Fomo ya u ṱanganedza khumbelo ya u dzhenela kha ṱhoḓisiso: Venḓa 

ANEKITSHA D 

Ethical Certificate

ANEKITSHA E 

Phindulo dza mbudziso dzo vhudziswaho  

MUFHINDULI: MUTSHUDENI NO 06

ANEKITSHA F 

Vhupinduleli hu bvaho kha vhadzeneli: 

MUPINDULELI:05

MUPINDULELI:09

MUPINDULELI:07

